
జయభేరి, హైద‌రాబాద్ :

గోషామహల్... నాడు కాంగ్రెస్... నేడు బీజేపీ..! సింపుల్ గా ఒక్కమాటలో చెప్పాలంటే 
రాజాసింగ్ అంటే గోషామహల్..! గోషామహల్ అంటే రాజాసింగ్ అన్నట్టు  ఉంటుంది 
కథ..! కానీ సీన్ మారుతోంది. బీజేపీ నుంచి రాజాసింగ్ సస్పెండ్ అయ్యాక.... తెరపైకి కొత్త 
రాజకీయ సమీకరణాలు వచ్చేస్తున్నాయి. అదే పార్టీకి చెందిన మరో యువ నేత... వేగంగా 
పావులు కదిపే పనిలో పడ్డా రు. తాజాగా ఓ సీనియర్ నేతతో చర్చలు జరపటం, ఆ తర్వాత 
కొన్ని కీలక వ్యాఖ్యలు చేయటం హాట్ టాపిక్ గా మారింది. ఫలితంగా అసలు గోషామహల్ లో 
ఏం జరుగుతోంది...? జరగబోతుందనేది..? రాజకీయవర్గా ల్లో  చర్చనీయాంశంగా మారింది.
గతేడాది ఓ వర్గం మనోభావాలు దెబ్బతీసేలా వ్యాఖ్యలు చేసిన రాజాసింగ్‌ను పార్టీ నుంచి 
సస్పెండ్ చేసింది బీజేపీ అధినాయకత్వం. ఈ వ్యవహరంలో జైలుకి వెళ్లి వచ్చిన ఆయన.. 
బయటికి వచ్చారు. అయితే ఆయనపై విధించిన సస్పెన్షన్ ఎత్తివేస్తారని అందరూ భావించారు. 
ఇదే విషయాన్ని ఆయన పార్టీ నాయకత్వం దృష్టికి కూడా తీసుకెళ్లా రు. పలుమార్లు  బహిరం-
గంగానే ఎత్తివేయాలని కోరారు. రాష్ట్రా నికి చెందిన ముఖ్య నేతలు కూడా… త్వరలోనే ఎత్తివేసే 
అవకాశం ఉందని చెప్పుకొచ్చారు. కట్ చేస్తే… రాజాసింగ్ పై విధించిన సస్పెన్షన్ అలాగే 
ఉంది. పార్టీకి సంబంధం లేకుండానే ఆయన…. నియోజకవర్గంలో పర్యటిస్తున్నారు. కొద్ది -
రోజుల పార్టీ మారుతున్నారనే చర్చ జరగా… అలాంటిందేమి లేదంటూ కొట్టిపారేశారు.
ఇదే సీటుపై బీజేపీ యువ నేత విక్రమ్ గౌడ్ కన్నేశారు. ఇతను గోషామహల్ నుంచి ఎమ్మె-
ల్యేగా పని చేసిన మాజీమంత్రి ముఖేష్ గౌడ్ కుమారుడు. తండ్రి చనిపోయిన తర్వాత కూడా 
విక్రమ్ గౌడ్ కూడా చాలా రోజుల పాటు కాంగ్రెస్ లో ఉన్నారు. కానీ అనంతరం బీజేపీలో 
చేరారు. ఆయనకంటూ ఓ వర్గం ఉంది. ఈ సీటుపై ఆశగా ఉన్నప్పటికీ... రాజాసింగ్ ఎమ్మె-
ల్యేగా ఉన్నారు. ఈ సీటు నుంచి రెండుసార్లు  రాజాసింగే గెలిచారు. మరోసారి కూడా ఆయనే 
బరిలో ఉంటారని అంతా భావించారు. కట్ చేస్తే ఆయన సస్పెండ్ కావటం, ఇప్పటి వరకు 
ఎత్తివేయకపోవటం వంటి పరిణామాల నేపథ్యంలో… విక్రమ్ గౌడ్ నియోజకవర్గా న్ని చుట్టు -
ముట్టేస్తున్నారు. ఇటీవలే బీజేపీ ఎమ్మెల్యే రాజాసింగ్ తో భేటీ కావటం, ఆ తర్వాత విక్రమ్ గౌడ్ 
ను కలిశారు. తాజా పరిస్థితులపై చర్చించినట్లు  తెలుస్తోంది. ఈటల మీడియాతో మాట్లా డకపో-
యినప్పటికీ… ఆ తర్వాత విక్రమ్ గౌడ్ మాట్లా డారు. వచ్చే అసెంబ్లీ ఎన్నికల్లో  గోషామహల్ 
టికెట్ తనకే వస్తుందన్న ధీమాను వ్యక్తం చేశారు. రాజాసింగ్ మద్దతును కూడా కోరాతనని… 
ఆయనపై విధించిన సస్పెన్షన్ రాష్ట్ర పార్టీ పరిధిలో లేదంటూ చెప్పుకొచ్చారు. జాతీయ నాయక-
త్వం నిర్ణయం తీసుకోవాల్సి ఉంటుందని కామెంట్స్ చేశారు. టికెట్ విషయంపై విక్రమ్ గౌడ్ 
నుంచి రియాక్షన్ రాగా… రాజాసింగ్ నుంచి ఎలాంటి రిప్లే వస్తుందనే చర్చ నడుస్తోంది. 
ఎన్నికలకు మరికొద్దిరోజులు మాత్రమే మిగిలి ఉండటంతో… బీజేపీ హైకమాండ్ ఎలా ముం -
దుకెళ్లబోతుందనేది టాక్ ఆఫ్ ది గోషామహల్ గా మారింది. నిజంగానే విక్రమ్ గౌడ్ కే ఛాన్స్ 
ఇస్తుందా..? రాజాసింగ్ విషయంలో మరోలా ఆలోచిస్తున్నారా .? అనేది తేలాల్సి ఉంది…! 

జయభేరి, హైద‌రాబాద్ :

మణిపూర్ లో దారుణాలు జరుగుతుంటే... కేంద్రమంత్రి 
పదవిలో ఉండి తనకేం పట్టనట్లు  కిషన్ రెడ్డి హైదరాబాద్ 
లో సంబరాలు చేసుకుంటున్నారని దాసోజ్ శ్రవణ్ విమర్శిం -
చారు. కుంభకర్ణు డు అప్పుడే లేచినట్లు  కిషన్ రెడ్డి... కేసీఆర్ 
ప్రభుత్వంపై తప్పుడు ఆరోపణలు చేస్తున్నారని బీఆర్ఎస్ 
నేత దాసోజు శ్రవణ్ విమర్శించారు. ఈ లేఖపై తెలంగాణ 
భవన్ లో బీఆర్ఎస్ నేత దాసోజు శ్రవణ్ మీడియాతో మా -
ట్లా డారు. కేంద్రమంత్రి హోదాలో ఉన్న కిషన్ రెడ్డి... బాధ్యత 
మరిచిపోయారని ఆగ్రహం వ్యక్తం చేశారు. రెండు నెలలుగా 
అక్కడ మెయితెయ్, కుకీ తెగల మధ్య హింసాత్మక ఘర్షణలు 
జరుగుతున్నాయన్నారు. నడిరోడ్డు పై మహిళలను వివస్త్రను 
చేసి ఊరేగిస్తూ.. అత్యాచారాలు చేస్తున్నారని ఆగ్రహం వ్యక్తం 
చేశారు. మణిపూర్ లో అంత దారుణాలు జరుగుతుంటే 
తనకు ఏం సంబంధం లేనట్లు  కేంద్ర మంత్రి కిషన్ రెడ్డి వ్య-
వహరించడం దారుణమని దాసోజు శ్రవణ్ అన్నారు. బాధ్య-
తలు చేపట్టి చేపట్టగానే సీఎం కేసీఆర్ ప్రభుత్వంపై తప్పుడు 
ఆరోపణలు చేయడం సబబు కాదని శ్రవణ్ పేర్కొన్నారు. 
బీజేపీకి విధివిధానం ఉందా? ప్రజలను అభివృద్ధి చేసే ప్ర-
ణాళిక ఉందా? లేదు 10 ఏళ్లు  కేంద్రంలో ఉన్నాం..ప్రజలకు 
ఇవి చేశామనేది ఉందా? ఇవేం లేకుండా.. ఏంచేయకుండా.. 
తెలంగాణ ప్రజల మధ్య మత విభేదాలు సృష్టించి, చిల్లర రాజ -
కీయాలు చేయాలని కిషన్ రెడ్డి ప్రయత్నిస్తున్నారని ఆరోపం-
చారు. డబుల్ బెడ్ రూమ్ విషయంలో సీఎం కేసీఆర్ ప్రజలను 
మోసం చేశారని చెప్పే ప్రయత్నం కిషన్ రెడ్డి చేశారని దాసోజు 
శ్రవణ్ విమర్శించారు. 31 రాష్టా లకు ఒక నీతి, తెలంగాణ-

కు ఓ నీతి ఏంటి అని ప్రశ్నించారు. తెలంగాణపై సవతి తల్లి 
ప్రేమను మోదీ, కిషన్ రెడ్డి చూపిస్తున్నారని ఆరోపించారు. 
2018 నుంచి 2021 వరకు తెలంగాణలో డబుల్ బెడ్ రూమ్ 
ఇళ్లకు కేంద్రం ఒక్క రూపాయి ఇవ్వలేదన్నారు. ఏ మొఖం 
పెట్టు కొని డబుల్ బెడ్ రూమ్ దగ్గరికి వెళ్తారని కిషన్ రెడ్డిని 
శ్రవణ్ ప్రశ్నించారు. బీజేపీ పాలిత ప్రాంతాలలో ఎంత పెన్షన్ 
ఇస్తున్నారో చెప్పాలని కిషన్ రెడ్డిని శ్రవణ్ డిమాండ్ చేశారు. 
గుజరాత్ లో 60 నుంచి 80 ఏళ్లు  ఉన్న వారికీ రూ.750 , 80 
ఏళ్లు  దాటిన వారికి రూ.1000లు అని తెలిపారు. అత్యంత 
ధనికులు అంబానీ, అదానీ, మోడీలు ఉన్న గుజరాత్ లో ఇంత 
దారుణంగా పెన్షన్ లు ఇస్తున్నారన్నారు. కేసీఆర్ పేదలను , 
వృద్ధు లను , వితంతువులను దృష్టిలో పెట్టు కొని వారికి పెద్ద 
కొడుకులా రూ. 2016, దివ్యాంగులకు రూ. 4016 ఇస్తున్నా-
రన్నారు.

అంత‌ర్జా తీయ 
వేధిక‌పై 

తెలంగాణ‌ ఖ్యాతి

3

కేంద్రమంత్రి బాధ్యత 
మరిచిన కిషన్ రెడ్డి

డబుల్ బెడ్ రూమ్ ఇళ్ల పై పెద్ద డ్రామా

బీజేపీ నుంచి రాజాసింగ్ ను సస్పెండ్ చేసింది ఆ పార్టీ అధిష్టా నం. ప్రస్తు తం 
సొంతంగానే ముందుకెళ్తు న్నారు రాజాసింగ్. సస్పెన్షన్ ఇష్యూ అలాగే ఉంది. అయితే 
అదే పార్టీకి చెందిన ఓ యువనేత తెగ తిరిగేస్తు న్నారు! ఈసారి టికెట్ తనదేనన్న ధీమా 

వ్యక్తం చేస్తుం డటం ఆసక్తిని రేపుతోంది.

రాజాసింగ్ అడ్డా లో 
సరికొత్త  రాజకీయం

జయభేరి, హైద‌రాబాద్ :
వీఆర్ఏల క్రమబద్దీకరణ, సర్దు బాటుపై సీఎం కేసీఆర్ 
కీలక నిర్ణయం తీసుకున్నారు. వీఆర్ఏలను నాలుగు 
నాలుగు శాఖల్లో  సర్దు బాటు చేయాలని ఆదేశించారు. 
వీఆర్ఏల సర్దు బాటుపై సీఎం కేసీఆర్ కీలక నిర్ణయం 
తీసుకున్నారు. ఆదివారం సచివాలయంలో వీఆర్ఏ క్ర -
మబద్దీకరణ, సర్దు బాటుపై అధికారులతో సీఎం కేసీఆర్ 
సమీక్ష నిర్వహించారు. వీఆర్ఏల విద్యార్హత‌ల‌ను బ‌ట్టి 
నాలుగు శాఖ‌ల్లో  సర్దు బాటు చేయాల‌ని నిర్ణయించారు. 
నీటిపారుద‌ల‌, పుర‌పాల‌క, పంచాయ‌తీరాజ్, మిష‌న్ 
భ‌గీర‌థ శాఖ‌ల్లో  వీఆర్ఏల‌ను స‌ర్దు బాటు చేయాలని 
సీఎం కేసీఆర్ ఆదేశించారు. 
61 ఏండ్లు  దాటిన వీఆర్ఏలు తమ ఉద్యోగాన్ని వార‌సు-
ల‌కు ఇచ్చేలా కీలక నిర్ణయం తీసుకున్నారు. వీఆర్ఏల 
స‌ర్దు బాటు, క్రమబద్దీకరణకు సంబంధించిన జీవోను 
సోమ‌వారం విడుద‌ల చేసే అవ‌కాశం ఉంది. వీఆర్ఏ 
వ్యవస్థను శాశ్వతంగా రద్దు  చేస్తూ సీఎం కేసీఆర్ 
సంచలన నిర్ణయం తీసుకున్నారు. భూస్వామ్య వ్యవస్థ -
కు చిహ్నాలుగా ఉన్న వీఆర్ఏ వ్యవస్థను రద్దు  చేస్తున్నట్లు  
ప్రకటించారు. వీఆర్ఏలుగా పనిచేస్తున్న ఉద్యోగులను 
రెవెన్యూ శాఖలో సూపర్ న్యూమరరీ పోస్టు ల్లో  క్రమబ-
ద్ధీకరించనున్నట్టు  వెల్లడించారు. వీఆర్ఏలు ప్రభుత్వ 
ఉద్యోగులుగా క్రమబద్దీకరణ చేస్తున్నామని సీఎం 
కేసీఆర్ తెలిపారు. ఈ సంద‌ర్భంగా సీఎం కేసీఆర్ 
మాట్లా డుతూ.. రాష్ట్రవ్యాప్తంగా 20,555 మంది వీఆ -
ర్ఏలు పనిచేస్తున్నారన్నారు. వీరిలో నిరక్షరాస్యులు, 
వివిధ విద్యార్హతలు కలిగిన వారు ఉన్నారన్నారు. అం-
దువల్ల విద్యార్హతను బట్టి ఉద్యోగ కేటగిరీలను నిర్ధా రి -
స్తామని స్పష్టం చేశారు. నిబంధనలకు అనుగుణంగా 
వారందరినీ వివిధ శాఖల్లో  సర్దు బాటు చేస్తామని సీఎం 
తెలిపారు. ఉన్నత చదువులు చదివి ప్రమోషన్లకు అర్హు -
లైన వారికి, వారి విద్యార్హతకు తగిన పోస్టు ల్లో  భర్తీ చే -

యనున్నట్టు  సీఎం ప్రకటించారు. 61 ఏండ్లు  పైబడిన 
వీఆర్ఏలు వారి వారసులకు కారుణ్య నియామకం 
కింద ప్రభుత్వ ఉద్యోగం కల్పించేందుకు సీఎం కేసీఆర్ 
నిర్ణయించారు. 
జూన్ 2, 2014 నాటికి 61 ఏండ్ల లోపు ఉండి ఏ 
కారణం చేతనైనా వీఆర్ఏ విధులు నిర్వహిస్తూ మరణి -
స్తే... వీఆర్ఏ వారసులకు ప్రభుత్వ ఉద్యోగం కల్పిస్తామ -
ని సీఎం కేసీఆర్ ప్రకటించారు. చనిపోయిన వీఆర్ఏల 

వారసుల వివరాలు, వారి విద్యార్హతలు త్వరలోనే సేక -
రించాలని అధికారులను ఆదేశించారు. వీరిని కూడా 
నిబంధనల అనుగుణంగా వివిధ శాఖల్లో  సర్దు బాటు 
చేయాల‌ని సీఎం కేసీఆర్ అధికారులను ఆదేశించా -
రు. హైదరాబాద్ మెట్రోపాలిటన్ వాటర్ సప్లై అండ్ 
సీవరేజి బోర్డు  (ఎచ్ఎండబ్ల్ యూఎస్ఎస్ బి) లో పనిచేస్తు -
న్న కాంట్రాక్ట్, ఔట్ సోర్సింగ్ ఉద్యోగులకు 30 శాతం 
పీఆర్సీని అమలు చేస్తూ సీఎం కేసీఆర్ కీలక నిర్ణయం 

తీసుకున్నారు. 
తద్వారా దాదాపు నాలుగు వేల మంది వాటర్ బోర్డ్ 
ఉద్యోగులకు ఈ నిర్ణయంతో ప్రయోజనం చేకూర -
నుంది. ఈ సందర్భంగా ఉద్యోగులకు పీఆర్సీ అమ-
లుచేస్తూ నిర్ణయం తీసుకున్నందుకు మెట్రో వాటర్ 
వర్క్స్ యూనియన్ అధ్యక్షుడు జి. రాంబాబు యాదవ్, 
యూనియన్ నేతలు సీఎంను ప్రగతి భవన్ లో కలిసి 
ధన్యవాదాలు తెలిపారు. 

జయభేరి, హైద‌రాబాద్ :

తెలంగాణ మంత్రి కేటీఆర్ 47వ పుట్టినరోజు జరుపు -
కోనున్నారు. తన పుట్టిన రోజును పురష్కరించుకుని 
మంత్రి కీలక నిర్ణయం తీసుకున్నారు. హైదరాబాద్ 
యూసఫ్ గూడలోని ఓ అనాథాశ్రమానికి తన వంతుగా 
సాయం చేయనున్నట్లు  తెలిపారు. తన బర్త్ డే సంద-
ర్భంగా యూసఫ్ గూడ అనాథాశ్రమానికి చెందిన 47 
మంది పదో తరగతి, ఇంటర్ విద్యార్థు లకు, అదేవిధం -
గా ఇతర కోర్సులు చేస్తున్న మరో 47 మంది విద్యార్థు -
లకు సాయం చేయాలని నిర్ణయించుకున్నట్లు  ప్రకటిం -
చారు. గిఫ్ట్ ఏ స్మైల్ సంస్థ తరఫున ఈ విద్యార్థు లకు ఒక 
ల్యాప్ టాప్ తో పాటు రెండేళ్ల పాటు ఉచితంగా వివిధ 
కోర్సుల్లో  కోచింగ్ ఇవ్వనున్నట్లు  మంత్రి కేటీఆర్ ట్వీట్ 
చేశారు. తన పుట్టిన రోజు నాడు ప్రకటనలపై ఖర్చు 
పెట్టే కన్నా అనాథ పిల్లలకు సాయం చేయాలని బీఆ-
ర్ఎస్ శ్రేణులకు సూచించారు. తమ కలల సాకారం 
కోసం నిత్యం పరితపిస్తున్న ఆ చిన్నారులు రాష్ట్ర సంపద 
అని మంత్రి కేటీఆర్ అన్నారు. కేటీఆర్ పుట్టినరోజు 
సందర్భంగా సోషల్ మీడియాలో రెండ్రోజుల ముందు 
నుంచే హడావుడి మొదలైంది. రేపు కేటీఆర్‌ పుట్టినరోజు 
కాగా బీఆర్‌ఎస్‌ నేతలు ఇప్పటికే పోటాపోటీగా సోషల్ 
మీడియాలో వీడియోలు పోస్టు  చేస్తున్నారు. దీంతో 
పాటు పార్టీ శ్రేణులు ఫ్లెక్సీలను ఏర్పాటు చేస్తున్నాయి. 
మియాపూర్‌ నుంచి ఎల్‌బీ నగర్‌ చౌరస్తా వరకు మెట్రో 
ఫిల్లర్లపై ఇప్పటికే కేటీఆర్‌కు బర్త్ డే విషెస్ తెలుపుతూ 
బీఆర్ఎస్ నేతలు ఫ్లెక్సీలను ఏర్పాటు చేశారు. ప్రస్తుతం 
డిజిటల్ రంగంలో ఆర్టిఫిషియల్ ఇంటెలిజెన్స్‌ హవా 
కొనసాగుతోంది. మంత్రి కేటీఆర్ పుట్టినరోజు సంద-

ర్భంగా... ఆయన అభిమానులు సోషల్ మీడియాలో 
మెసేజ్ లు స్టా ర్ట్ చేశారు. ఇప్పటికే సీడీపీలు, పాటలతో 
పోస్టు లు మొదలుపెట్టా రు. ఈ క్రమంలోనే.. ఆయన 
అభిమాని ఒకరు కేటీఆర్ ఏఐ ఫొటోలను తయారుచే-
శారు. ఏఐ టెక్నాలజీలో మంత్రి కేటీఆర్ ఫొటోలు వైరల్ 

అవుతున్నాయి. మంత్రి కేటీఆర్ పుట్టినరోజు సందర్భం -
గా పెద్దపల్లి జిల్లా  రామగుండం నియోజకవర్గంలో 
బీఆర్ఎస్ కార్యకర్తలు, నేతలు వినూత్న రీతిలో పుట్టిన 
రోజు శుఖాకాంక్షలు తెలిపారు. పాలకుర్తి జడ్పీటీసీ, బీ -
ఆర్ఎస్ సీనియర్ నాయకురాలు కందుల సంధ్యారాణి 

ఆధ్వర్యంలో లింగాపూర్ గ్రామంలోని పొలంలో వరి 
నారుతో హ్యాపీ బర్త్ డే కేటీఆర్ అని ఏర్పాటు చేశారు. 
సుమారు 5 ఎకరాల పొలంలో వరి నారుతో మంత్రి 
కేటీఆర్ కు బర్త్ డే విషెస్ తెలియజేయడంతో పార్టీ 
శ్రేణులు హర్షం వ్యక్తం చేస్తున్నారు. 

రైల్వే ప్రయాణికులకు అలర్ట్..
ఈ నెల 24 నుంచి పలు రైళ్లు  రద్దు

జయభేరి, హైద‌రాబాద్ :

ఈ నెల 24 నుంచి పలు రైళ్లు  రద్దు  చేసినట్లు  దక్షిణ మధ్య రైల్వే ప్రకటించింది. 
మౌలిక సదుపాయాల కల్పన కారణంగా రైళ్ల రద్దు , మళ్లింపు చేసినట్లు  తెలిపింది. 
తెలుగు రాష్ట్రా ల్లో  మౌలిక సదుపాయాల పనుల కారణంగా పలు రైళ్లు  రద్దు  చేసిన-
ట్లు  దక్షిణ మధ్య రైల్వే ఓ ప్రకటనలో తెలిపింది. సికింద్రాబాద్ డివిజ‌న్‌లో ప‌నుల 
కార‌ణంగా జులై 24 నుంచి 31వ తేదీ మ‌ధ్య ప‌లు రైళ్లను ర‌ద్దు  అయ్యాయి. 
అయితే మ‌రికొన్ని రైళ్లను పాక్షికంగా ర‌ద్దు  చేయగా, కొన్నింటిని రీషెడ్యూల్ 
చేసినట్లు  దక్షిణ మధ్య రైల్వే అధికారులు తెలిపారు. ఈ నెల 25న కర్నూల్ సిటీ-
సికింద్రాబాద్ (17024) రైలు 90 నిమిషాలు, గుంతకల్లు -బోధన్ (07671) రైలు 
26, 27, 30 తేదీల్లో  120 నిమిషాలు రీషెడ్యూల్ చేసినట్లు  తెలిపారు.
కాచిగూడ-నిజామాబాద్ (07596)- జులై 24-30 మధ్య, నిజామాబాద్-కాచిగూడ 
(07593)- జులై 24-30 మధ్య, నాందేడ్-నిజామాబాద్ (07854)- జులై 24-30 
మధ్య, నిజామాబాద్-నాందేడ్ (07853)- జులై 24-31 మధ్య, జులై 23 నుంచి 
30 మధ్య దౌంద్ నుంచి నిజామాబాద్ (11409) వెళ్లే రైలు ముద్ఖేడ్ -నిజామా-
బాద్ మ‌ధ్య పాక్షికంగా ర‌ద్దు  చేశారు. జులై 24 నుంచి 31 వ‌ర‌కు నిజామాబాద్ 
నుంచి పంధ‌ర్‌పూర్‌(01413) వెళ్లే రైలు నిజామాబాద్-ముద్ఖేడ్ మ‌ధ్య పాక్షికంగా 
ర‌ద్దు  చేసినట్లు  దక్షిణ మధ్య రైల్వే ప్రకటించింది. అదే విధంగా చీకటిగలపాలెం-
శావల్యాపురం మధ్య నాన్ ఇంటర్ లాంకింగ్ పనులు జరుగుతుండడంతో ఈ 
నెల 31 నుంచి ఆగస్టు  3వ తేదీ వరకు పలు రైళ్లను పాక్షికంగా రద్దు  చేసినట్లు  
అధికారులు చెప్పారు. గుంటూరు-తిరుపతి (17261) ట్రైన్‌ మార్కాపురం నుంచి 
తిరుపతి మధ్య మాత్రమే నడుస్తుందని అధికారులు స్పష్టం చేశారు. ప్రయాణి-
కులకు దక్షిణ మధ్య రైల్వే అప్డేట్ ఇచ్చింది. తెలుగు రాష్ట్రా ల్లో ని ఇప్పటికే పలు 
ప్రాంతాలకు ప్రత్యేక రైళ్లు  ప్రవేశపెట్టగా... తాజాగా మరో 8 ప్రత్యేక రైళ్లను పొ -
డిగిస్తున్నట్లు  ప్రకటించింది. ఆగస్టు  1వ తేదీ నుంచి అక్టో బర్ 1వ తేదీ వరకు 
సర్వీసులను ఈ మేరకు ఆయా రూట్ల వివరాలను పేర్కొంది.
పొడిగించిన రైళ్ల వివరాలు
హైదరాబాద్ - కటక్ - ఆగస్టు  1 నుంచి సెప్టెంబర్ 26, కటక్ - హైదరాబాద్ - ఆగస్టు  
2 నుంచి సెప్టెంబర్ 27, తిరుపతి - జల్నా - ఆగస్టు  1 నుంచి సెప్టెంబర్ 26, జల్నా 
- తిరుపతి - ఆగస్టు  6 నుంచి అక్టో బర్ 1వ తేదీ వరకు, జల్నా - చాప్రా - ఆగస్టు  2 
నుంచి సెప్టెంబర్ 29, చాప్రా - జల్నా - ఆగస్టు  4 నుంచి సెప్టెంబ్ 29, హైదరాబాద్ 
- గోరఖ్ పూర్ - ఆగస్టు  4 నుంచి సెప్టెంబర్ 29, గోరఖ్ పూర్ - హైదరాబాద్ - ఆగస్టు  
6వ తేదీ నుంచి సెప్టెంబర్ 1, 2023 

జయభేరి, హైద‌రాబాద్ :
రాష్ట్రంలోని మైనారిటీలకు సీఎం కేసీఆర్ శుభవార్త 
చెప్పారు. బీసీలకు అందిస్తున్న తరహాలోనే మైనారిటీ -
లకూ ఒక లక్ష రూపాయల ఆర్థి సాయాన్ని పూర్తి సబ్సి-
డీతో అందించాలని నిర్ణయించారు. ఈ మేరకు రాష్ట్ర 
ప్రభుత్వం ఉత్తర్వులు జారీ చేసింది. దీంతో మైనారిటీల 
ఆర్థిక స్వావలంబన దిశగా రాష్ట్ర ప్రభుత్వం అడుగులు 
వేస్తుందని సీఎం కేసీఆర్ అన్నారు. ఈ సందర్భంగా 
సీఎం మాట్లా డుతూ... కులమతాలకు అతీతంగా పేద -
రికాన్ని నిర్మూలించేందుకు దార్శనికతతో రాష్ట్ర ప్రభు -
త్వం పనిచేస్తుందన్నారు. ఇందులో భాగంగా ఇప్పటికే 
అన్ని వర్గా ల పేదలకు ప్రభుత్వం ఆర్థిక తోడ్పాటునంది-
స్తుందన్నారు. మైనారిటీల అభివృద్ధి, సంక్షేమం కోసం 
తెలంగాణ ప్రభుత్వం కట్టు బడి ఉందని సీఎం కేసీఆర్ 
పునరుద్ఘా టించారు. విద్య, ఉపాధి సహా పలు రంగాల్లో  
ఇప్పటికే పలు పథకాలను అమలు చేస్తూ మైనారిటీ-
ల్లో ని పేదరికాన్ని, వెనుకబాటును తొలగించేందుకు 
కృషి చేస్తున్నామన్నారు. ఈ దిశగా రాష్ట్ర ప్రభుత్వం 
చేపట్టిన సమర్థవంతమైన కార్యాచరణ సత్ఫలితాలను 
అందిస్తుందని తెలిపారు. భిన్న సంస్కృతులను, విభిన్న 
మత ఆచార సంప్రదాయాలను సమానంగా ఆదరిస్తూ 
రాష్ట్రంలో గంగా జమునా తెహజీబ్ ను కాపాడే ప్రక్రియ 
కొనసాగుతూనే ఉంటుందని సీఎం కేసీఆర్ స్పష్టం 

చేశారు.
•	 2022-23 ఆర్థిక సంవత్సరంలో ఆన్లైన్ బెనిఫి-
యరీ మేనేజ్మెంట్, మైనారిటీ సిస్టమ్(OBMMS) 
పోర్టల్ ద్వారా దరఖాస్తులు స్వీకరించి, పెండింగ్‌లో 
ఉన్న వాటిని 100% సబ్సిడీతో 2023-24 ఆర్థిక సం-
వత్సరానికి పరిగణిస్తారు. అర్హు లైన ప్రతి లబ్ధిదారునికి 
రూ.1 లక్ష ఆర్థిక సాయాన్ని తెలంగాణ స్టేట్ మైనారిటీ 
ఫైనాన్స్ కార్పొరేషన్ ద్వారా అందిస్తారు.
•	 క్రైస్తవ దరఖాస్తుదారుల నుంచి తాజాగా అప్లికేష -
న్లు  స్వీకరిస్తారు. ఆర్థిక సహాయం కోసం క్రైస్తవ అభ్యర్థు -
లను తెలంగాణ స్టేట్ క్రిస్టియన్ మైనారిటీస్ ఫైనాన్స్ కా-
ర్పొరేషన్ ద్వారా ఎంపిక చేసి రూ.లక్ష ఆర్థిక సాయాన్ని 
100 శాతం సబ్సిడీతో అందిస్తారు.
•	 ఒక కుటుంబం నుంచి ఒక సభ్యునికి మాత్రమే 
గ్రాంట్ ఇస్తారు.
•	 దరఖాస్తుదారులకు వ్యక్తిగత వయోపరిమితి 2 
జూన్, 2023 నాటికి 21 సంవత్సరాల నిండి ఉండాలి. 
గరిష్ఠ వయో పరిమితిని 55 సంవత్సరాలుగా నిర్ణయిం -
చారు.
•	 దరఖాస్తుదారు వార్షిక ఆదాయం గ్రామీణ ప్రాంతా -
ల్లో  రూ.1.50 లక్షలు, పట్టణ ప్రాంతాల్లో  రూ.2 లక్షలు 
మించకూడదు.
•	 ఎంపిక ప్రక్రియ జిల్లా  స్థా యి మానిటరింగ్ 

కమిటీ/జిల్లా  స్థా యి స్క్రీనింగ్... జిల్లా  కలెక్టర్ నేతృత్వం -
లో కమిటీ పూర్తిచేస్తుంది. జిల్లా  మొత్తానికి ఈ పథకం 
అమలుకు సంబంధించి కలెక్టర్ జిల్లా  ఇంచార్జ్ మంత్రి 
ఆమోదం తీసుకోవాల్సి ఉంటుంది.

•	 అర్హు ల జాబితాను తెలంగాణ స్టేట్ మైనారిటీ 
ఫైనాన్స్ కార్పొరేషన్ వెబ్ సైట్ లో ఉంచుతారు.
•	 అనంతరం అర్హు లకు సబ్సిడీ నగదును విడుదల 
చేస్తారు. 

పూర్తి సబ్సిడీతో రూ.లక్ష ఆర్థిక సాయం

అనాథ విద్యార్థు లకు ల్యాప్ టాప్ లు..
ఫ్రీ కోచింగ్- మంత్రి కేటీఆర్ మంచి మనసు

వీఆర్ఏ వ్యవస్థ  శాశ్వతంగా రద్దు
సిబ్బంది నాలుగు శాఖల్లో  సర్దు బాటు- సీఎం కేసీఆర్ సంచలన నిర్ణయం

యాక్షన్ లో 
దిగిన కిషన్

జయభేరి, హైదరాబాద్ :
బీజేపీ స్టేట్ చీఫ్‌గా ప్రస్తుత కేంద్రమంత్రి కిషన్ రెడ్డి రెడ్డి బాధ్యతలు స్వీకరించా-
రు. కిషన్ రెడ్డికి కరీంనగర్ ఎంపీ బండి సంజయ్ బాధ్యతలు అప్పగించారు. 
బీజేపీ రాష్ట్ర అధ్యక్షుడిగా కిషన్ రెడ్డి బాధ్యతలు స్వీకరించిన వెంటనే సమస్యలపై 
దృష్టి పెట్టా రు. 9 డిమాండ్లు  నెరవేర్చాలంటూ సీఎం కేసీఆర్‌కు లేఖ రాశారు. 
ధరణి సమస్య పరిష్కరించాలని, రైతులకు రుణమాఫీ వెంటనే అమలు 
చేయాలని, నిరుద్యోగ భృతి హామీని నెరవేర్చాలని, డబుల్ బెడ్ రూమ్ ఇళ్ల 
నిర్మాణం పూర్తి చేసి పేద ప్రజలకు అందజేయాలని ఆయన లేఖలో డిమాండ్ 
చేశారు. కేసీఆర్ పాలనకు చరమగీతం పాడాలని పార్టీ నేతలు, కార్యకర్తలకు 
పిలుపు నిచ్చిన కిషన్‌ రెడ్డి… అధ్యక్షుడి హోదాలో తొలి పర్యటనను గజ్వేల్‌ 
నుంచే మొదలు పెట్టనున్నారు. అక్కడ జిల్లా  బీజేపీ నాయకులతో సమావేశ-
మై స్థా నిక సమస్యపై చర్చించనున్నట్లు  తెలుస్తోంది.అలాగే గజ్వేల్‌లో జైలుకు 
వెళ్లి వచ్చిన బీజేపీ కార్యకర్తలను పరామర్శించనున్నారు. కిషన్‌ రెడ్డి పర్యటన 
నేపథ్యంలో స్థా నిక బీజేపీ నాయకులు… అధ్యక్షుడికి స్వాగతం పలికేందుకు 
సిద్ధమైయ్యారు. ఇక తెలంగాణలో BRSకు ప్రత్యామ్నాయం కావాలని బీజేపీ 
ప్రయత్నాలు ముమ్మరం చేసింది. ఇందులో భాగంగా పార్టీ బలోపేతమే లక్ష్యం -
గా ముందుకు వెళ్లా లని ప్రణాళిక సిద్ధం చేసుకున్న కిషన్‌ రెడ్డి… చేరికలపై 
కూడా స్పెషల్‌గా ఫోకస్‌ పెట్టా రు. ఇప్పటికే కిషన్ రెడ్డితో పలువురు నేతలు 
భేటీ అయ్యారు. మాజీ ఎమ్మెల్యే ఆకుల రాజేందర్, మాజీ ఎమ్మెల్సీ మాగం 
రంగారెడ్డి, తాండూరు లక్ష్మారెడ్డితో మాట్లా డినట్లు  తెలిసింది. అలాగే ఇతర 
పార్టీల్లో ని అసంతృప్త నేతలకు గాలం చేస్తున్నారు. మొత్తానికి తెలంగాణ బీజేపీ 
అధ్యక్షుడిగా రెండోసారి బాధ్యతలు తీసుకున్న కిషన్ రెడ్డి.. ఈసారి ఏ రకమైన 
విధానాలతో ముందుకు సాగుతారు ? బీజేపీ గెలుపు కోసం ఎలాంటి వ్యూహాలు 
రచిస్తారో చూడాలి.



జనరల్ న్యూస్ 3సోమవారం
24.07.2023

జయభేరి, మేడిపల్లి :
ఒక‌ప్పుడు హైద‌రాబాద్ న‌గ‌ర శివారు గ్రామం పీర్జా ది-
గూడ. నేడు అంత‌ర్జా తీయ వేధిక‌పై ఓ ఆధునిక న‌గ‌రం. 
ఇది మ‌నం అంటున్న‌ది కాదు.. బంగ్లా దేశ్ వేధిక‌గా 
డాకా న‌గ‌రంలో జ‌రిగిన సౌత్ ఏషియన్ ఎక్స్ఛేంజ్ ఆన్ 
పబ్లిక్ శానిటేషన్ – 2023 స‌ద‌స్సులో నిరూపిత‌మైన -
‌ది. అడ్మినిస్ట్రేటీవ్ స్టా ఫ్ కాలేజ్ ఆఫ్ ఇండియా వాట‌ర్ 
ఎయిడ్ సౌత్ ఏషియా భాగస్వామ్యంతో బంగ్లా దేశ్‌, 
నేపాల్, భార‌త్ దేశాలలోని ప‌లు ప‌ట్ట‌ణాలలో అమ‌లు 
జ‌రుగుతున్న పబ్లిక్ శానిటేష‌న్ (ప‌బ్లిక్ టాయిలెట్స్‌) 
పై ఈ నెల  18వ తేదీ నుంచి 22వ తేదీ వరకు అధ్యా -
య‌న స‌ద‌స్సు జ‌రిగింది. ఢాకా నార్త్ సిటీ కార్పొరేషన్‌ 
మేయర్ అతికుల్ ఇస్లాం , నేషనల్ ప్రెస్ క్లబ్ బంగ్లా దేశ్ 
జనరల్ సెక్రటరీ శ్యామల్ దత్తా అధ్యక్షతన జ‌రిగిన 
ఈ స‌ద‌స్సులో తెలంగాణ నుంచి వ‌రంగ‌ల్ మేయ‌ర్ 
గుండు సుధారాణితో పాటు పాల్గొ న్న పీర్జా దిగూడ 
మేయ‌ర్ జ‌క్క వెంక‌ట్ రెడ్డి తెలంగాణ రాష్ట్రంలో అమ‌లు 
చేస్తున్న పబ్లిక్ శానిటేష‌న్ విధానాలపై స‌ద‌స్సులో ప్ర-
‌సంగించారు. ఐదు రోజుల ప‌ర్య‌ట‌న ముగించుకొని 
వ‌చ్చిన ఆయ‌న ఆదివారం స్ట‌డీటూర్ విష‌యాల‌ను 
మీడియాతో పంచుకున్నారు. 
ఆద‌ర్శంగా తెలంగాణ శానిటేష‌న్‌...
రాష్ట్రంలో ప్ర‌తి వెయ్యి మందికి ఒక ప‌బ్లిక్ టాయిలెట్ 
చొప్పున 142 ప‌ట్ట‌ణాల‌లో 14,468 సీట్ల‌తో ప‌బ్లిక్ 
టాయిలెట్స్‌ను నిర్మించారు. అలాగే చెత్త నిర్వ‌హ‌ణ 
కోసం 224 కంపోస్టింగ్ ప్లాం ట్ల‌ను, 205 డ్రై వేస్ట్ 
క‌లెక్ష‌న్ సెంట‌ర్ల‌ను ఏర్పాటు చేయ‌డం జ‌రిగింది. హా-
నీక‌ర‌మైన మ‌ల‌వ్య‌ర్థా ల నిర్వ‌హ‌ణ కొర‌కు రూ.428 
కోట్ల‌తో 141 ప‌ట్ట‌ణాల‌లో ఎఫ్ఎస్‌టీఎపీ ల‌ను నిర్మిం-
చేందుకు తెలంగాణ ప్ర‌భుత్వం చ‌ర్య‌లు తీసుకుంటుం -
ది. ఇందులో ఇప్ప‌టికే పీర్జా దిగూడ‌తో పాటు మ‌రో 25 
మున్సిపాలిటీల‌లో ఎఫ్ఎస్టీపీలు అందుబాటులోకి 
వ‌చ్చాయి. తెలంగాణ రాష్ట్రంలో అమ‌లు జ‌రుగుతున్న 
శానిటేష‌న్ విధానాల ప‌ట్ల బంగ్లా దేశ్‌, నేపాల్ దేశాల ప్ర-
‌తినిధులు హ‌ర్షం వ్య‌క్తం చేయ‌డంతో పాటు తెలంగాణ 
రాష్ట్రంలో  అమ‌లు చేస్తున్న ప‌బ్లిక్ శానిటేష‌న్ విధానా-

ల‌ను స్పూర్తిగా తీసుకొని డాకా న‌గ‌రంలోను అమ‌లు 
చేయ‌నున్న‌ట్లు  డాకా న‌గ‌ర‌ మేయ‌ర్ సౌత్ ఏషియన్ 
ఎక్స్ఛేంజ్ ఆన్ పబ్లిక్ శానిటేషన్ – 2023 స‌ద‌స్సులోనే 
వెల్ల‌డించ‌డం జ‌రిగింది. 
రాష్ట్రంలో ప్ర‌తి కుటుంబం వ్య‌క్తిగ‌త మ‌రుగుదొడ్ల‌ను 
క‌లిగి ఉండ‌టం వ‌ల‌న ఇప్ప‌టికే రాష్ట్రంలోని అన్ని ము -
న్సిపాలిటీలు ప‌రిశుద్ద ప‌ట్ట‌ణాలుగా కీర్తి గ‌డిస్తున్నాయి. 
ఈ క్ర‌మంలోనే కేంద్ర ప్ర‌భుత్వం మేజార్టీ ప‌ట్ట‌ణాల‌ను 
ఓడీఎఫ్ + + ప‌ట్ట‌ణాలుగా గుర్తించ‌డంతో పాటు వివిద 
విభాగాల‌లో సుమారు 26 అవార్డు ల‌ను తెలంగాణ 
ద‌క్కించుకోవ‌డం తెలంగాణ ప‌ట్ట‌ణ ప్ర‌గ‌తిని నిద‌ర్శ-
‌నంగా చెప్ప‌వ‌చ్చును. 

మనోధైర్యాన్ని 
నింపిన కార్పొరేటర్ 

జయభేరి, మేడిపల్లి :
ఈ రోజుల్లో  ప్రమాదం ఏ వైపునుండి వస్తుందో అంచనా వేయలేని పరిస్థితులు. 
పుట్టిన బిడ్డ నుండి పండు ముసలి వరకు ఎన్నో సంతోషాలు, కష్టా లు, బాధలు, 
ఇబ్బందులు. ఇక అంత బాగానే ఉంది మనం ఎదుగుతున్నాం అనే లోపే కో -
లుకోలేని సంఘటనలు ఎన్నో కుటుంబాలలో ఎదురవుతున్నాయి. అలాంటి 
సంఘటనే గత వారం క్రిందట మన పర్వతాపురం గ్రామ వాస్తవ్యులు కీర్తి 
శేషులు గోపగోని (నల్లగొండ) ఆంజనేయులు రెండో కుమారుడైన చింటూ 
ద్విచక్ర వాహనంపై వస్తున్నప్పుడు CPRI రోడ్డు  వద్ద  గోరమైన రోడ్డు ప్రమా-
దం జరిగింది. తలకి, మొఖానికి బలమైన గాయాలు అయ్యాయి, నిరుపేద 
కుటుంబం, చిన్నప్పుడే తండ్రిని కోల్పోయిన పరిస్థితి, అన్నీ తానై ఎంతో కష్టపడి 
పిల్లల్ని పెంచి పోషించిన ఆ తల్లికి ఇలాంటి పరిస్థితి రావడం చాలా బాధాకరం. 
ఇలాంటి పరిస్థితి చూసి చలించిపోయిన కార్పొరేటర్ బొడిగె స్వాతికృష్ణ గౌడ్ 
50,000 Rs/- తమ వంతు సహాయంగా కుటుంబ సబ్యులకు అందజేసి 
వారిలో మనోధైర్యాన్ని నింపారు. ప్రతి ఒక్కరు తమ వంతు సహాయం చేయాలనీ 
కోరుకుంటున్నాము. G PAY – PHONEPAY 9505593829. గమనిక 
:  దయచేసి రోజు వారి  పనులలో బయటికి వెళ్లేవాళ్లు  చాల జాగ్రత్తలు తీసు -
కోవాలి, ముఖ్యంగా ద్విచక్ర వాహనంపై వెళ్ళే వాళ్ళు హెల్మెట్ తప్పనిసరిగా 
ధరించాలి, ఇంటి దగ్గర మీ కోసం మీ  కుటుంబం ఎదురుచూస్తుంది , మీరు  
చేసే చిన్న పొరపాటు ఎన్నో ప్రమాదాలకు దారి తీస్తుంది, దయచేసి హెల్మెట్ 
ధరించి తగిన జాగ్రత్తలు పాటించి ప్రయాణం చేయవలసిందిగా కోరుతున్నారు 
కార్పొరేటర్ బొడిగె స్వాతికృష్ణ గౌడ్.

మణిపూర్ సంఘటనను 
నిరసిస్తూ  మౌన ప్రదర్శన

జయభేరి, మేడిపల్లి :

జవహర్ నగర్ ప్రజా సమస్యల సాధన కమిటీ ఆధ్వర్యంలో మణిపూర్ లో గిరిజన మహి -
ళలపై జరిగిన అత్యాచారాలకు నిరసిస్తూ చేపట్టిన మౌన ప్రదర్శన కార్యక్రమంలో కేంద్ర, 
రాష్ట్ర ప్రభుత్వాల తీరును ఎండగట్టిన టీపీసీసీ రాష్ట్ర ఉపాధ్యక్షులు తోటకూర వజ్రేష్ 
యాదవ్. మణిపూర్ సంఘటన కేవలం కేంద్ర, రాష్ట్ర ప్రభుత్వాల చేతగానితనం తనమేన-
ని టీపీసీసీ రాష్ట్ర ఉపాధ్యక్షులు తోటకూర వజ్రేష్ యాదవ్ అన్నారు. జవహర్ నగర్ ప్రజా 
సమస్యల సాధన కమిటీ ఆధ్వర్యంలో మణిపూర్ లో గిరిజన మహిళలపై జరిగిన అత్యా-
చారాలకు నిరసిస్తూ చేపట్టిన మౌన ప్రదర్శన కు మద్దతు తెలుపుతూ శాంతి భద్రతల 
పరిరక్షణలో కేంద్ర, రాష్ట్ర ప్రభుత్వాల తీరును ఎండగట్టా రు. ఈ సందర్భంగా టీపీసీసీ రాష్ట్ర 
ఉపాధ్యక్షులు తోటకూర వజ్రేష్ యాదవ్ మాట్లా డుతూ… శాంతిభద్రతల విషయంలో 
కేంద్ర, రాష్ట్ర ప్రభుత్వాలు పూర్తిగా వైఫల్యం చెందాయన్నారు. 30 లక్షల జనాభా కలిగిన 
మణిపూర్ లో శాంతిభద్రతలను అదుపు చేయలేని దుస్థితిలో ఉన్న బిజెపి 140 కోట్ల ప్రజల 
భద్రతకు ఏ విధంగా హామీ ఇస్తుందన్నారు. మణిపూర్ లో జరిగిన సంఘటనను తీవ్రంగా 
ఖండిస్తున్నామని చెప్పే మంత్రి కేటీఆర్ రాష్ట్రంలో మహిళా ప్రజాప్రతినిధులు, మహిళల 
పట్ల టిఆర్ఎస్ శాసనసభ్యుల వ్యవహార తీరుపై ఎటువంటి చర్యలు తీసుకున్నారో ప్రజలకు 
తెలియజేసి తర్వాత మీ కేంద్ర ప్రభుత్వ తీరుపై తమ ఖండన తెలియజేయాలన్నారు. ఈ 
కార్యక్రమంలో కాంగ్రెస్ పార్టీ జవహర్ నగర్ మున్సిపల్ కార్పొరేషన్ అధ్యక్షులు మల్లెపూల 
శ్రీకాంత్ యాదవ్, సీనియర్ నాయకులు సదానంద్, జిల్లా  ఎస్సీ సెల్ మహిళ కన్వీనర్ 
గండి సునీత, నియోజకవర్గ కాంగ్రెస్ పార్టీ  జవహర్ నగర్ మున్సిపల్ కాంగ్రెస్ వర్కింగ్ 
ప్రెసిడెంట్ లు కొత్తకొండ వేణు, కిరణ్ కుమార్, జిల్లా  కాంగ్రెస్ మాజీ ఉపాధ్యక్షులు 
బాలరాజు గౌడ్, మున్సిపల్ కార్పొరేషన్ ఉపాధ్యక్షులు దేవేందర్ రెడ్డి, టిపిసిసి ఎస్సీ సెల్ 
కన్వీనర్ గడ్డం శ్రీనివాస్, కాంగ్రెస్ పార్టీ మైనారిటీ, మహిళా కాంగ్రెస్ అధ్యక్షులు గజ్వేల్ 
శంకర్, పాషా మియా, మంగళారపు లత, మున్సిపల్ కార్పొరేషన్ లోని కాంగ్రెస్ పార్టీ 
ముఖ్య నాయకులు, కార్యకర్తలు, మహిళా నాయకురాళ్ళు పాల్గొ న్నారు.

జయభేరి, మేడిపల్లి :

గ్రామ దేవతలను తమ ఇలవేల్పులుగా 
భావించి చుట్టా లు, మిత్రులు, కుటుంసభ్యుల -
తో కలిసి భారీ ఊరేగింపు, శివసత్తుల నాట్య-
లతో అమ్మవార్లకు బోనాలు సమర్పించడం 
తెలంగాణ సంస్కృతిలో భాగమని టీపీసీసీ 
రాష్ట్ర ఉపాధ్యక్షులు తోటకూర వజ్రెష్ యాదవ్ 
అన్నారు. శ్రావణమాసం బోనాల వేడుకల్లో  
భాగంగా జఎంసీ కార్పొరేషన్ యూత్ ప్రెసి -
డెంట్ మాట్లా  వినయ్, సీనియర్ నాయకులు 

కాయిత రాజు యాదవ్ ఆహ్వానం మేరకు 
జవహర్ నగర్ మున్సిపల్ కార్పొరేషన్ కాలనీ 
బిజెఆర్ నగర్ లలో నిర్వహించిన భోనాల 
వేడుక కార్యక్రమానికి టీపీసీసీ రాష్ట్ర ఉపాధ్యక్షు -
లు తోటకూర వజ్రెష్ యాదవ్ ముఖ్య అతిథిగా 
హాజరై ప్రజలందరినీ చల్లంగా చూడుతల్లి 
అని కోరుతూ అమ్మ వార్లకు ప్రత్యేక పూజలు 
నిర్వహించారు. ఈ కార్యక్రమంలో జవహర్ 
నగర్ మున్సిపల్ కార్పొరేషన్ కాంగ్రెస్ పార్టీ 
అధ్యక్షులు మల్లెపూల శ్రీకాంత్ యాదవ్, 

సీనియర్ నాయకులు సదానంద్, సుగుణ, 
దనమ్మ, జిల్లా  ఎస్సీ సెల్ మహిళ కన్వీనర్ గండి 
సునీత, నియోజకవర్గ కాంగ్రెస్ పార్టీ జవహర్ 
నగర్ మున్సిపల్ కాంగ్రెస్ వర్కింగ్ ప్రెసిడెంట్ 
కొత్తకొండ వేణు, కాంగ్రెస్ పార్టీ   మహిళా 
కాంగ్రెస్ అధ్యక్షురాలు మంగళారపు లత, ము -
న్సిపల్ కార్పొరేషన్ లోని కాంగ్రెస్ పార్టీ ముఖ్య 
నాయకులు మందుల గోపాల్, సరిత, జోగి 
సునీత,  కార్యకర్తలు, మహిళా నాయకురాళ్ళు 
పాల్గొ న్నారు.

'మణిపూర్' ఘటన
నిందితులను ఉరితీయాలి

జయభేరి, మేడిపల్లి :

బోడుప్పల్ మున్సిపల్ కార్పొరేషన్ లో డాక్టర్ బాబాసాహెబ్ అంబేద్కర్  విగ్రహా -
నికి జ్ఞా నమాల సమర్పించే కార్యక్రమం ప్రతి ఆదివారం ఘనంగా నిర్వహించ-
డం జరుగుతుంది. ఈ ఆదివారంతో ఈ కార్యక్రమం 231 ఆదివారాలు పూర్తి 
చేసుకుంది. ఈ కార్యక్రమానికి ముఖ్య అతిథులుగా అంబేద్కర్ ఆశయ సాధన 
సంఘం రాష్ట్ర అధ్యక్షులు నత్తి మైసయ్య, భూ రక్షణ సమితి రాష్ట్ర అధ్యక్షుడు బుగ్గ 
మైసయ్య పాల్గొ ని అంబేద్కర్ విగ్రహానికి జ్ఞా నమాల సమర్పించారు. ఈ సంద-
ర్భంగా నత్తి మైసయ్య మాట్లా డుతూ.. మణిపూర్ లో మహిళలను వివస్త్రలను 
చేసి ఊరేగించడం, పాశవికంగా నరికి చంపడం చాలా దురదృష్టకరమని, ఈ 
సంఘటన జరిగి రెండు మూడు నెలలు గడిచిన బయటికి రాకపోవడం, ఇప్ప-
టివరకు స్థా నిక ప్రభుత్వాలు కేంద్ర ప్రభుత్వం నిమ్మకు నీరెత్తినట్లు  ఉండడం 
విచారకరమని, భారతదేశ తలదించుకునే సంఘటన జరిగితే ప్రజా ప్రతిని-
ధులు మేధావులు ఎవరూ స్పందించకపోవడం శోచ నియమని అన్నారు. మన 
తెలంగాణ రాష్ట్రంలో రేప్ చేసిన మహిళలను ఎన్కౌంటర్ చేసినట్లే మణిపూర్ 
ఘటనలో కీలక పాత్ర ప్రశ్నించిన నిందితులను కూడా తక్షణం ఉరితీయాలని 
కేంద్ర ప్రభుత్వాన్ని నత్తి మైసయ్య డిమాండ్ చేశారు. ఈ కార్యక్రమంలో అంబే -
ద్కర్ ఆశయ సాధన సంఘం సభ్యులు మందుల సూర్య కిరణ్, కొంపెల్లి నరేష్, 
యాకయ్య, నత్తి విజయ్, ఈతకోట గోపాలకృష్ణ, ఆటోయూనియన్ నాయకులు 
సగ్గు  నరసింహ, పి మురహరి, ఎస్ స్వామి, ఎన్ రాజు, బి వెంకటరమణ, నాసిక్ 
ప్రభాకర్, వై శ్రీనివాస్, కంచి సతీష్ తదితరులు పాల్గొ న్నారు.

పోచమ్మ మైసమ్మ తల్లి  దీవెన 
ఎల్లప్పుడూ ప్రజలపై ఉండాలి

జయభేరి, ఉప్పల్ :
ఉప్పల్ నల్ల పోచమ్మ ఆలయంలో మంత్రి మల్లారెడ్డి , మాజీ మేయర్ బొంతు రామ్మో -
హన్ తో కలిసి ప్రత్యేక పూజలో పాల్గొ న్న కార్పొరేటర్ బన్నాల గీతా ప్రవీణ్ ముదిరాజ్. 
చిల్కానగర్ డివిజన్లో ని చిల్కానగర్ బొడ్రాయి దగ్గర మరల మైసమ్మ,, నల్ల పోచమ్, 
వెంకటేశ్వర కాలనీ, పద్మావతి కాలనీ, సాయిరాం నగర్ కాలనీ, శ్రీనగర్ కాలనీ, అంబే -
ద్కర్ నగర్, ఇంద్రానగర్ పోచమ్మ ఆలయాల్లో   ప్రత్యేక పూజలు నిర్వహించి అమ్మవారి 
ఆశీస్సులు పొందారు, కార్పొరేటర్ బన్నాల గీత ప్రవీణ్ ముదిరాజ్ మాట్లా డుతూ ఆ 
పోచమ్మ,  మైసమ్మ తల్లి చల్లని చూపు, అమ్మవారి ఆశీస్సులు చిలుకానగర్ డివిజన్ 
ప్రజల పైన ఎల్లప్పుడూ ఉండాలని  తెలంగాణ రాష్ట్రంలో ప్రజలందరూ సుఖ సంతో -
షాలతోటి ఉండి, ఎటువంటి ఇబ్బంది ప్రజలకు లేకుండా, సంపూర్ణంగా అందరూ 
సుఖ సంతోషాలతోటి ఉండాలని, అమ్మవారి చల్లని దీవెన ముఖ్యమంత్రి కేసీఆర్ 
మరియు కేటీఆర్ గారి పైన ఉండాలని ప్రత్యేకంగా కోరడం జరిగింది. ఈ కార్యక్ర -
మంలో డివిజన్ నాయకులు బన్నాల ప్రవీణ్ ముదిరాజ్, ఏదుళ్ళ కొండల్రెడ్డి, ప్రధాన 
కార్యదర్శి కోకుండా జగన్, బాణాల నారాయణరెడ్డి, రామానుజన్, మహమూద్, 
ఎండి షఫీ, హనీఫ్, రవీందర్ గౌడ్, శ్రీనివాస్ యాదవ్,  ఫోటో బాలు, సుందర్, శ్యామ్, 
బాలు, కాలనీలో ఆలయ కమిటీ సభ్యులు సత్తయ్య, సాయిలు, ఐలయ్య, కొండయ్య, 
రాములు,  రామ్ రెడ్డి, గోపి చిన్న, రాజమౌళి, కమలాకర్, కరుణాకర్, బిట్టు ,ఆకాష్ 
రెడ్డి, మొదలగు వారు పాల్గొ న్నారు.

జయభేరి, మేడిపల్లి :
బోడుప్పల్ కార్పొరేషన్ చెంగిచెర్ల మూడవ డివిజన్ 
పరిధిలోని ప్రశాంత్ నగర్ కాలనీ వాసులు బోనాల 
పండుగ ఉత్సవాలను ఘనంగా నిర్వహించుకున్నారు. 
ఈ సందర్భంగా ఆర్టీసీ కాలనీ కొలువుతీరినటువంటి 
అమ్మవార్లకు మహిళలు బోనాలు సమర్పించి సాక 
పోశారు. బోనాల ఉత్సవాల సందర్భంగా ఆలయం 
భక్తులతో కిటకిటలాడింది. కాలనీ ప్రతినిధులు 
అందరూ ప్రత్యేక పూజలు నిర్వహించి మొక్కలు చె-
ల్లించుకున్నారు ఈ కార్యక్రమంలో ప్రశాంత్ నగర్ 
కాలనీ ప్రతినిధులు చిర్ర శ్రీధర్ రెడ్డి, విష్ణు మూర్తి, 
ధూపటి వెంకన్న, చీర్క శ్రీకాంత్ రెడ్డి, అనిల్ రెడ్డి, ప్ర-
భాకర్ రెడ్డి ,ప్రకాష్, రమేష్, చంద్రకాంత్ రెడ్డి, వేణు 
తదితరులు పాల్గొ న్నారు.

అంత‌ర్జా తీయ వేధిక‌పై తెలంగాణ‌ ఖ్యాతి
పీర్జా దిగూడ మేయ‌ర్‌కు అరుదైన గౌర‌వం.. బంగ్లా దేశ్ వేధిక‌గా జ‌రిగిన సౌత్ ఏషియన్...
ఎక్స్ఛేంజ్ ఆన్ పబ్లి క్ శానిటేషన్–2023 .. స‌ద‌స్సులో పాల్గొ న్న‌ మేయ‌ర్ జ‌క్క వెంక‌ట్ రెడ్డి

గ్రామదేవతలను ఇలావేల్పుగా 
పూజించే సంస్కృతి తెలంగాణది

ప్రశాంత్ నగర్ కాలనీలో
 ఘనంగా బోనాలు ఉత్సవాలు

అమ్మవారికి సామూహికంగా బోనాలు సమర్పించిన కాలనీవాసులు
భక్తిశ్రద్ధలతో, డప్పు చప్పులతో  అమ్మ వారికి బోనం సమర్పించిన కాలనీవాసులు

సెమి ఫైనల్స్ పై పార్టీలు దృష్టి
లోక్‌సభ ఎన్నికలకు ముందు పొలిటికల్ హీట్ పెరుగుతోంది. భారత జాతీయాభి -
వృద్ధి సమిష్టి కూటమి (ఇండియా) వర్సెస్ ఎన్డీఏ కూటమిలు వరుస సమావేశాలు 
నిర్వహిస్తూ బలాలను పెంచుకుంటున్నారు. లోక్‌సభ ఎన్నికల కోసం ఒకే వేదిక -
పైకి వచ్చిన ప్రతిపక్ష పార్టీలు తమ కొత్త కూటమికి భారత జాతీయాభివృద్ధి సమిష్టి 
కూటమి (ఇండియా) అనే పేరు ఖరారు చేశాయి. ఐ - ఇండియన్‌, ఎన్‌ - నేషనల్‌, 
డి - డవలప్‌మెంటల్‌, ఐ - ఇంక్లూ జివ్‌, ఎ - అలయెన్స్‌ (ఐఎన్‌డిఐఎ)గా మార్చారు. 
అధికార జాతీయ ప్రజాస్వామ్య కూటమి (ఎన్డీయే), భారత జాతీయాభివృద్ధి సమిష్టి 
కూటమి (ఇండియా) సమావేశాలకి దీటుగా బల బలాలను ప్రదర్శించేందుకు రెడీ 
అయ్యాయి. ఎన్డీయే కూటమిలో మరికొన్ని కొత్త పార్టీలు సైతం చేరనున్నట్లు  తెలు -
స్తోంది. లోక్‌ జనశక్తి పార్టీ, ఒ.పి.రాజ్‌భర్‌ నేతృత్వంలోని ఎస్‌బీఎస్సీ, హిందూస్తానీ 
అవామ్‌ మోర్చా వంటి పార్టీలు అధికార కూటమిలో చేరేందుకు సిద్ధంగా వున్న-
ట్లు  తెలుస్తోంది. ఈ ఏడాది చివర్లో  జరగనున్న 5 రాష్ట్రా ల ఎన్నికలు.. ఆ తర్వాత 
వచ్చే ఏడాది జరగనున్న సాధారణ ఎన్నికలకు కేంద్రంలో అధికారంలో ఉన్న 
బీజేపీ సిద్ధం అవుతోంది. ఈ నేపథ్యంలోనే పార్టీలో నూతన మార్పులకు శ్రీకారం 
చుట్టిన బీజేపీ.. ఇక నుంచి భాగస్వామ్య పక్షాల వైపు చూస్తోంది. 2019 ఎన్నికల 
తర్వాత ఒక్కొక్కరిగా ఎన్డీఏలోని పార్టీలను దూరం పెట్టిన కమలం పార్టీ. విపక్షా -
లన్నీ ఏకమవుతున్న సమయంలో వేళ ఎన్డీఏ సమావేశం కీలకంగా మారింది. 
కేంద్రంలో అధికారంలో ఉన్న ప్రధానమంత్రి నరేంద్ర మోదీ నేతృత్వంలోని బీజేపీ 
ప్రభుత్వము ఎన్నికల శంఖారావానికి సిద్ధమవుతోంది. ఈ సంవత్సరం చివర్లో  
జరిగే తెలంగాణ, ఛత్తీస్‌గఢ్, రాజస్థా న్, మధ్యప్రదేశ్, మిజోరాం రాష్ట్రా ల అసెం-
బ్లీలతో పాటు వచ్చే ఏడాది జరగనున్న లోక్‌సభ ఎన్నికలకు ముందుగానే రంగం 
సిద్దం చేసుకుంటుంది. భారత జాతీయాభివృద్ధి సమిష్టి కూటమి (ఇండియా) , 
ఇటు ఎన్డీఏ కూటములకు దూరంగా ఉన్న పలు పార్టీలకు చేర్చుకోవాలని రెండు 
కూటములు ప్రయత్నం చేస్తున్నాయి. మరోవైపు గతంలో ఎన్డీఏలో ఉండి.. కూటమి 
నుంచి బయటకు వెళ్లిన పార్టీలను కూడా మళ్లీ ఎన్డీఏలో కలుపుకోవాలని బీజేపీ 
ఆలోచిస్తున్నట్లు  తెలుస్తోంది. గతంలో ఎన్డీఏ కూటమిలో ఉండే కొన్ని పార్టీలు 
బీజేపీతో తెగదెంపులు చేసుకుని బయటకు వెళ్లా యి. ఇందులో జేడీఎస్, టీడీపీ, 
శిరోమణి అకాళీదళ్ సహా వివిధ పార్టీలు 2019 తర్వాత బీజేపీ విధానాలతో ఎన్డీఏ 
కూటమిలో ఉండలేక బయటకు వచ్చాయి. అయితే 2024 సార్వత్రిక ఎన్నికల్లో  
ఈ పార్టీల మద్దతు బీజేపీకి అవసరం కానుంది. ఈ నేపథ్యంలో మళ్లీ ఆ పార్టీలను 
ఎన్డీఏ గూటికి చేర్చాలని బీజేపీ అధిష్ఠా నం పావులు కదుపుతోంది. వీటితోపాటు 
అటు భారత జాతీయాభివృద్ధి సమిష్టి కూటమి (ఇండియా) , ఇటు ఎన్డీఏ కూట-
ముల్లో  లేని వైసీపీ సహా పలు ప్రాంతీయ పార్టీలను కూడా వచ్చే ఎన్నికల నాటికి 
ఎన్డీఏలో చేర్చుకునేలా బీజేపీ పెద్దలు విశ్వ ప్రయత్నాలు చేస్తున్నారు. ఎన్డీఏలో 
నుంచి 2018లో కూటమి టీడీపీ నుంచి వైదొలగింది.  ఎన్డీఏ కూటమిలో టీడీపీతో 
పాటు లోక్ జనశక్తి పార్టీ - ఎల్‌జేపీ, అకాలీదళ్ తదితర పార్టీలను చేర్చుకుని 
కూటమి బాలాన్ని పెంచుకొనే ప్రయత్నం చేస్తున్నారని రాజకీయ వర్గా ల్లో  ప్రచారం 
జరుగుతోంది. 2024 సాధారణ ఎన్నికలు, పలు రాష్ట్రా ల అసెంబ్లీ ఎన్నికలను 
దృష్టిలో పెట్టు కుని.. విధివిధానాలపై బీజేపీ అగ్రనేతలు చర్చలు జరపనున్నట్లు  
విశ్వసనీయ వర్గా ల సమాచారం. ఇప్పటికే 4 రాష్ట్రా ల్లో  బీజేపీ అధిష్ఠా నం అధ్యక్ష 
మార్పులు చేసింది. ఇది ఇలా వుండగా భారత జాతీయాభివృద్ధి సమిష్టి కూటమి 
(ఇండియా) ప్రధానంగా 2024 సార్వత్రిక ఎన్నికల్లో  బీజేపీని గద్దె దించడమే 
లక్ష్యంగా పావులు కదుపుతోంది. బీజేపీపై వ్యతిరేకత వున్న పార్టీలన్నీ ఏకతాటి-
పైకి రావాలని యూపీఎ కూటమి నిర్ణయం తీసుకున్నట్లు  తెలుస్తోంది. బీజేపీని 
ఓడించేందుకు ప్రతిపక్షాలు ఒకే వేదికపైకి వచ్చాయి. అదే సమయంలో బీజేపీ 
నేతృత్వంలోని ఎన్డీయే తన పరిధిని విస్తరించుకునే పనిలో బిజీగా వుంది. ఈ క్ర -
మంలోనే ఎన్డీయే కు చెందిన 38 పార్టీల సమావేశం ప్రధానాంశంగా మారిందని 
రాజకీయ విశ్లేషకులు చరించుకుంటున్నారు.

ప్రభుత్వాసుపత్రిలో 
ఒకే రోజు ఆరుగురు మృతి

జయభేరి, నెల్లూ రు :

నెల్లూ రు జిల్లా  ప్రభుత్వాసుపత్రిలోని ఏమర్జెన్సీ వార్డులో  ఒకేరోజు ఆరుగురు మృతి 
చెందారన్న వార్త కలకలం రేపింది. నెల్లూ రు జిల్లా  ప్రభుత్వ ఆసుపత్రిలో విషాదం. 
నెల్లూ రు ప్రభుత్వ ప్రధాన ఆస్పత్రిలో ఎంఐసియూ వార్డ్  లో ఒకే రోజు ఆరుగురు 
మృతి చెందడం సంచలనంగా మారింది. ఎమర్జెన్సి వార్ఫులోని రొగులకు ఆక్సి-
జన్ అందక చనిపోయారనే వార్త పట్టణంలో దవానంలా వ్యాపించింది. అయితే 
ఆసుపత్రి  వైద్యులు మాత్రం ఆక్సిజన్ సరఫరా లో ఎటువంటి ఇబ్బంది లేదని 
ప్రకటించారు. వారంతా అనారోగ్య కారణంగా ఒకే రోజు వేరువేరుు సమయా -
ల్లో  మృతి చెందారని ఆసుపత్రి వైద్యుల పేర్కొన్నారు. నిన్న దాదాపు రెండు గం-
టలపాటు ప్రభుత్వ హాస్పిటల్ లో విద్యుత్ సరఫరా నిలిచిపోయింది.. అదే రోజు 
ఒకే సమయంలో ఆరుగురు రోగులు చనిపోయారని వార్త బయటకు వచ్చింది.. 
ఇదంతా వెలుగులోకి రాకుండా ఆస్పత్రి వర్గా లు గోప్యంగా ఉంచారని స్ప్రెడ్ 
అయింది. ఒక్కరోజు ఆలస్యంగా విషయం బయటకు రావడంతో మీడియా ఆస్ప-
త్రికి వెళ్ళింది.. ఒకేరోజు ఆరుగురు చనిపోవడం మాములు విషయం కాదు.. ఇదే వి -
షయాన్ని ఉన్నతాధికారులను అడగగా సూపరింటెండెంట్ సిద్దా  నాయక్ వివరణ 
ఇచ్చారు.. కరెంట్ సరఫరా లేకపోవడంతో మృతి అన్న విషయాన్ని ఖండించారు.. 
అసలు కరెంటు సరఫరాకు ఆక్సిజన్ కు అసలు సంబంధమే లేదన్నారు.. ఆక్సిజన్
కరెంటు అవసరం లేకుండానే పైప్ లైన్ ద్వారా సరఫరా అవుతుందని చెప్పారు.. 
వెంటిలేటర్ పై ఉన్న వారికి మాత్రమే కరెంటు సరఫరా అవసరం ఉంటుందని.. 
చనిపోయిన ఆరు మంది రోగులు వెంటిలేటర్ పై ఎవరూ లేరన్నారు.

మణిపూర్ ఘటనపై 
స్మితా సబర్వాల్ ట్వీట్

జయభేరి, హైదరాబాద్ :

మణిపూర్‌లో చోటు చేసుకున్న ఘటనపై యావత్ దేశం స్పందిస్తోంది. మే 4న 
ఇద్దరు కుకీ మహిళలపై లైంగిక వేధింపులకు పాల్పడి దుస్తులు విప్పేసిన ఘటనపై 
అటు పార్లమెంట్ సైతం దద్ధరిల్లు తోంది. ఈ క్రమంలో మణిపూర్ ఘటనపై స్పం-
దించారు తెలంగాణ ఐఏఎస్ స్మిత సబర్వాల్. ఈ మేరకు ఆమె తన ట్విట్టర్ ఖాతా 
ద్వారా మణిపూర్ ఘటనపై స్పందించారు.మణిపూర్ ఘటనపై ఘాటుగా స్పందిం -
చిన స్మిత సబర్వాల్.. చరిత్రలో ఎలాంటి కలహాలు జరిగినా మహిళలు నీస్సహాయ 
స్థితిలో నిలుస్తున్నారని. మణిపూర్‌లో 70 రోజుల ముందు జరిగిన భయంకర 
హింసకాండలో నిస్సహాయులైన అమాయక మహిళలను ఊరేగింపు చేస్తూ 50 
వేల మంది ముందు నిలబెట్టా రని ప్రస్తావించారు. ఇది మన మూలాలను కదిలి-
స్తోందని, ఇంత జరుగుతుంటే మీడియా ఏం చేస్తుందని, ఎందుకు మణిపూర్‌ను 
అలా వదిలేశారని ప్రశ్నించారు.మణిపూర్ ఘటనపై ట్వీట్ చేసిన స్మితా సబర్వాల్ 
రాష్ట్రపతిని కూడా ట్యాగ్ చేశారు. మణిపూర్‌లో నెలకొన్న పరిస్థితులపై రాజ్యాంగప-
రమైన అధికారాలను అమలు చేయాల్సిందిగా ఆమె ప్రెసిడెంట్‌ను కోరారు. నైతికత 
లేని మెజారిటీ మనోభావాలు మన నాగరికతను నాశనం చేసేలా ఉన్నాయని స్మితా 
సబర్వాల్ తన ట్వీట్‌లో పేర్కొన్నారు.

కూనుకుంట్ల  రివర్స్ గేర్
జయభేరి, కరీంనగర్ :

రాజకీయాల్లో  అంచెలంచెలుగా ఎదిగినా….ఏక మొత్తంలో ఎగిరినా… 
మొత్తానికి టాప్‌ పొజిషన్‌లోకి వెళ్ళాలన్నది నాయకులందరి కల. కాలం 
కలిసి రాకున్నా, ఏటికి ఎదురీదాల్సి వచ్చినా… ప్రతి అంశాన్ని తమకు అను-
కూలంగా మలుచుకుంటూ ముందుకుపోతారు పొలిటికల్‌ లీడర్స్‌. కానీ… 
మునుగోడు ఎమ్మెల్యే కూసుకుంట్ల ప్రభాకర్‌ ఆలోచన మాత్రం అందుకు రివ -
ర్స్‌లో ఉందట. ఆయన మాటలు విని సొంత కేడర్‌ సైతం ఈయనకేమైంది? 
ఇలా మాట్లా డుతున్నారని ముక్కున వేలేసుకుంటున్నారట. సిట్టింగ్‌ ఎమ్మెల్యేగా 
ఉన్న తాను ఈసారి జడ్పీటీసీగా పోటీ చేస్తానని, అది కూడా ఎక్కడి నుంచైతే బా -
గుంటుందని సన్నిహితులను అడగడంతో నోళ్ళెల్లబెట్టడం వాళ్ళ వంతైందట. 
విషయం ఆనోటా, ఈనోటా పడి కేడర్‌కు చేరడంతో… వాళ్ళు కూడా ముందు 
షాకై… తర్వాత ఇదెక్కడి రివర్స్‌ టెండరింగ్‌… రా… బాబూ అని సెటైర్లు  
వేసుకుంటున్నారట.సాధారణంగా ఎమ్మెల్యే అయిన వారు మంత్రి పదవి 
మీద ఆశలు పెట్టు కుంటారు. కుదరదంటే.. కనీసం మరోసారి ఎమ్మెల్యేగానే 
పోటీ చేసేందుకు శాయశక్తులా ప్రయత్నిస్తారు. అదీ.. ఇదీ పోయి… ఐపీఎస్‌ 
ఆఫీసర్‌ వచ్చి కానిస్టేబుల్‌ డ్యూటీ చేస్తానన్నట్టు … ఎమ్మెల్యే… జడ్పీటీసీగా 
పోటీ చేయడం గురించి ఆలోచించడమేంటి? మళ్ళీ దానికోసమో చర్చ జర-
పడమేంటీ? ఆసలీయనగారికి ఏమైందంటూ చెవులు కొరుక్కుంటున్నారట 
అనుచరులు. కానీ… ఎవడేమనుకుంటే.. మాకేంటి? మా లెక్కలు మాకున్నా-
యంటున్నారట కూసుకుంట్లకు అత్యంత సన్నిహితులు. జడ్పీటీసీగా పోటీ 
చేసి జిల్లా  పరిషత్‌ ఛైర్మన్‌ అవుదామనుకుంటున్నారట ఆయన. అలా ఎందు-
కయ్యా… అంటే.. దానికీ ఓ లెక్కుందట. వామపక్షాలతో పొత్తు ఓకే అయితే 
ఈసారి మునుగోడు సీటును ఖచ్చితంగా వాళ్ళకే ఇస్తారన్నది ఎమ్మెల్యేకున్న 
సమాచారం అట. దానికి తోడు కూసుకుంట్ల ప్రభాకర్ రెడ్డి గ్రాఫ్ సరిగా లేదని 
అధిష్టా నం దగ్గర కూడా రిపోర్ట్‌ ఉన్నట్టు  ప్రచారం జరుగుతోంది. నాడు ఉప 
ఎన్నికల సమయంలో ప్రయోగాలు చేయడం సరికాదన్న కోణంలో మాత్రమే 
మాజీ ఎమ్మెల్యేగా ఉన్న కూసుకుంట్లకు టిక్కెట్‌ ఇచ్చారని, కానీ ఈసారి 
అది సాధ్యం కాకపోవచ్చన్న చర్చ నియోజకవర్గంలో జరుగుతోంది. దీంతో 
మునుగోడు నియోజకవర్గంలో అభ్యర్థి మార్పు ఖాయమనే వాదన గట్టిగానే 
ఉంది. ఈ లెక్కలన్నీ వేసుకున్నాకే కూసుకుంట్ల జిల్లా  పరిషత్‌ ఛైర్మన్‌ పదవి వైపు 
మొగ్గుతు న్నారన్నది ఆయన సన్నిహితుల వాయిస్‌.2018 ఎన్నికల్లో  ఓటమి 
తర్వాత కూడా కూసుకుంట్ల ఇదే ప్రయత్నం చేసినా… అప్పుడు సాధ్యపడలే -
దు. అదే ప్రతిపాదనను తిరిగి తీసుకు రావడంతో ఎకసెక్కాలు కూడా ఎక్కు-
వయ్యాయట. ప్రస్తుతం మునుగోడు నియోజకవర్గంలోని రెండు మండలాలు 
యాదాద్రి జిల్లాలో , నాలుగు మండలాలు నల్గొం డ జిల్లా  పరిధిలో ఉన్నాయి. 
మరి ఆయన గారు ఏ జిల్లాకు  జడ్పీ ఛైర్మన్‌ అవుదామనుకుంటున్నారో సెలవి-
య్యాలని వెటకారంగా మాట్లా డుకుంటున్నారట. మరోవైపు నియోజకవర్గ పరి -
ధిలోని రెండు జిల్లా లకు చెందిన నలుగురు ఎంపీపీలపై అవిశ్వాసం పెట్టడం 
హాట్‌ టాపిక్‌ అయింది. ఎమ్మెల్యే తీరు వల్లే ఇదంతా అని చర్చ జరుగుతుం-
డగా…. సొంత నేతలపై అవిశ్వాసాల నోటీసులు మంచి పరిణామం కాదని 
అభిప్రాయం పార్టీ నేతల్లో  వ్యక్తం అవుతోంది. ఆ తీర్మానాల వెనక ఎమ్మెల్యే 
ఉన్నారన్న అభిప్రాయం వ్యక్తం అవుతోంది. 2018లో ఓటమి తర్వాత తనకు 
ప్రాధాన్యత ఇవ్వకపోవడం, ఉప ఎన్నికల సమయంలో సహకరించలేదన్న 
కారణంతో ఎమ్మెల్యే అవిశ్వాసాల పేరుతో స్థా నిక నేతల్ని ఇబ్బందులు పెడు -
తున్నారన్న అభిప్రాయం బలంగా ఉంది. మొత్తం మీద ఈసారి మునుగోడు 
బీఆర్‌ఎస్‌ అభ్యర్థి మార్పు తప్పదని తేలిపోయింది. పొత్తులో లెఫ్ట్‌కు ఇస్తారా 
లేక మరో గెలుపు గుర్రాన్ని రేసులోకి తెస్తారా అన్నది చూడాలి.

జయభేరి, హైద‌రాబాద్ :
కేంద్ర, రాష్ట్ర ప్రభుత్వాలు కార్మికుల శ్రమ దోపిడీ 
చేస్తున్నాయని సీఎల్పీ నేత భట్టి విక్రమార్క ఆరోపిం-
చారు. కాంగ్రెస్ ప్రభుత్వం రాగానే కార్మికల కోసం 
కనీస వేతన చట్టాన్ని  తీసుకొస్తామని హామీ ఇచ్చారు. 
కేంద్రంలోని బీజేపీ ప్రభుత్వం కార్మిక హక్కులను 
కాలరాస్తోందని సీఎల్పీ నేత భట్టి విక్రమార్క ఆరోపిం -
చారు. కార్మికుల అవసరాలను పట్టించుకోకుండా 
వారి హక్కులను నిర్వీర్యం చేస్తోందని మండిపడ్డా రు. 
ఆదివారం గాంధీ భవన్ లో ఆయన అసంఘటిత 
రంగాల కార్మికులతో సమావేశం అయ్యారు. ఈ సమా -
వేశంలో భట్టి విక్రమార్క, ఏఐసీసీ సెక్రటరీ మన్సూర్ 
అలీఖాన్, పలువురు నేతలు పాల్గొ న్నారు. కేంద్రంలో 
బీజేపీ, రాష్ట్రంలో బీఆర్ఎస్ ప్రభుత్వాలు కార్మికుల 
హక్కులను కాలరాస్తున్నాయని భట్టి విక్రమార్క ఆరో -
పించారు. కార్మికుల అవసరాలను కేంద్ర, రాష్ట్ర ప్రభు-
త్వాలు పట్టించుకోలేదన్నారు. కార్మికులు, ఉద్యోగుల 
హక్కులను బీజేపీ, బీఆర్ఎస్ నిర్వీర్యం చేస్తున్నాయని 
ఆగ్రహం వ్యక్తం చేశారు. కాంగ్రెస్ అధికారంలో ఉన్న -
ప్పుడు కార్మికుల సంక్షేమం కోసం కనీస వేతన చట్టాన్ని  
తీసుకువచ్చిందని భట్టి విక్రమార్క తెలిపారు. నీళ్లు , 
నిధులు, నియామకాల నినాదంతో ఏర్పడిన తెలంగా-
ణలో ఏదీ సరిగ్గా  లేదని విమర్శించారు. 9 ఏళ్ల కేసీఆర్ 
ప్రభుత్వంలో కనీస వేతన బోర్డు పై సమీక్ష నిర్వహించ-

లేదని ఆక్షేపించారు. పర్మినెంట్ ఉద్యోగులు మాత్రమే 
ఉంటారు, కాంట్రాక్ట్, ఔట్‌ సోర్సింగ్ విధానం 
ఉండదని చెప్పిన సీఎం కేసీఆర్ మాట తప్పారని విమ-
ర్శించారు. కార్మికులు ఇకనైనా తమ హక్కుల కోసం, 
న్యాయపరమైన వేతనాల కోసం బీఆర్ఎస్ ప్రభుత్వా-
న్ని నిలదీయాలన్నారు. కార్మికుల సంక్షేమం కోసం 
కాంగ్రెస్ ప్రభుత్వం తీసుకొచ్చిన నిధులను కార్మికుల 
కోసం ఖర్చు చేయకుండా బీఆర్‌ఎస్ సర్కార్ పక్కదారి 
పట్టిస్తోందని ఆరోపించారు. భవన నిర్మాణ కార్మికుల 
సంక్షేమం కోసం అనేక సంక్షేమ కార్యక్రమాలు తెచ్చి 
పెన్షన్ విధానాన్ని తీసుకువచ్చిన ఘనత కాంగ్రెస్ ప్రభు-
త్వానిదని భట్టి గుర్తుచేశారు. రాష్ట్రంలో కాంగ్రెస్ పార్టీ 
అధికారంలోకి రాగానే సంఘటిత, అసంఘటిత రంగ 
కార్మికుల సంక్షేమం కోసం అనేక చట్టా లు తీసుకువ -
స్తామని భట్టి విక్రమార్క హామీ ఇచ్చారు. కార్మికుల 
సమస్యల పరిష్కారించేందుకు కాంగ్రెస్ అజెండాగా 
పెట్టు కొని పనిచేస్తుందన్నారు. తెలంగాణలో ఫ్యూడలి-
స్టు ల ప్రభుత్వం, దేశంలోని క్యాపిటలిస్టు ల ప్రభుత్వం 
చేసే కుటిల రాజకీయాల్లో  కార్మికులు మోసపోవద్దని 
సూచించారు. శ్రమ దోపిడీ లేకుండా 8 గంటల పనివి-
ధానం, మహిళలకు ప్రసూతి సెలవులు, అనేక కార్మిక 
హక్కులను రాజ్యాంగంలో పొందుపరిచి... కార్మికుల -
కు హక్కులు కల్పించిన ఘనత డా.బీఆర్ అంబేడ్కర్‌కు 
దక్కుతుందని భట్టి విక్రమార్క గుర్తుచేశారు. 

కేంద్ర, రాష్ట్ర  ప్రభుత్వాలు కార్మికుల హక్కులు కాలరాస్తున్నా యి-

గురుకులాలతో పాటు పలు ప్రభుత్వ హాస్టల్లలో 
ఉంటున్న విద్యార్థు లందరికీ గుడ్ న్యూస్ చెప్పింది 
తెలంగాణ సర్కార్. మంత్రి ఉపసంఘం ఇచ్చిన సిఫా-
ర్సుల మరేకు విద్యార్థు ల డైట్ ఛార్జీలు పెంచుతూ ఉత్త-
ర్వులు జారీ చేసింది ప్రభుత్వం. పెరిగిన ఛార్జీలు జులై 
నుంచే అమల్లో కి వస్తాయని ప్రకటించింది. రాష్ట్రంలోని 
అన్ని రకాల గురుకులాలు సహా పలు శాఖలకు అను-
బంధంగా నడుస్తున్న హాస్టల్లో  చదువుతున్న విద్యార్థు ల 
సంక్షేమం కోసం ముఖ్యమంత్రి కేసీఆర్ కీలక నిర్ణయం 
తీసుకున్నారు. గురుకుల హాస్టల్లలో చదువుకునే వి -
ద్యార్థు లకు మరింత నాణ్యమైన భోజనం వసతులను 
అందించేందుకు ప్రస్తుతం అందిస్తున్న డైట్ చార్జీలను 
పెంచుతూ సంబంధిత ఫైల్ పై సంతకం చేశారు. ఈ 
మేరకు ఉత్తర్వులు జారీ అయ్యాయి. పెరిగిన డైట్ 
చార్జీలు జూలై నెల నుండి అమలులోకి రానున్నాయి.
పెరిగిన డైట్ చార్జీల వివరాలు: 3వ తరగతి నుండి 
7వ తరగతి వరకు చదువుతున్న విద్యార్థు లకు ప్రస్తు-
తం నెలకు అందిస్తున్న రూ. 950 ల డైట్ చార్జీలు రూ. 
1,200 కు పెరిగాయి. 8వ తరగతి నుండి 10వ తరగతి 
వరకు చదువుతున్న విద్యార్థు లకు ప్రస్తుతం నెలకు అం -

దిస్తున్న డైట్ చార్జీలు రూ.1,100 నుంచి రూ.1,400 
లకు పెరిగాయి. 11వ తరగతి నుండి పీ.జీ దాకా 
చదువుతున్న విద్యార్థు లకు ప్రస్థు తం నెలకు అందిస్తు-
న్న డైట్ చార్జీలు రూ.1,500 నుంచి రూ.1,875 లకు 
పెరిగాయి. డైట్ చార్జీల పెరుగుదల కోసం నియమిం-
చిన మంత్రివర్గ ఉప సంఘం ముఖ్యమంత్రికి నివేదిక 
అందించింది. అందుకు అనుగుణంగా... రాష్ట్ర ప్రభు -
త్వం డైట్ చార్జీలను పెంచింది. పెరిగిన డైట్ చార్జీల 
ద్వారా... ట్రైబల్ వెల్పేర్, ఎస్సీ వెల్పేర్, బిసి వెల్పేర్ గురు-
కులాలు, విద్యాశాఖ ఆధ్వర్యంలో నడుస్తున్న గురుకులా -
లు తదితర మొత్తం గురుకులాల్లో ని దాదాపు 7 లక్షల 
50 వేల మంది విద్యార్థు లకు ప్రయోజనం చేకూరను-
న్నదని సీఎం తెలిపారు. ప్రస్థు తం అందిస్తున్న చార్జీలకు 
అదనంగా 26 శాతం చార్జీలు పెరిగాయి. దీనితో రాష్ట్ర 
ప్రభుత్వ ఖజానాపై ఏడాదికి దాదాపు మరో 237.24 
కోట్ల రూపాయల మేరకు అదనపు భారం పడనున్నది. 
రాష్ట్ర ప్రభుత్వ ఖజానాపై పడే అదనపు భారాన్ని లెక్కచే-
యకుండా రాష్ట్రంలో విద్యార్థు ల సంక్షేమమే ధ్యేయంగా 
రాష్ట్ర ప్రభుత్వం కృషి చేస్తున్నదని ముఖ్యమంత్రి కేసీఆర్ 
స్పష్టం చేశారు. తెలంగాణ రాష్ట్రంలో హాస్టల్లల్లో  చదు -

వుకుంటున్న విద్యార్థు ల కోసం సన్నబియ్యంతో అన్నం 
పెడుతూ వారికి నాణ్యమైన విద్యతో పాటు చక్కటి భోజ-
నాన్ని కూడా ఇప్పటికే అందిస్తున్నామన్నారు. విద్యార్థు -

లకు మరింత గొప్పగా భోజన వసతులను కల్పించాలని 
అందుకు అనుగుణంగా చార్జీలు పెంచుతూ రాష్ట్ర ప్రభు-
త్వం నిర్ణయం తీసుకున్నదన్నారు. 

విద్యార్థు లకు శుభవార్త.. 
డైట్‌ చార్జీలు పెంచిన తెలంగాణ సర్కార్

జయభేరి, హైద‌రాబాద్ :

తెలంగాణలో వరుసగా నాలుగో రోజూ వర్షా లు కొనసాగాయి.ఖమ్మం, 
నల్గొం డ జిల్లా లను మినహాయించి.. శనివారం అన్ని జిల్లాల్ లో  వర్షం 
పడింది. ఇదిలా ఉంటే.. ఈనెల 24న అల్పపీడనం ఏర్పడే అవకాశం 
ఉందని హైదరాబాద్ వాతావరణ కేంద్రం తెలిపింది. తెలుగు రాష్ట్రా -
ల్లో  వానలు దంచేస్తున్నాయి. నాలుగు రోజుల్లో నే కావాల్సినంత వర్షం 
పడటంతో ప్రాజెక్టు లకు భారీ ఎత్తున నీరు చేరింది. దాదాపు అన్ని ప్రాజె -
క్టు లకు వరద ఉద్ధృతి  కొనసాగుతోంది. అయితే మరోసారి తెలంగాణకు 
అలర్ట్ ఇచ్చింది వాతావరణ శాఖ. రాష్ట్రంలో రానున్న మూడు రోజుల్లో  
అక్కడక్కడ మోస్తరు నుంచి భారీ వర్షా లు కురిసే అవకాశం ఉందని హై-
దరాబాద్‌ వాతావరణ కేంద్రం ప్రకటించింది. ఈనెల 24న అల్పపీడనం 
ఏర్పడే అవకాశం ఉందని తెలిపింది. ఈనెల 25, 26 తేదీల్లో  భారీ నుంచి 
అతి భారీ వర్షా లు కురుస్తాయని హెచ్చరించింది. పలు జిల్లా లకు హెచ్చరి-
కలను జారీ చేసింది. ఆదివారం ఉదయం నుంచి సోమవారం ఉదయం 
వరకు రాష్ట్రంలో మోస్తారు నుంచి భారీ వర్షా లు కురిసే అవకాశం ఉంది. 
ముఖ్యంగా ఆదిలాబాద్, నిర్మల్, నిజామాబాద్, సిరిసిల్ల, భూపాలపల్లి, 
ముల్లు గు, కొత్తగూడెం, నల్గొం డ, ఖమ్మం, వరంగల్, హన్మకొండ, 
జనగాం, సిద్ధిపేట, వికారాబాద్ జిల్లాల్ లో  అక్కడకక్కడ భారీ వర్షా లు 
కురిసే అవకాశం ఉందని అంచనా వేసింది. 30- 40 కి.మీ వేగంతో 
ఈదురుగాలు వీస్తాయని తెలిపింది. ఇక ఆదివారం నుంచి సోమవారం 
ఉదయం వరకు చూస్తే,,,, ఆదిలాబాద్‌, నిర్మల్‌, నిజామాబాద్‌, జగిత్యాల, 
రాజన్న సిరిసిల్ల, భూపాలపల్లి, ములుగు, కొత్తగూడెం, ఖమ్మం, నల్గొం డ, 
సూర్యాపేట, మహబూబాబాద్‌, వరంగల్‌, హన్మకొండ, జనగాం, సిద్ది -
పేట, వికారాబాద్‌ జిల్లాలో  భారీ వర్షా లు పడతాయని హైదరాబాద్ 

వాతారణ కేంద్రం తెలిపింది. సోమవారం నుంచి మంగళవారం వరకు 
ములుగు, కొత్తగూడెం, ఖమ్మం, నల్గొం డ, సూర్యాపేట, మహబూబాబా -
ద్‌, సిద్దిపేట, భువనగిరి, రంగారెడ్డి, హైదరాబాద్‌, మల్కాజ్‌గిరి, వికారా -
బాద్‌, మహబూబ్‌నగర్‌, నాగర్‌ కర్నూల్‌ జిల్లాల్ లో  భారీ వర్షా లు కురిసే 
అవకాశాలున్నాయని అంచనా వేసింది.
మంగళవారం నుంచి బుధవారం ఉదయం వరకు ఖమ్మం, నల్గొం డ, 
సూర్యాపేట, మహబూబాబాద్‌లో అతిభారీ వర్షా లు కురిసే అవకాశం 
ఉందని పేర్కొంది. ప్రధానంగా త్తగూడెం, భువనగిరి, రంగారెడ్డి, 
మేడ్చల్‌, వికారాబాద్‌, సంగారెడ్డి, మెదక్‌, కామారెడ్డి, మహబూబ్‌నగ-
ర్‌, నాగర్‌ కర్నూల్‌ జిల్లాల్ లో  ఎక్కువగా కురిసే ఛాన్స్ ఉంది. పలుచోట్ల 
ఉరుములు, మెరుపులు, గంటకు 30-40 కిలోమీటర్ల వేగంతో ఈదురు -
గాలులతో కూడిన వానలు పడే అవకాశం ఉందని అంచనా వేసింది. 
పలు జిల్లా లకు ఆరెంజ్, ఎల్లో  హెచ్చరికలు జారీ అయ్యాయి.
ధవళేశ్వరం వద్ద వరద ఉద్ధృతి
మరోవైపు ఆంధ్రప్రదేశ్ వ్యాప్తంగా వర్షా లు కురుస్తున్నాయి. ఇవాళ శ్రీ-
కాకుళం,మన్యం, విజయనగరం, అల్లూ రి, తూ.గో, కోనసీమ, ఎన్టీఆర్, 
పల్నాడు, ప్రకాశం, నంద్యాల, వైయస్ఆర్, అన్నమయ్య, కర్నూల్, శ్రీ 
సత్యసాయి జిల్లాల్ లో  అక్కడక్కడ తేలికపాటి నుండి మోస్తరు వర్షా లు పడే 
అవకాశం ఉందని ఏపీ విపత్తుల నిర్వహణ సంస్థ తెలిపింది. ఆదివావం 
గోదావరికి వరద ఉధృతి పెరిగినట్లు  పేర్కొంది. ఉదయం భద్రాచలం 
వద్ద నీటిమట్టం 43.2 అడుగులు ఉండగా… పోలవరం వద్ద 11.6 
మీటర్లకు నీటిమట్టం చేరింది. ధవళేశ్వరం వద్ద ప్రస్తుత ఇన్ ఫ్లో , ఔట్ 
ఫ్లో  7.89 లక్షల క్యూసెక్కులుగా ఉంది. ఇవాళ్టి నుంచి ధవళేశ్వరం వద్ద 
వరద ఉద్ధృతి  పెరిగే అవకాశం ఉందని అంచనా వేసింది. 

24న అల్పపీడనం..! 
భారీ వర్షాలకు ఛాన్స్ - ఈ జిల్లా లకు హెచ్చరికలు

పొత్తు లపై క్లా రిటీ వచ్చేనా...
జయభేరి, గుంటూరు: 

బెంగళూరులో ఇండియా కూటమి, ఢిల్లీలో ఎన్డీయే కూటమి సమావేశాలు దేశరా-
జకీయాల్లో  ఎన్నికల వేడిని మరింత పెంచాయి. ఈ రెండు సమావేశాలు నేపథ్యం -
లో ఏపీలో కూడా రాజకీయ చర్చలు తీవ్రంగానే సాగాయి. పాత్రమిత్రులను బీజేపీ 
కలుపుకుంటుందని, అందులో భాగంగా టీడీపీకి కూడా ఆహ్వానం ఉంటుందని 
జాతీయ మీడియాలో సైతం కథనాలు వచ్చాయి. ఈలోగా కేంద్రమంత్రి నారా-
యణస్వామి చేసిన వ్యాఖ్యలు కూడా దీనికి బలాన్నిచ్చాయి. కాని, ఈ కామెంట్లను 
చంద్రబాబు సీరియస్‌గా తీసుకోలేదు. ఇలాంటి వాటిని పరిగణలోకి తీసుకుని, వెం -
పర్లా డే ధోరణలో తాము లేముఅన్నట్టు గా చంద్రబాబు కామెంట్స్‌ చేశాఉ. ఎన్డీయే 
సమావేశానికి టీడీపీకి ఆహ్వానం లేదనే అంశాన్ని పరోక్షంగా చంద్రబాబు ఖరారు 
చేశారు. ఇదే సమయంలో పవన్‌కళ్యాణ్‌కు అధికారికంగా ఆహ్వానం అందడం, 
ఆయన హాజరుకావడం సహజంగానే ఆసక్తిని రేకెత్తించింది.ఢిల్లీ చేరుకోగానే పవ-
న్‌కళ్యాణ్‌ పలు జాతీయ మీడియాతో మాట్లా డారు. అక్కడకూడా ఆయన సీఎం 
జగన్‌పైనే తాన బాణాలు ఎక్కుపెట్టా రు. రాష్ట్ర ప్రభుత్వం తీరు, అవినీతి, డేటా 
చౌర్యం గురించి ఆరోపణలు చేస్తూ, బీజేపీ-జనసేన-టీడీపీ కలిసి పోటీకి దిగాలన్న 
ఆశాభావాన్ని వ్యక్తంచేయడంతో ఎన్డీయే తరఫు సమావేశానికి దళారీగా వెళ్లా రం -
టూ వైసీపీ విమర్శలు చేసింది. ఎన్డీయే వేదికగా పవన్‌కళ్యాణ్‌ ఏం మాట్లా డారన్న 
ఆసక్తి కంటే ఆ తర్వాత అమిత్‌షాతో, జేపీ నడ్డా లతో ఏం మాట్లా డారు? అన్నదానిపై-
నే రాష్ట్రంలో చర్చ నడిచింది. ఢిల్లీ వర్గా లు అందించిన సమాచారం ప్రకారం రెండు 
పార్టీలు కలిసే పోటీకి వెళ్లా లన్న విషయాన్ని బీజేపీ అధిష్టా నం మరోసారి చెప్పినప్ప -
టికీ, టీడీపీని కూడా కలుపుకు వెళ్లా లన్న అభిప్రాయాన్ని పవన్‌వ్యక్తంచేసినట్టు గా 
వారు చెప్తున్నారు. అయితే దీనిపై అధికారికంగా పవన్‌కళ్యాణ్‌గాని, జనసేనగాని 
ఎలాంటి ప్రకటన చేయలేదు. ఈ పరిణామాలు చూసిన ఒక సీనియర్‌ జర్నలిస్టు .. 
ఆసక్తికర కామెంట్‌ చేశారు. చంద్రబాబుకు రాజకీయంగా పవన్‌ ఒక తప్పనిసరి 
అవసరంగా మారారని ఆయన అన్నారు.మరోవైపు టీడీపీ శిబిరం కూడా వ్యవహా -
రంపై మౌనంగానే ఉంది. డేటా చౌర్యం ఆరోపణలను ఆపార్టీ పెద్దగా భుజానికి 
ఎత్తుకున్నట్టు  కనిపించడం లేదు. ఇటు బెంగళూరులో ఇండియా సమావేశంపైన 
కాని, అటు ఢిల్లీలో ఎన్డీయే సమావేశం గురించి కాని ఎలాంటి రెస్పాన్సూ ఆపార్టీ 
నుంచి లేదు. టీడీపీ రాజకీయ గమనంలో ఇంత తటస్థత ఎప్పుడూ లేదనే చెప్పాలి. 
తాను రాష్ట్రా నికే పరిమితం, కేంద్రస్థా యిలో అంశాలవారీగానే ఆలోచిస్తాం అని 
తొలినాటినుంచీ వైయస్‌. జగన్‌ స్పష్టంచేస్తుండడంతో తాను నిర్ణయించుకున్న 
దారిలోనే ఆయన నడుస్తున్నారని చెప్పొచ్చు. చిరకు ఏపీలో పొత్తుల విషయం టి-
20 క్రికెట్‌లో సూపర్‌ ఓవర్‌ ఉత్కంఠ దశకు చేరినా ఆశ్చర్యపోనక్కర్లేదు.

కొత్త  రాగం అందుకుంటున్న గీత
జయభేరి, విజయనగరం:

జన జాగృతి. పురిట్లో నే పుటుక్కుమన్న రాజకీయపార్టీ. 2018లో పుట్టి ఏడాది 
తిరక్క ముందే కాషాయంలో కలిసిపోయింది. కుల రాజకీయాలను సవాలు 
చేసే లక్ష్యంతో ఏర్పడ్డ జనజాగృతి కంటే ఆ పార్టీ అధ్యక్షురాలి పేరే ఎక్కువగా 
జనం నోళ్ళలో నానింది. కారణం…. ఆమె చుట్టూ  వివాదాలు వైఫైలా తిరుగు-
తుండటమే. అరకు వ్యాలీ మాజీ ఎంపీ కొత్తపల్లి గీతే ఆ నాయకురాలు. రెవెన్యూ 
ఉద్యోగం నుంచి రాజకీయాల్లో  ప్రవేశించిన గీత వైసీపీ తరపున ఎంపీగా పోటీ 
చేశారు. 2014 సార్వత్రిక ఎన్నికల్లో  ఎస్టీ రిజర్వ్‌డ్‌ నియోజకవర్గం అయిన 
అరకు నుంచి సుమారు 90వేల ఓట్ల మెజారిటీతో గెలిచారామె. నాడు పార్టీ రా-
ష్ట్రంలో అధికారంలోకి రాలేకపోయినా ఈ లోక్‌సభ సీటు పరిధిలోని రిజర్వ్‌డ్‌ 
సెగ్మెంట్స్‌ని మాత్రం క్లీన్ స్వీప్ చేసేసింది వైసీపీ. తర్వాత వివాదాస్పద బాకస్ైట్ 
తవ్వకాల విషయంలో నాటి టీడీపీ ప్రభుత్వ ఆలోచనలను ఎండగట్టడంలో ముం-
దున్నారు అప్పటి ఎమ్మెల్యేలు గిడ్డిఈశ్వరి, కిడారి సర్వేశ్వరరావు. ఈ క్రమంలోనే 
ఎమ్మెల్యేలకు, ఎంపీ కొత్తపల్లి గీతకు మధ్య రాజకీయ వైరం మొదలైంది. స్ధా ని-
కేతరురాలైన గీత పెత్తనాన్ని శాసనసభ్యుల వ్యతిరేకించడంతో వ్యవహారం తీవ్ర 
స్ధా యికి చేరింది.గీత, ఈశ్వరి గ్రూపులుగా విడిపోగా ఒకరి నీడను ఒకరు భరిం -
చలేని స్ధితికి వెళ్ళింది. ఒక దశలో పాడేరు నియోజకవర్గంలో అడుగుపెట్టేందుకు 
సంశయించారు కొత్తపల్లి గీత. ఈ వివాదాలు ఒక ఎత్తైతే….గీత అసలు ఎస్టీనే 
కాదన్న వివాదం కీలకంగా మారింది. తప్పుడు ధ్ర్రవీకరణ పత్రంతో ఎస్టీ రిజర్వ్‌డ్‌ 
కోటాలో ఉద్యోగం సంపాదించారని, ఎంపీగా పోటీ చేసి గెలిచారనే ఫిర్యాదులు 
కోర్ట్‌ దాకా వెళ్ళాయి. అదే సమయంలో గీత ఫ్యామిలీ వ్యాపార ఆర్ధిక లావాదేవీలు 
కూడా బెడిసికొట్టా యి. పంజాబ్ నేషనల్ బ్యాంక్ కేసులో సీబీఐ చార్జ్ షీట్ దాఖలు 
చేసింది. ఈ వ్యవహారాలతో విసిగిపోయిన వైసీపీ హైకమాండ్ ఆమెను దూరంగా 
పెట్టింది. దీంతో ఐదేళ్ళపాటు ఎంపీగా పనిచేసిన కొత్తపల్లిగీత. ఆ తర్వాత జరిగిన 
రాజకీయ పరిణామాల్లో  అప్పటి వైసీపీ ఎమ్మెల్యేలు ఈశ్వరి,సర్వేశ్వరరావులు 
టీడీపీలో చేరిపోయారు. కుల ఆధిపత్యాలను ఎదుర్కోవడమే లక్ష్యం అని ఘనంగా 
ప్రకటించుకుని జనజాగృతి పేరుతో సొంత దుకాణం పెట్టు కున్నారు మాజీ ఎంపీ.
ఇప్పుడు మళ్ళీ ఎన్నికలు వస్తున్నాయి. రాజకీయ పొత్తు పొడుపులు అనివార్యమనే 
సంకేతాలు కనిపిస్తున్నాయి. టీడీపీ తరపున పాడేరు, అరకు సీట్లలో పోటీకి శ్రవణ్, 
ఈశ్వరి సన్నాహాలు చేసుకుంటున్నారు. అరకు ఎంపీగా మాజీ ఐఏఏస్ అధికారి 
లేదా స్ధా నికంగా ఇక్కడి పరిస్ధితులపై అవగాహన వున్న మరో నాయకుణ్ణి ఎంపిక 
చేస్తారనే ప్రచారం జరుగుతోంది. ఇన్నాళ్ళు ఎక్కడున్నారో తెలియని గీత ఇప్పుడు 
సడన్‌గా ఎంట్రీ ఇచ్చి తాను ఎంపీగా వున్నప్పుడు పట్టించుకోని అంశాలను సైతం 
ప్రస్తావిస్తూ… రాష్ట్ర ప్రభుత్వంపై విమర్శలు గుప్పిస్తున్నారు. మాజీ ఎంపీ చేస్తున్న 
ఈ విన్యాసాలు ఇప్పుడు చర్చనీయాంశమయ్యాయి. అరకు వ్యాలీలో రహదారులు 
దెబ్బతిన్నాయని ఆందోళనకు దిగారు గీత. రోడ్లపై వున్న గుంతల్లో  వరినాట్లు  వేసి 
ఏదో సాధించేసినట్టు  బిల్డప్‌ ఇచ్చారు. ఇన్నాళ్ళు లేనిది ఇప్పుడొచ్చి ఈ హంగామా 
ఏంటబ్బా అని ఆరా తీసిన వారికి సినిమా ఐ మ్యాక్స్‌ బిగ్‌ స్క్రీన్‌ మీద కనపడిందట. 
బీజేపీ తరపున పార్టీ ఆదేశాలకు అనుగుణంగా పనిచేయడానికే ఆమె తిరిగి అరకు 
దారి పట్టా రట. నాడు కేసులకు భయపడి బీజేపీలో చేరిన గీత అవకాశం వస్తే… 
పొత్తులు కుదిరితే…టీడీపీ బలంతో మరోసారి అరకు ఎంపీగా పోటీ చేయాలని 
అనుకుంటున్నారట. ఈ యాక్షన్‌ సీన్స్‌ మొత్తం అందులో భాగమేనంటున్నారు 
విషయం తెలిసిన వారు. మరోవైపు అరకు, పాడేరు అసెంబ్లీ నియోజకవర్గా ల్లో  వైసీపీ 
నాయకులు బలహీనపడ్డా … పార్టీ బలం చెక్కు చెదరలేదంటున్నారు. ఈ పరిస్థితు-
ల్లో  ఆమెను ఎక్కడ తీసుకొచ్చి మా నెత్తిన రుద్దు తారోనని అటు టీడీపీ, ఇటు వైసీపీ 
స్థా నిక నేతలు హడిలిపోతున్నారట. గీత కితకితలు ఎవరికి ఉంటాయో చూడాలి.

ఏపీలో మందుబాబులు ఆంధ్రా మద్యం కంటే 
తెలంగాణ మద్యం తాగడానికి ఎక్కువ మక్కువ చూ -
పిస్తున్నారు. ఆంధ్రా, తెలంగాణ సరిహద్దు  ప్రాంతాల్లో  
ఉండే వారు సొంత రాష్ట్రంలో విక్రయించే మద్యం 
కంటే పక్క రాష్ట్రంలో మద్యం మేలని భావిస్తున్నారు. 
కోరుకున్న బ్రాండ్లు  దొరక్క పోవడం, రుచిలో తేడా 
ఉండటమే ఇందుకు ప్రధాన కారణమని చెబుతున్నా-
రు. ఏపీలో అడపదడపా మద్యాన్ని వినియోగించే 
వారు సొంత రాష్ట్రంలో బ్రాండ్లను కొనుగోలు చేయడం 
కంటే కాస్త దూరం ప్రయాణించి సరిహద్దు లు దాటి 
పక్క రాష్ట్రంలో మద్యాన్ని కొనుగోలు చేయడం మేలని 
భావిస్తున్నారు. విజయవాడకు 40-45 కిలోమీటర్ల 
దూరంలో ఉండే గంగినేని, కొత్తపాలెం, ఎర్రుపాలెం 
వంటి సరిహద్దు  గ్రామాలకు వెళ్లడం మేలని భావిస్తు -
న్నారు. ఈ ప్రాంతాల్లో  అన్ని రకాల పాపులర్ బ్రాండ్లు  
అందుబాటులో ఉండటంతో పాటు నాణ్యతకు డోకా 
లేకపోవడంతో వాటికి ఆదరణ పెరిగింది. ఎన్టీఆర్‌ 
జిల్లా  సరిహద్దు  దాటగానే వచ్చే కోదాడకు వెళ్లే వారి 
సంఖ్య కూడా గణనీయంగానే ఉంది. ఆంధ్రప్రదేశ్‌లో 
సంపూర్ణ మద్య నిషేధాన్ని అమలు చేస్తామని ఎన్నికల్లో  
హామీ ఇచ్చిన వైఎస్సార్సీపీ ఆ తర్వాత దశలవారీ మద్య 
నిషేధం అమలు చేస్తామని ప్రకటించింది. ఏటా మద్యం 
దుకాణాలను క్రమంగా తగ్గిస్తామని, జనం మద్యం 
కొనాలంటే భయపడే స్థా యికి ధరలు పెంచుతామని 
ప్రకటించారు. తొలి ఏడాది మాత్రం దుకణాలను 
పదిశాతం తగ్గించి కొత్త పాలసీ తీసుకొచ్చారు. మద్య 
నిషేధం కోసం ప్రత్యేకంగా స్పెషల్ ఎన్‌ఫోర్స్‌మెంట్‌ 
బ్యూరో పేరుతో ఓ వ్యవస్థను ఏర్పాటు చేశారు. ఎన్ని 
ప్రయత్నాలు చేసినా మద్య నియంత్రణ సాధ్యం కాదనే 
సత్యం బోధ పడటంతో పాటు మద్యం విక్రయాల మీద 
కళ్లు  చెదిరే ఆదాయం లభిస్తుండటంతో ఆ విషయం 
పక్కన పడిపోయింది. ఏపీలో 2019నాటికి మద్యం 
విక్రయాల ద్వారా దాదాపు 17వేల కోట్ల ఆదాయం 
లభిస్తే ప్రస్తుతం అది రూ.24వేల కోట్లకు చేరింది. అదే 
సమయంలో గతంలో ఉన్న మద్యం బ్రాండ్లు  చాలా 
వరకు కనుమరుగు కావడమో దుకాణాల్లో  లభ్యం కా -
కపోవడమో వంటి సమస్యలు ఉన్నాయి. ఏపీలో మద్యం 
ధరలు పెరగడం, ప్రధాన బ్రాండ్లు  దొరక్క పోవడం 
వంటి సమస్యలు పొరుగున ఉన్న తెలంగాణ, కర్ణా -
టక, తమిళనాడు వంటి రాష్ట్రా లకు మేలు చేకూర్చింది. 
ఏపీలో ధరలు భారీగా పెంచడంతో సరిహద్దు  జిల్లాల్ లో  
పక్క రాష్ట్రా ల నుంచి మద్యం తరలింపు పెరిగింది. అదే 

సమయంలో మద్యం విక్రయాల మీద ఏపీకి లభిస్తున్న 
ఆదాయాన్ని చూసి ఇప్పుడు అన్ని రాష్ట్రా లు ధరలు 
భారీగా పెంచాయి. గత రెండేళ్లలో అన్ని రాష్ట్రా లు 
ఆంధ్రాతో సమానంగా ధరలు వసూలు చేస్తున్నాయి.
ధరలు పెరిగినా నాణ్యత శూన్యం?
ఏపీలో ధరలు ఎలా ఉన్నా జనం వాటికి అలవాటై 
పోయినా నాణ్యత, రుచి విషయంలో మాత్రం ఇప్పటి-
కీ మందుబాబుల నుంచి ఫిర్యాదులు తప్పడం లేదని 
బార్‌ అండ్‌ రెస్టా రెంట్‌ యజమానులు చెబుతున్నారు. 
ఏపీలో రిటైల్‌ మద్యం విక్రయాలు కేవలం బార్‌ అండ్‌ 
రెస్టా రెంట్‌లో మాత్రమే అనుమతిస్తున్నారు. ఎమ్మార్పీ 
మీద ప్రతి క్వార్టర్‌ బాటిల్‌కు రూ.80 నుంచి రూ.100 
వరకు బార్‌లలో వసూలు చేస్తున్నా, అందుకు తగ్గ 
నాణ్యత లేదనే విమర్శలున్నాయి. ఖరీదైన హోటళ్లలో 
మద్యం ధరలపై ఎలాంటి నియంత్రణ లేదు. మరోవైపు 
రిటైల్ మద్యం విక్రయాలను ప్రభుత్వమే నేరుగా నిర్వ-
హిస్తోంది. ఏపీలో విక్రయించే బ్రాండ్లలో నాణ్యత లేక-
పోవడం, రుచిలో తేడాలు ఉండటం వంటి కారణాలతో 

సరిహద్దు  జిల్లాల్ లో  వారితో పాటు చాలా మంది కొద్ది 
పాటి దూరం ప్రయాణించి పక్క రాష్ట్రా నికి పోదామని 
భావించడం సాధారణం అయిపోయింది. ఏపీలో 
విక్రయించే ఇండియన్‌ మేడ్‌ ఫారిన్ లిక్కర్‌తో పాటు, 
చీప్‌ లిక్కర్ వరకు అన్ని బ్రాండ్లలో నాణ్యత స్పష్టమైన 
తేడాలు ఉంటున్నాయని వినియోగదారులు చెబుతు-
న్నారు. మద్యం విక్రేతలు ప్రధానంగా ఈ సమస్యకు ఓ 
కారణం ఉందని చెబుతున్నారు. ఏపీలో విక్రయించే 
మద్యం, లిక్కర్‌ ప్లాం ట్ల నుంచి బేవరేజెస్‌ కార్పొరేషన్ 
ద్వారా వినియోగదారులకు చేరే సమయం చాలా 
తక్కువ ఉండటమే కారణమని చెబుతున్నారు. చాలా 
సందర్భాల్లో  బాట్లింగ్ జరిగిన వారంలోపే అమ్మకం 
పూర్తవుతోంది. మొలాసిస్ ఆధారంగా జరిగే దేశవాళీ 
లిక్కర్ తయారీలో నిర్ణీత వ్యవధి కూడా లేకుండానే విక్ర -
యించడమే సమస్యకు అసలు కారణమని చెబుతున్నా -
రు. మద్యం తయారీలో జరిగే రసాయినిక మార్పులకు 
తగినంత వ్యవధిలో లేకపోవడంతోనే అవి నాసి రకంగా 
ఉంటున్నాయనే విమర్శలున్నాయి. బాట్లింగ్ జరిగిన 

ఆర్నెల్ల నుంచి ఏడాది తర్వాత మాత్రమే మద్యానికి 
రుచి, నాణ్యత ఏర్పడుతుందని, ఏపీలో విక్రయించే ఏ 
బ్రాండ్లు  అయినా అలాంటి ప్రమాణాలు పాటించకపోవ-
డమే సమస్యకు కారణమని చెబుతున్నారు. దీనికి తోడు 
జనం ఏళ్ల తరబడి అలవాటైన బ్రాండ్లను నిలిపివేసి కొత్త 
వాటిని మార్కెట్లో కి తీసుకు వచ్చారు. ఏ దుకాణంలో 
అయినా ఒకసారి కొనుగోలు చేసిన బ్రాండ్ రెండోసారి 
దొరికే పరిస్థితి ఉండదు. తాగే వాళ్లకు బ్రాండ్‌తో పనే-
ముందనే లెక్కలో ప్రభుత్వ వ్యవహార శైలి ఉంది. చాలా 
సందర్భాల్లో  తాము కొన్న బ్రాండ్ ఏమిటో కొనుకోలు 
దారులకు తెలియని పరిస్థితి ఉంది. ఎంత ధరలో ఉండే 
మద్యం కావాలో మాత్రమే వినియోగదారులు చెప్పాల్సి 
వస్తోంది. అందుకు తగ్గ బ్రాండ్‌ను దుకాణాల్లో  అమ్మే 
వారే నిర్ణయించి ఇచ్చేస్తారు. ఏపీలో 2019జూన్‌ నాటి 
ధరలతో పోలిస్తే అన్ని రకాల బ్రాండ్ల ధరలు దాదాపు 
రెట్టింపు అయ్యాయి. ధరలు పెరిగినా నాణ్యత లేకపో -
వడంతో జనం పక్క రాష్ట్రా ల మద్యం మీద క్రేజ్ చూపి -
స్తున్నారు. 

తెలంగాణ మద్యం అంటే ఆంధ్రాలో భలే క్రేజ్!

ఎంపీ పిల్లి సుభాష్ చంద్రబోస్ వ్యాఖ్యలకు మంత్రి వేణు 
కౌంటర్ ఇచ్చారు. బోస్ ఎన్నికల్లో  ఓడిపోయినప్పటికీ 
ఎమ్మెల్సీ, మంత్రి, ఎంపీ పదవులు ఇచ్చి సీఎం జగన్ గౌ-
రవించారన్నారు. పార్టీకి నష్టం చేసే వాళ్లపై కచ్చితంగా 
చర్యలుంటారన్నారు. వచ్చే ఎన్నికల్లో  మంత్రి వేణుకు 
టికెట్ ఇస్తే తన ఎంపీ పదవికి రాజీనామా చేసి ఇండి-
పెండెంట్ గా పోటీ చేస్తానని పిల్లి సుభాష్ చంద్రబోస్ 
స్పష్టం చేశారు. ఎంపీ పిల్లి సుభాష్ వ్యాఖ్యలపై మంత్రి 
చెల్లు బోయిన గోపాలకృష్ణ స్పందించారు. పిల్లి సుభాష్ 
ఎవరి ట్రాప్ లోనో పడి అలా మాట్లా డుతున్నారన్నారు. 
బోస్ అలా మాట్లా డి ఉండకూదన్నారు. సుభాష్ బోస్ 
వెనుక ఉన్నవాళ్లే ఆయనకు చెడ్డ పేరు తెస్తున్నారని 
ఆరోపించారు. బోస్ గెలుపోటములతో సంబంధం 
లేకుండా అధిష్ఠా నం ఆయనకు సముచిత స్థా నం కల్పిం -
చిందన్నారు. పార్టీకి చెడ్డపేరు తెచ్చే విధంగా మాట్లా డిన 
వారిపై కచ్చితంగా చర్యలు ఉంటాయని బోస్ ను ఉద్దే -
శించి మంత్రి వేణు వ్యాఖ్యానించారు. సీఎం జగన్ నిర్ణ-
యమే తనకు శిరోధార్యమని స్పష్టం చేశారు.
మంత్రి పదవి చేపట్టి మూడేళ్లు  పూర్తి చేసుకున్న సంద-
ర్భంగా... వేణుగోపాలకృష్ణ వర్గం ఆత్మీయ సమావేశం 
నిర్వహించింది. ఈ సమావేశం అనంతరం మంత్రి 
వేణు కీలక వ్యాఖ్యలు చేశారు. మండలి రద్దు  అవ్వద-
ని తెలిసి, సుభాష్ బోస్‌ను మంత్రిగా కొనసాగుతావా 
సీఎం జగన్ అడిగారన్నారు. అయితే తాను రాజ్యసభకు 
వెళ్తానని పిల్లి సుభాష్ చంద్రబోస్ చెప్పారన్నారు. పార్టీకి 
నష్టం చేసే వాళ్లపై కచ్చితంగా చర్యలు తీసుకుంటా -
మన్నారు. ఎన్నికల్లో  బోస్ ఓడిపోయినప్పటికీ సీఎం 
జగన్ ఆయనకు ఎమ్మెల్సీ, మంత్రి, ఎంపీ పదవుల్ని 

ఇచ్చారన్నారు. తోట త్రిమూర్తులు, పిల్లి బోస్ ముందే 
వచ్చే ఎన్నికల్లో  వేణుగోపాలకృష్ణ పోటీ చేస్తారని సీఎం 
జగన్ వెల్లడించారన్నారు. 2024లోనే కాదు, 2029, 
2034లలో కూడా రామచంద్రాపురం నుంచి తానే 
పోటీ చేస్తానని మంత్రి వేణు స్పష్టం చేశారు. ఎంపీ పిల్లి 
సుభాష్ చంద్రబోస్...మంత్రి వేణుపై సంచలన వ్యాఖ్య -

లు చేశారు. అవసరమైతే ఎంపీ పదవికి రాజీనామా 
చేసి ఇండిపెండెంట్ గా పోటీచేస్తానని వెల్లడించారు. 
వచ్చే ఎన్నికల్లో  సిట్టింగ్ ఎమ్మెల్యే, మంత్రి చెల్లు బోయిన 
వేణు గోపాలకృష్ణకు సీటు ఇస్తే... తన ఎంపీ పదవికి 
రాజీనామా చేసి ఇండిపెండెంట్‌గా పోటీచేస్తానన్నారు. 
మమల్ని మంత్రి వేణుగోపాల కృష్ణ చెప్పుకింద బతికే 

వాళ్లం అనుకుంటున్నారని, కార్యకర్తలు, క్యాడర్‌ వద్ద 
వేణు ఎన్ని రోజులు నటిస్తారో చూస్తామన్నారు. వైఎ-
స్ఆర్సీపీ ఆవిర్భావం నుంచి జగన్‌తోనే ఉన్నామన్నారు. 
మంత్రి వేణుగోపాల కృష్ణ, తనను సమావేశపరుస్తాన-
ని సీఎం జగన్‌ చెప్పారన్నారు. అయితే క్యారెక్టర్‌ లేని 
వ్యక్తితో తాను సమావేశం కానని తేల్చి చెప్పానన్నారు. 

2024లోనే కాదు 2029, 2034లో కూడా నేనే..

జయభేరి, విశాఖ :
ప్రియుడితో కలిసి ఓ తల్లి 17 నెలల చిన్నారిని కొట్టి 
చంపిన అమానవీయ ఘటన విశాఖ జిల్లాలో  జరిగింది. 
వివాహేతర సంబంధానికి అడ్డు గా ఉందని పదిహేడు 
నెలల చిన్నారిని చిదిమేసిన దారుణ ఘటన ఏపీలో 
చోటుచేసుకుంది. ముద్దులో లికే ఆ చిన్నారిని అత్యంత 
క్రూరంగా గోడకేసి కొట్టి చంపి, ఇంటి వెనుక సమాధి 
చేసింది ఆ తల్లి. అన్యంపుణ్యం ఎరుగని చిన్నారిని 
గరిటతో కొట్టి, ఇంకా ఏడుస్తుందని గోడకేసి కొట్టి చంపి, 
ఇంటి వెనుక పూడ్చి వేశారు. అమ్మతనానికి మచ్చ 
తెచ్చిన ఈ అమానవీయ ఘటన విశాఖ జిల్లాలో  చోటు-
చేసుకుంది. అనకాపల్లి జిల్లా  యలమంచిలికి చెందిన 
సాయి గాజువాకకు చెందిన స్నేహను 2020లో ప్రేమ-
పెళ్లి చేసుకున్నాడు. అనంతరం వీరిద్దరూ ఉపాధి కోసం 
విజయవాడకు మకాం మార్చారు. గతేడాది వీరికి పాప 
పుట్టింది. ఆ పాపకు గీత శ్రీ అని పేరు పెట్టా రు. వీరి మధ్య 
గొడవలు మొదలయ్యాయి. దీంతో ఎవరి ఇళ్లకు వారు 
తిరిగి వెళ్లిపోయారు. ఇద్దరూ విడివిడిగా ఉంటున్నారు. 
స్నేహ విశాఖ జిల్లా  కూర్మన్నపాలెం మంగళపాలెంలో 
ఓ ఇంటిని రెంట్‌కు తీసుకొని ఉంటుంది. చిన్నారిని 
తన వద్దే ఉంచుకుంది స్నేహి. ఈ క్రమంలో స్నేహకు 
రమణబాబు అనే మరో వ్యక్తితో పరిచయం ఏర్పడింది. 
ఆ పరిచయం వివాహేతర సంబంధంగా మారింది. 

స్నేహ, రమణబాబు సన్నిహితంగా ఉన్న సమయంలో 
చిన్నారి పదే పదే ఏడుస్తుందని కోపంతో... చిన్నారిని 
గరిటతో కొట్టింది స్నేహ. దీంతో చిన్నారి తలకు తీవ్ర 
గాయం అయింది. తలకు గాయమవ్వడంతో నొప్పితో 
అల్లా డిపోయింది ఆ పసికందు. చిన్నారి ఏడుస్తుండడం-
తో అక్కడే ఉన్న స్నేహ ప్రియుడు రమణబాబు కోపంతో 
ఊగిపోయాడు. చిన్నారి గీతను కనికరం లేకుండా 
గోడకేసి కొట్టా డు. ఒక మృగంలా మారిపోయిన రమణ 
చిన్నారిని విచక్షణా రహితంగా కొట్టా డు. పసిపాప చని-
పోయిందని తెలిసి... గుట్టు చప్పుడు కాకుండా చిన్నారి 
మృతదేహాన్ని ఇంటి వెనుక గొయ్యి తీసి పూడ్చిపెట్టా రు. 
ఈ నెల 17న జరిగిన ఈ ఘటన ఆలస్యంగా వెలుగులో-
కి వచ్చింది. స్నేహ తండ్రి ఇంటికి వచ్చి చిన్నారి గీతను 
కోసం ఆరా తీశాడు. స్నేహ పొంతనలేని సమాధానాలు 
చెప్పడంతో అతడికి అనుమానం వచ్చింది. ఇంటి వెనుక 
నుంచి దుర్వాసన రావడంతో అక్కడికి వెళ్లి చూశాడు. 
వీధి కుక్కలు చిన్నారి మృతదేహాన్ని బయటకు లాగినట్టు  
కనిపించింది. చిన్నారి మృతదేహాన్ని చూసి షాకైన స్నేహ 
తండ్రి వెంటనే పోలీసులకు సమాచారం అందించారు. 
ఘటనాస్థలికి చేరుకున్న పోలీసులు, చిన్నారి మృతదే-
హాన్ని మార్చురీకి తరలించారు. నిందితులు రమణ 
బాబు, స్నేహలపై కేసు నమోదు చేసిన రిమాండ్‌కు 
తరలించారు. 

పసికందును గరిటతో కొట్టి ..
గోడకేసి బాది- ఇంటి వెనుకే సమాధి చేసిన తల్లి

సింహాచలంలో హిరో సాయి ధరమ్ తేజా
జయభేరి, సింహాచలం :

ఉత్తరాంధ్ర ఆరాధ్య దైవం శ్రీ వరహాలక్ష్మీ నరసింహ స్వామి వారిని హీరో సాయిధ -
రమ్ తేజ శనివారం దర్శించుకున్నారు. ముందుగా ఆలయ అధికారులు ఘనంగా 
స్వాగతం పలికారు అనంతరం ఆలయంలో ప్రత్యేక పూజలు నిర్వహించి స్వామివారి 
దర్శన భాగ్యాన్ని కల్పించారు . కప్పస్తంభం ఆలింగనము తరువాత వేద ఆశీర్వాదా 
వచనముతో పాటు సాంప్రాయబద్ధంగా స్వామివారి ప్రసాదము హీరో సాయి ధరమ్ 
తేజ్ కు అందజేశారు.

వాలంటీర్లపై విపక్షాల దుష్ప్రచారం
జయభేరి, అనకాపల్లి :

రాష్ట్ర ముఖ్యమంత్రి వైయస్ జగన్మోహన్ రెడ్డిని మళ్లీ సీఎంగా చేయటానికి జనం తహ-
తహలాడుతున్నారని తిరుమల తిరుపతి దేవస్థా నం చైర్మన్, వైఎస్ఆర్సిపి రీజనల్ కో-
ఆర్డినేటర్ వైవీ సుబ్బారెడ్డి చెప్పారు. వైసిపి అనకాపల్లి జిల్లా  విస్తృత స్థా యి సమావేశం 
స్థా నిక పెంటకోట కళ్యాణ మండపంలో జరిగింది. ఈ కార్యక్రమానికి ముఖ్యఅతిథిగా 
హాజరైన సుబ్బారెడ్డి మాట్లా డుతూ కులాలు, మతాలు, పార్టీలకు అతీతంగా సంక్షేమ 
పథకాలను అందజేస్తున్న ఏకైక ముఖ్యమంత్రి జగన్మోహన్ రెడ్డి అని అన్నారు. గ్రామ 
స్థా యిలోనే పాలన అందిస్తున్న ప్రభుత్వం మనది అని ఆయన అన్నారు. గ్రామ వా-
లంటీర్ల వ్యవస్థ అత్యంత పటిష్టంగా పనిచేస్తుంటే, ప్రతిపక్షాలు వారిపై దుష్ప్రచారం 
చేస్తున్నాయని సుబ్బారెడ్డి ఆవేదన వ్యక్తం చేశారు. రాష్ట్రంలో అవినీతి పాలన కొనసా -
గుతోందని  ప్రతిపక్ష నాయకులు విమర్శలు చేయడానికి వారికి నోరు ఎలా వచ్చిందని 
ఆయన ప్రశ్నించారు. దేశంలో అవినీతి రహిత పాలన అందిస్తున్నది జగన్మోహన్ రెడ్డి 
ప్రభుత్వం మాత్రమేనని ఆయన స్పష్టం చేశారు. రాష్ట్రంలో కోటి 50 లక్షల మందికి ఒక 
పైసా లంచం తీసుకోకుండా సంక్షేమ పథకాలు అందిస్తున్నామని సుబ్బారెడ్డి చెప్పారు. 
వచ్చే ఎన్నికల్లో  ఎంతమంది కలిసి వచ్చిన వైసీపీకి నష్టం లేదని ''మనం ప్రజలను 
నమ్ముకున్నాం.. మన మీద ప్రజలకు నమ్మకం ఉంది. మనమే గెలుస్తాం" అని సుబ్బా -
రెడ్డి కార్యకర్తలను ఉత్తేజపరిచారు. వచ్చే ఎన్నికల్లో  వైసిపిని గతంలో కన్నా అత్యధిక 
మెజార్టీతో గెలిపించాలని ఆయన కార్యకర్తలకు దిశా నిర్దేశం చేశారు. త్వరలోనే ప్రతి 
నియోజకవర్గంలో సమావేశాలు నిర్వహించి, అవసరమైతే కార్యకర్తలు, నాయకులతో 
వ్యక్తిగతంగా కూడా మాట్లా డతానని సుబ్బారెడ్డి చెప్పారు. కార్యక్రమానికి అధ్యక్షత 
వహించిన అనకాపల్లి జిల్లా  వైసిపి ప్రెసిడెంట్ బొడ్డేడ ప్రసాద్ , ఎంపీ సత్యవతి, ఎమ్మె -
ల్యేలు, ప్రతినిధులు పాల్గొ న్నారు.

పోలవరానికి శనిగా మారిన జగన్
జయభేరి, పాలకొల్లు  :

పోలవరం ప్రాజెక్టు  ఏపీకి జీవనాడి అని,పోలవరం ప్రాజెక్టు కు జగన్ ఓ శనిలా 
మారాడంటూ పాల కొల్లు  ఎమ్మెల్యే నిమ్మల రామానాయు డు తీవ్ర స్ధా యిలో ద్వజమె-
త్తారు. గోదావరిపై ధవళేశ్వరం తప్ప మరోటి లేకపోవడంపై కాటన్ దొర మనుమరా 
లు కూడా ఆశ్చర్యం వ్యక్తం చేశారు.సీ ఎం జగన్ కు 21 ప్రశ్నలు సందిస్తున్నా, వాటికి 
సమాధానం చెప్పాలని,విధ్వం సపు ముఖ్యమంత్రిగా గుర్తు తెచ్చుకు న్నాడని,టీడీపీ అధి-
కారంలో ఉండి ఉంటే 2020 డిసెంబర్ కు పూర్తి అయ్యేదని,జగన్ సీఎం అవ్వడంతో 
2030 నాటికి కూడా పూర్తయ్యేలా లేదని అన్నారు. జగన్ రివర్స్ టెండరింగ్ విధానం 
కారణమని,అక్కడ పనిచేసే ఏజెన్సీలను రద్దుచేసి , అను భవం లేనివారిని నియమిం-
చారని,ఫ్లడ్ మేనేజ్మెంట్ లేకపోవడం వల్ల డయా ఫ్రమ్ వాల్ దెబ్బతిందని అన్నారు.

అన్నమయ్య జిల్లా లో తీవ్ర విషాదం..
జయభేరి, అన్నమయ్య :

తంబళ్లపల్లి నియోజకవర్గంలోని బి కొత్తకోట మండలం నాయిని బావి పంచాయితీ 
గుట్టపాలెంకు చెందిన యువరైతు తిప్ప తాత గారి మంజునాథరెడ్డి (40) తండ్రి 
వెంకటరమణారెడ్డి పేరున ఉన్న భూమిని అదే మండలం పట్రపల్లికి చెందిన గంగు-
లప్ప చూపుడు ఆయకం రాయించుకుని, ఆ భూమిని కాజేయడంతో వేరే మార్గం-
లేక బాదితుడు ఆత్మహత్య చేసుకుని మృతి చెందిన యువ రైతు మంజునాథరెడ్డి 
కోర్టు ను ఆశ్రాయించాడని తెలిసింది. ఈ కేసు కోర్టు లో ఉండగా భూమిలో ట్రాన్స్ 
ఫార్మర్ ఏర్పాటు కోసం ఇటీవల ప్రయత్నం చేసిన మంజునాథ రెడ్డి పై అపోజిట్ 
గంగులప్ప వాళ్ళు  బి. కొత్తకోట పోలీసులకు ఫిర్యాదు చేయడంతో ఎస్సీ ఎస్టీ కేసు 
పెట్టించి నోటీసులు పంపినట్లు  సమాచారం. దీంతో మనస్థా పం చెందిన బాదితుడు 
మంజునాథ రెడ్డి తన వ్యవసాయ పొలం వద్ద ఉన్న చింత చెట్టు కు శనివారం ఉరి 
వేసుకుని బలవన్మరణం చెందిన విషాదకర సంఘటన వెలుగులోకి వచ్చింది. 
మంజునాథ రెడ్డి మృతదేహం చెట్టు కు వేలాడుతుండ డాన్ని స్థా నికులు గుర్తించి 
సమాచారం తెలియజేశారు.

హాష్ ఆయిల్ స్వాధీనం
జయభేరి, బాలానగర్ :

శాపూర్ నగర్ లోని బాలానగర్ జోన్ డీసీపీ కార్యాలయంలో బాలానగర్ డిసిపి శ్రీ-
నివాస్ రావ్ ఆద్వర్యంలో మీడియా సమావేశం నిర్వహించారు. ఈ సందర్భంగా 
ఆయన మాట్లా డుతూ...బాచూపల్లి, సనత్ నగర్ పోలీస్ స్టేషన్ పరిధిలలో నిషేధిత 
(ద్రవ రూపంలో ఉన్న గంజాయి) హాష్ ఆయిల్ విక్రయిస్తున్న ముగ్గు రు నిందితులను 
బాలనగర్, మాదాపూర్ ఎస్ ఓ టి పోలీసులు పట్టు కున్నారని, వారి వద్ద నుండి 5ml 
తో ఉన్న 300(230 బాచుపల్లి, 70 సనత్ నగర్) బాటిళ్ళ నిషేధిత హాష్ ఆయిల్ తో 
పాటు, నాలుగు సెల్  ఫోన్లు , ఒక కారు, 4వేల రూపాయలు స్వాధీనం చేసుకున్నారని 
తెలిపారు. ముగ్గు రు నిందుతులని రిమాండ్ తరలించామని, మరోకరు పరారీలో 
ఉన్నట్లు  బాలనగర్ డీసీపీ శ్రీనివాస్ రావు వెల్లడించారు.

బెంగాల్‌లోనూ మణిపూర్ తరహా దారుణం
జయభేరి, హైదరాబాద్ :

బెంగాల్‌లోనూ మణిపూర్ తరహా దారుణం,చోరీ చేశారన్న కోపంతో మహిళలపై 
దాడి - అర్ధనగ్నంగా ఊరేగింపుచోరీ చేశారన్న కోపంతో బెంగాల్‌లో ఇద్దరు మహిళ-
లపై దాడి చేసి అర్ధనగ్నంగా ఊరేగించారు.మణిపూర్‌ వైరల్ వీడియోపై దేశమంతా 
భగ్గు మంటోంది. ఈ ఘటనపై విచారణ జరుగుతుండగానే ఇలాంటి దారుణమే 
మరోటి వెలుగులోకి వచ్చింది. పశ్చిమ బెంగాల్‌లోని మల్దాలో  ఇద్దరు మహిళలను 
అర్ధ నగ్నంగా రోడ్డు పై తిప్పుతూ దాడి చేసిన వీడియోలు వైరల్ అయ్యాయి. ప్రాథమిక 
సమాచారం ప్రకారం మూడునాలుగు రోజుల క్రితం ఈ ఘటన జరిగినట్టు  తెలుస్తోం -
ది. దొంగతనం చేశారన్న అనుమానంతో ఇద్దరు మహిళలపై దాడి చేసిన స్థా నికులు...
తరవాత వాళ్లను అర్ధనగ్నంగా రోడ్లపై ఊరేగించారు. మహిళలు కూడా వాళ్లపై దాడి 
చేసిన వీడియోలు వైరల్ అయ్యాయి. ఇంత జరిగినా ఎవరూ పోలీసులకు ఫిర్యాదు 
ఇవ్వలేదు. ఈ వీడియో తమ వద్దకు వచ్చే వరకూ అసలు అలాంటి ఘటన జరిగినట్టు  
సమాచారం లేదని వెల్లడించారు. వీడియో ఆధారంగా విచారణ చేపట్టిన పోలీసులు...
కీలక విషయాలు వెల్లడించారు. దొంగతనం చేస్తూ ఇద్దరు మహిళలు రెడ్‌ హ్యాండెడ్‌గా 
పట్టు పడ్డా రని, స్థా నిక మహిళలు వాళ్లను దారుణంగా కొట్టా రని చెప్పారు. ఈ ఇద్దరిపై 
దాడి చేసిన వాళ్లు  కూడా పోలీస్ కంప్లెయింట్ ఇచ్చేందుకు ముందుకు రాలేదు. విష -
యమంతా తెలిస్తే తమపైనా చర్యలు తీసుకుంటారని భయపడ్డా రు.

జయభేరి, విజయవాడ :

ఇన్‌స్టా  రీల్స్ వ్యవహరం ఆ కుటుంబంలో కలతలకు 
దారితీసింది. మొదటి భార్య పోస్ట్ చేసిన ఇన్‌స్టా  రీల్స్ 
చూస్తున్నాడనే కోపంతో రెండో భార్య అతని ప్రైవేట్ పా-
ర్ట్స్‌పై కొట్టింది. ఇప్పుడా వ్యక్తి ఆసుపత్రిలో చికిత్స 
పొందుతున్నాడు. ఎన్టీఆర్ జిల్లా  నందిగామ అయ్య-
ప్పనగర్‌లో జరిగిన ఘటన కలకలం రేపింది. తన 
మొదటి భార్య ఇన్‌స్టా  రీల్స్ చూస్తున్నాడని భర్త ఆనంద్ 
బాబు మర్మాంగాలను గాయపరచింది రెండవ భార్య 
వరమ్మ. చందర్లపాడు మండలం ముప్పాళ్ళ గ్రామా -
నికి చెందిన కోట ఆనంద్ బాబుకు గతంలోనే ఓసారి 
పెళ్లి అయింది. ఆమెతో విభేదాలు కారణంగా ఇద్దరూ 
విడిపోయివేర్వేరుగా ఉంటున్నారు. కాలం గడిచింది. 
ఆనంద్‌ రెండో పెళ్లి చేసుకున్నాడు. ఐదు సంవత్సరాల 
క్రితం వరమ్మ అనే మహిళను పెళ్ళి చేసుకుని ముప్పా -
ళ్ళలో నివాసం ఉంటున్నారు. ఐదు నెలలుగా నంది -
గామకు నివాసాన్ని మార్చాడు.ఎప్పుడూ ఆన్‌లైన్‌లో 
తరచూ వీడియోలు చూసే ఆనంద్‌బాబుకు గతరాత్రి 
ఊహించని పరిణామం ఎదురైంది. తన మొదటి భార్య 
చేసిన ఓ వీడియో ఇన్‌స్టాలో  కనిపించింది. దాన్ని చూ -
స్తున్న టైంలో రెండో భార్య అటుగా వచ్చింది. ఆనంద్‌ 
చూస్తున్న వీడియోను చూసింది. అది తన భర్త మొదటి 
భార్యగా గుర్తించింది. తనను పెళ్లి చేసుకున్న తర్వాత 
మొదటి భార్య వీడియోలు ఎందుక చూస్తున్నావని 
వరమ్మ నిలదీసింది. ఇలా మాటామాట పెరిగింది. 
ఇద్దరు గట్టిగా గొడవ పడ్డా రు. కొట్టు కున్నారు. ఆనంద్‌ 
ఆమెను కొట్టా డు. ఆమె కూడా కొట్టేందుకు ప్రయత్నిం-
చింది. ఇలా ఇద్దరి మధ్య ఫైటింగ్ నడుస్తున్న టైంలో 
పక్కనే ఉన్న బ్లేడ్ తీసిన వరమ్మ ఆనంద్‌బాబును బెది -
రించబోయింది. అది కాస్త అదుపు తప్పి ఆయన ప్రైవేట్ 
పార్ట్స్‌పై తగిలింది. అంతే దీంతో భర్త ఆనంద్ 
బాబు పై బ్లేడ్ తో మర్మాంగాల పై గాయపరచింది, 

రెండవ భార్య వరమ్మ. దీంతో ఆనంద్ బాబు నొప్పితో 
విలవిల్లా డిపోయి కిందపడిపోయాడు. ఏం జరిగిందో 
అన్న కంగారులో వరమ్మ గట్టిగా కేకలు వేసింది. రక్తపు 
మడుగులో ఉన్న ఆనంద్‌ను వెంటనే నందిగామ ప్రభు-
త్వ హాస్పిటల్‌కు తరలించారు. అయితే పరిస్దితి కొంత 
ఆందోళనకంగా ఉండటంతో మెరుగైన వైద్యం కోసం 
విజయవాడలోని ప్రైవేట్ ఆసుపత్రికి షిఫ్ట్ చేశారు 
కుటుంబ సభ్యులు. ఈ ఘటన పై కేసు నమోదు చేసి 
నందిగామ పోలీసుల దర్యాప్తు చేస్తున్నారు.
ఇన్ స్టా  రీల్స్‌పై మొదటి నుంచి వివాదం..
ఆనంద్ బాబు స్థా నికంగా ప్రైవేట్ ఉద్యోగం చేస్తున్నా-
డు. మొదటి భార్యతో వివాహం కూడా ఇన్ స్టా  రీల్స్ 
కారణంగానే తెగిపోయింది. భార్య తనను కాదని ఎక్కు -

వగా రీల్స్ పై నే శ్రద్ద చూపించటంతో ఇరువురి మధ్య 
గొడవలు జరిగాయి. చివరకు పెద్దలు కూడ ఇరువురి 
మధ్య పంచాయితీ చేసినప్పటికి మార్పు రాలేదు. 
దీంతో భార్య భర్తలు విడిపోయి వేర్వుగా ఉంటున్నా-
రు. భర్త వదిలేయటం వేరే వివాహం చేసుకోవడంతో 
ఆమె విచ్చలవిడిగా ఇన్ స్టాలో  రీల్స్‌ను క్రియేట్ చేసి 
పోస్టు  చేస్తోంది. రెండో భార్యను వివాహం చేసుకున్న 
తరువాత కూడా మెదటి భార్యకు చెందిన ఇన్ స్టా  
రీల్స్‌ను చూస్తూ కాలం గడుపుతున్నాడు ఆనంద్. ఇదే 
రెండో భార్యకు కోపాన్ని తెప్పించింది. చివరకు ఇలా 
ఆసుపత్రి పాల్జేసింది. దాడి అనంతరం భార్య వరమ్మ 
మాట్లా డుతూ నిత్యం మొదటి భార్య రీల్స్ చూస్తుండ -
టంతో చాలా సార్లు  భర్తను వారించానని తెలిపింది. 

ఈ వ్యవహరం గొడవకు దారి తీసిందని, అయితే తన 
భర్త తలపై దాడి చేయటంతో ప్రాణ భయంతో బ్లేడ్‌తో 
దాడి చేశానని వరమ్మ చెబుతుంది. కుటుంబ వ్యవహ-
రాలను పట్టించుకోకుండా నిత్యం సెల్ ఫోన్ చూస్తూ 
గడుపుతున్నాడని ఆమె చెబుతుంది.భర్త ఆనంద్ బాబు 
పనికి వెళ్లకుండా కేవలం సెల్ ఫోన్‌తోనే కాలక్షేపం చే-
స్తుండటంతో కుటుంబంలో గొడవలు స్టా ర్ట్ అయ్యియి. 
అది కూడా మొదటి భార్య వీడియోలు చూస్తూ వాటికి 
కామెంట్స్, షేర్ చేయటంతోపాటుగా ఆమెతో ఫోన్‌లో 
మాట్లా డుతూ కాలక్షేపం చేస్తున్నాడు. దీంతో ఇల్లు  గడ-
వకపోవటంతో ఆర్థిక ఇబ్బందులు మెదలయ్యాయి. 
అందుకే భార్య భర్తల మధ్య గొడవ మొదలైందిన స్థా -
నికులు అంటున్నారు.

ఇన్ స్టా  రీల్స్ చూస్తున్నా డని..

జయభేరి, న్యూఢిల్లీ :

 ఆన్‌లైన్ గేమింగ్‌పై 28% జీఎస్‌టీ విధించాలన్న ప్రతి -
పాదనపై రగడ కంటిన్యూ అవుతోంది. మొదట్నుంచి 
దీనిని వ్యతిరేకిస్తున్న ఆన్‌లైన్‌ గేమింగ్‌ కంపెనీలన్నీ 
ఇప్పుడు ఒక్కతాటిపైకి వచ్చాయి. జీఎస్‌టీ కౌన్సిల్‌ 
నిర్ణయాన్ని వెనక్కు తీసుకోవాలంటూ ప్రధాని మోదీకి 
లేఖ రాశాయి.ఆన్‌లైన్ గేమింగ్‌పై 28 శాతం జీఎస్‌టీ 
విధించాలని 50వ 'గూడ్స్ అండ్ సర్వీస్ ట్యాక్స్ కౌన్సిల్ 
(GST Council) ప్రతిపాదించింది. అప్పట్నుంచీ 
ఈ విషయంలో గొడవ పెరిగింది. ఈ ప్రతిపాదనపై 
ఇండియన్‌ కంపెనీలతో పాటు, ఫారిన్‌ ఇన్వెస్టర్లు  కూడా 
గరంగా ఉన్నారు. 30 మంది స్వదేశీ, విదేశీ పెట్టు బ -
డిదార్లు  కలిసి, ప్రధాన మంత్రి నరేంద్ర మోదీకి రిక్వెస్ట్‌ 
లెటర్‌ పంపారు. ఆన్‌లైన్ గేమింగ్ మీద 28 శాతం 
జీఎస్‌టీ విధిస్తే 2.5 బిలియన్ డాలర్ల పెట్టు బడులు 
(దాదాపు రూ.20,500 కోట్లు ) వెనక్కు వెళ్లిపోతాయని 
ఆ లెటర్‌లో లెక్క చెప్పారు. పీక్ XV క్యాపిటల్, టైగర్ 
గ్లో బల్, డీఎస్‌టీ గ్లో బల్, బెనెట్, కోల్‌మన్ & కంపెనీ 
లిమిటెడ్, ఆల్ఫా వేవ్ గ్లో బల్, క్రిస్ క్యాపిటల్, లుమికై 
వంటి లోకల్‌, ఫారిన్‌ కంపెనీలు ఈ గ్రూప్‌-30లో 
ఉన్నాయి. "వచ్చే 3-4 ఏళ్లలో ఆన్‌లైన్ గేమింగ్ ఇండ -
స్ట్రీలో పెట్టు బడులు 4 బిలియన్ డాలర్లకు (సుమారు 
రూ. 32,800 కోట్లు ) చేరుకుంటాయి. ఆన్‌లైన్‌ 
గేమింగ్‌కు ఆదరణ పెరుగుతున్న ఈ పరిస్థితుల్లో  28 
శాతం GST విధిస్తే ఇండస్ట్రీ మొత్తం నెగెటివ్‌గా ఎఫెక్ట్‌ 
అవుతుంది. ఇతర దేశాలతో పోలిస్తే ఇండియాలో చెత్త 
& కష్టతరమైన వ్యవస్థ అమల్లో కి వస్తుంది. దీని వల్ల, ఈ 
పరిశ్రమ నుంచి దాదాపు రూ.20,500 కోట్లు  వెనక్కు 
వెళ్లే ప్రమాదం ఉంది. ఇండియన్‌ టెక్నాలజీ లేదా ఎమ -
ర్జింగ్‌ సెక్టార్‌  మీద ఇన్వెస్టర్ల నమ్మకాన్ని ఇది చెరిపేస్తుం -
ది. జీఎస్‌టీ కౌన్సిల్‌ తీసుకున్న నిర్ణయం మమ్మల్ని 

షాక్‌కు గురి చేసింది. కౌన్సిల్‌ ప్రతిపాదన అమల్లో కి 
వస్తే గేమింగ్ ఇండస్ట్రీ భారీ నష్టా లను చవిచూడాల్సి 
వస్తుంది. జీఎస్టీ భారం 1,100 శాతం పెరుగుతుంది. 
ప్రైజ్‌ మనీ గెలిచిన కస్టమర్‌ ఒక రూపాయికి 50 పైసల 
నుంచి 70 పైసల వరకు పన్ను టాక్స్‌ రూపంలో చెల్లిం -
చాల్సి ఉంటుంది. కాబట్టి, జీఎస్టీ కౌన్సిల్ నిర్ణయంలో 
ప్రధాని నేరుగా జోక్యం చేసుకోవాలి". గత వారంలో 
కూడా, 127 ఆన్‌లైన్ గేమింగ్ కంపెనీలు కేంద్ర ప్ర -

భుత్వానికి బహిరంగ లేఖ రాశాయి. ఫుల్‌ డిపాజిట్ 
వాల్యూ మీద 28 శాతం జీఎస్‌టీ ప్రతిపాదనను వెనక్కి 
తీసుకోవాలని సూచించాయి. స్కిల్ గేమింగ్‌ను బెట్టింగ్ 
& గ్యాంబ్లింగ్‌తో కలిపి చూడొద్దని రిక్వెస్ట్‌ చేశాయి. 
కౌన్సిల్‌ నిర్ణయం వల్ల MSMEలు, స్టా ర్టప్‌లు విపరీ -
తమైన ప్రభావాలు ఎదుర్కోవాల్సి వస్తుందని, వ్యాపా -
రాలు మూసేయాల్సి రావచ్చంటూ ఆందోళన వ్యక్తం 
చేశాయి. ఈ ఓపెన్‌ లెటర్‌ రాసిన 127 కంపెనీల్లో , స్టాక్‌  

మార్కెట్‌లో లిస్ట్‌ అయిన నజారా టెక్నాలజీస్‌ కూడా 
ఉంది. దీంతో పాటు.. బాజీ గేమ్స్‌, దంగల్ గేమ్స్, గే-
మ్‌స్‌క్రాఫ్ట్ టెక్నాలజీస్, విన్‌జో గేమ్స్ ప్రైవేట్ లిమిటెడ్ 
వంటి ప్రామినెంట్‌ పేర్లు  కూడా ఉన్నాయి.ఆన్‌లైన్ 
గేమింగ్‌పై 28 శాతం జీఎస్‌టీ విధించే నిర్ణయాన్ని 
పునఃపరిశీలించా.  తన మంత్రిత్వ శాఖ జీఎస్టీ కౌన్సి-
ల్‌ను కోరుతుందని కేంద్ర సమాచార, సాంకేతికత శాఖ 
సహాయ మంత్రి రాజీవ్ రీసెంట్‌గా ప్రకటన చేశారు.

ఆన్ లైన్ గేమింగ్ పై 28 శాతం జీఎస్టీ

జయభేరి, న్యూఢిల్లీ :

ప్రధానమంత్రి నరేంద్ర మోడీ గత యూపీఏ ప్రభుత్వంపై మళ్లీ 
విరుచుకుపడ్డా రు. యూపీఏ ప్రభుత్వం స్కామ్‌లతో బ్యాంకింగ్ 
రంగాన్ని నాశనం చేసిందంటూ ఫైర్ అయ్యారు. గతంలో వెన్ను 
విరిచిన బ్యాంకింగ్ రంగాన్ని తాము పునరుద్ధరించి లాభాల 
బాట పట్టించామని పీఎం మోడీ తెలిపారు. రోజ్‌గార్ మేళాలో 
భాగంగా వర్చువల్‌గా 70,000 మందికి పైగా ఉద్యోగులకు 
అపాయింట్‌మెంట్ లెటర్‌లను అందించారు. కేంద్రం రోజ్‌గార్ 
మేళా ద్వారా కేంద్ర ప్రభుత్వంలోని వివిధ విభాగాల్లో  ఖాళీల భర్తీ 
చేపడుతోంది. యువతకు ఉద్యోగ కల్పనలో భాగంగా అన్ని 
శాఖలలో 10 లక్షల మందికి ఉద్యోగాలు కల్పించడమే లక్ష్యం-
గా కేంద్రం ముందుకు సాగుతోంది. ఈమేరకు శనివారం దేశ -
వ్యాప్తంగా 44 ప్రాంతాల్లో  రోజ్‌గార్ మేళాను నిర్వహించి 70 
వేల మందికి నియామక పత్రాలను అందించారు. వర్చువల్ 
గా ఈ కార్యక్రమాన్ని ప్రారంభించిన ప్రధాని మోడీ.. పలు కీలక 
అంశాలపై మాట్లా డుతూ విపక్షాలపై విచుకుపడ్డా రు. కాంగ్రెస్ నే -
తృత్వంలోని గత ప్రభుత్వం ‘ఫోన్ బ్యాంకింగ్ స్కామ్’ చేసిందని 
ఆరోపించారు. ఇది కొంతమందికి ప్రయోజనం కలిగించిందని, 
అయితే ఇది దేశ బ్యాంకింగ్ రంగానికి వెన్ను విరిచిందని పేర్కొ -
న్నారు. అదే సమయంలో, బ్యాంకుల నుంచి పంపిణీ చేసిన 
రుణం తిరిగి రాలేదని.. ఇది ఆర్థిక వ్యవస్థకు ప్రాణాంతకంగా మా -
రిందన్నారు.ఈ రోజు ప్రపంచంలో బ్యాంకింగ్ రంగం అత్యంత 
పటిష్టంగా ఉన్న దేశాలలో భారతదేశం ఒకటి అని ప్రధాని మోడీ 
గుర్తుచేశారు. 9 ఏళ్ల క్రితం ఈ పరిస్థితి లేదు. గత ప్రభుత్వంలో 

మన బ్యాంకింగ్ రంగం భారీగా నష్టపోయిందన్నారు. నేడు మన 
బ్యాంకింగ్ రంగం దేశంలోని 140 కోట్ల జనాభాకు డిజిటల్ లా-
వాదేవీల సౌకర్యాలను అందించగల సామర్థ్యాన్ని  కలిగి ఉందని 
పేర్కొన్నారు. 9 సంవత్సరాల క్రితం పరిస్థితులు.. ఇప్పుడు పరిస్థి -
తులు పూర్తిగా భిన్నంగా ఉన్నాయని పేర్కొన్నారు.కొంతమంది 
శక్తివంతమైన నాయకులు.. కుటుంబాలకు ఇష్టమైన వారికి 
వేల కోట్ల రూపాయల రుణాలు ఇచ్చారని, ఆ రుణాలు ఎప్పటికీ 
తిరిగి చెల్లించరంటూ పేర్కొన్నారు. అనంతరం తమ ప్రభుత్వం, 
బ్యాంకుల నిర్వహణను బలోపేతం చేయడం, చిన్న బ్యాంకులను 
విలీనం చేయడం.. ఈ రంగానికి సహాయం చేయడానికి వృత్తి 
నైపుణ్యాన్ని ప్రవేశపెట్టడం వంటి అనేక చర్యలను చేపట్టిందని 
మోదీ నొక్కి చెప్పారు. ప్రభుత్వ రంగ బ్యాంకులు అంతకుముం -
దు వేల కోట్ల రూపాయల నష్టా లకు ప్రసిద్ధి చెందాయని, ఎన్పీఏ 
నష్టాల్ లో  ఉందని.. అయితే ఇప్పుడు అవి రికార్డు  లాభాలకు ప్రసి-
ద్ధి చెందాయని ప్రధాని చెప్పారు.‘ముద్ర’ పథకం కింద పేదలు, 
అసంఘటిత రంగాలకు రుణాల ద్వారా సహాయం, మహిళా 
స్వయం సహాయక బృందాలను ఆదుకోవడం లాంటివి చేస్తు -
న్నామని.. బ్యాంకింగ్ రంగ ఉద్యోగులు కష్టపడి, ప్రజలకు సేవ 
చేయడానికి, వివిధ ప్రభుత్వ పథకాలను అమలు చేయడానికి 
నిబద్ధతతో ఉన్నారని కొనియాడారు.ప్రపంచ విశ్వాసానికి, ఆక -
ర్షణకు కేంద్రంగా భారత్‌ ఆవిర్భవించిందని, దీన్ని దేశం పూర్తిగా 
వినియోగించుకోవాలని మోదీ అన్నారు. వివిధ రంగాల్లో  అవ-
కాశాలు పెరుగుతున్నాయని, ముఖ్యంగా బ్యాంకింగ్ రంగంలో 
మరింత పెరుగుతుందని తెలిపారు.

స్కామ్ లతో బ్యాంకింగ్ 
రంగం నాశనం

బైజూస్ కాంట్రాక్ట్‌పై 
పవన్ ప్రశ్నలు

జయభేరి, హైదరాబాద్ :

 వైసీపీ ప్రభుత్వంపై పవన్ కల్యాణ్ మరో అంశంపై గురి పెట్టా రు. బైజూస్ సంస్థతో చేసుకున్న 
ఒప్పందం విషయంలో సూటిగా కొన్ని ప్రశ్నలు సంధించారు. వైసీపీ ప్రభుత్వం వచ్చినప్పటి 
నుండి మెగాడీఎస్సీని ప్రకటించలేదని.. ఒక్కరంటే ఒక్క టీచర్ నూ రిక్రూట్ చేయలేదన్నా-
రు. కానీ తీవ్ర నష్టాల్ లో  ఉన్న ఓ స్టా ర్టప్‌కు మాత్రం వందల కోట్లు  కాంట్రాక్టు లు ఇచ్చారన్నా-
రు. బైజూస్‌కు కాంట్రాక్టు లు ఇచ్చే విషయంలో స్టాం డర్డ్ ప్రోటోకాల్ ను వైసీపీ ప్రభుత్వం 
పాటించిందా ? ఎన్ని కంపెనీలు టెండర్లలో పాల్గొ న్నాయి ? ఎవరెవరు షార్ట్ లిస్ట్ అయ్యారు ?  
ఈ వివరాలన్నీ పబ్లిక్ డోమైన్‌లో ఉన్నాయా ? అని పవన్ కల్యాణ్ ప్రశ్నించారు. వీటిపై వైసీపీ 
గవర్నమెంట్ స్పందించాలన్నారు.  తన ట్వీట్‌లో పవన్ కల్యాణ్.. బైజూస్ ఎలా కుప్పకూలిపో-
యిందో వివరించే న్యూస్ ఆర్టికల్ లింక్ ను కూడా ఇచ్చారు. ట్యాబ్స్ మంచివే కానీ.. స్కూళ్లలో 
టాయిలెట్స్ ను ముందుగా నిర్మించాలన్నారు. యాప్స్ ఓ చాయిసేనని.. కానీ టీచర్లు  మాత్రం 
ఖచ్చితంగా ఉండాలని పవన్ ఈ సందర్భంగా గుర్తు చేశారు. కరోనా సమయంలో బైజూస్ 
ఆన్ లైన్ క్లాసు లకు విపరీతమైన ఆదరణ లభించింది. దీంతో ఆ సంస్థ ఆర్థికంగా అత్యంత 
విలువైన కంపెనీగా అవతరించింది. అయితే  సరైన క్వాలిటీ లేని ఆన్ లైన్ చదువులు.. స్కూళ్ల 
ప్రారంభం తర్వాత బైజూస్ పై అంతా పూర్తిగా నమ్మకం పోగొట్టు కున్నారు. దీంతో శరవేగంగా 
ఆ సంస్థ  కూలిపోతోంది. అప్పుల పాలైంది. ఆదాయం కన్నా నాలుగైదు రెట్లు  ఎక్కువ నష్టా లు 
చూపిస్తోంది. బైజూస్ కంటెంట్  పై ఏ మత్రం సానుకూల ఫీడ్ బ్యాక్ లేకపోయినప్పటికీ సీఎం 
జగన్మోహన్ రెడ్డి ఆ కంపెనీతో కనీసం రూ. ఏడు వందల కోట్ల రూపాయల ఒప్పందం చేసుకు -
న్నారు. ఎనిమిదో తరగతి ఆపైన ఉండే విద్యార్థు లకు బైజూస్ కంటెంట్ తో ఉచితంగా ట్యాబ్స్ 
పంపిణ చేస్తామని ఒప్పందం చేసుకున్నారు. అయితే అంతా ట్యాబ్స్ ఖర్చేనని.. కంటెంట్ 
ఉచితంగా ఇస్తున్నారని ప్రభుత్వ వాదిస్తోంది. అసలు బైజూస్ తో ఒప్పందం గురించి బయటకు 
ఏమీ తెలియదు. జీవోలు ఇతర వివరాలు బయటకు రాలేదు. బైజూస్‌కు ఎంత బిల్లు లు చెల్లిం -
చారన్నదనిపైనా స్పష్టత లేదు. అందుకే పవన్ కల్యాణ్ ఈ వివరాలన్నింటినీ బయట పెట్టా లని 
డిమాండ్ చేస్తున్నారు. ఇప్పుడు ప్రభుత్వం స్పందిస్తుందో లేదో వేచి చూడాల్సి ఉంది.        

ఎలాంటి పరిస్థి తులనైనా ఎదుర్కొనేలా
జయభేరి, హైదరాబాద్ :

ఎలాంటి పరిస్థితులనైనా ఎదుర్కొనేలా సన్నద్ధంగా అధికార యంత్రాంగం 
వుందని మంత్రి తలసాని శ్రీనివాస్ యాదవ్ అన్నారు. శనివారం నాడు మంత్రి 
తలసాని శ్రీనివాస్, జీహెచ్ఎంసి కమిషనర్ రోనాల్డ్ రోస్ హుస్సేన్ సాగర్ రిజ-
ర్వాయర్ లో నీటి మట్టం పరిశీలించారు. మంత్రి మాట్లా డుతూ భారీ వర్షా ల నేప-
ధ్యంలో జీహెచ్ఎంసి  లో కంట్రోల్ రూమ్ ఏర్పాటు చేశాం. అన్ని స్థా యిలలోని 
అధికారులు క్షేత్రస్థా యిలో ఉన్నారు. హుస్సేన్ సాగర్ రిజర్వాయర్ కు ఇన్ ఫ్లో , 
ఔట్ ఫ్లో  ను ఎప్పటికప్పుడు అధికారులు పర్యవేక్షిస్తున్నారు. ఎస్ఎన్డీపీ  కార్యక్ర -
మంతో అనేక ప్రాంతాల్లో  వరద ముంపు సమస్య తొలగిపోయిందని అన్నారు.

పోలీసుల రెస్క్యూ ఆపరేషన్
జయభేరి, మేడ్చల్ :

మేడ్చల్ జిల్లా  దుండిగల్ మునిసిపల్ పరిధి మల్లంపేట,కొత్తకుంట ప్రాంతంలో 
వరద  నీళ్ళలో  చిక్కుకున్న 50 యాభై పైగా నివాసమున్న  కుటుంబాలను 
సుమారు 200 మందిని దుండిగల్ సి.ఐ రామకృష్ణ , సిబ్ంది  బోట్ సహకారం 
తో  బయటకు తీసుకువచ్చారు.  మూడు రోజుల నుండి  ఏకధాటిగా కురుస్తున్న 
వర్షా నికి రహాదారలు జలమయమైయాయి. ఇళ్లలోకి నీరు ప్రవేశించడంతో 
అంతా జలమయమయింది. సమాచారం అందుకున్న దుండిగల్ పోలీసులు, 
దుండిగల్ మునిసిపల్ కమిషనర్ సత్యనారాయణ, ఎమ్మార్వో పద్మప్రియ, 
,కౌన్సిలర్ సంద్య హనుమంత్ రావ్, స్దా నికుల సహకారం తో  బాధితులను 
సురక్షిత ప్రభుత్వ పాఠశాల కు తరలించి వారికి భోజన వసతి ఇతర సౌకర్యాలు 
కల్పించారు.

3 లక్షల 30 వేలు పలికిన చేప
జయభేరి, కాకినాడ :

కాకినాడ కుంభాభిషేకం రేవు వద్ద 25 కిలోలు కచ్చిడి చేప వేలంలో 3 లక్షల 
30 వేలు ధర పలికింది. ఈ చేప లోపల ఉండే బ్లా డర్‌కి డిమాండ్ ఉండడంతో 
ధర ఎక్కువగా వస్తుందని చెప్తున్నారు మత్స్యకారులు. వేట సమయంలో మత్స్య-
కారులకు సముద్రంలో..కాకినాడ కుంభాభిషేకం రేవు వద్ద 25 కిలోలు కచ్చిడి 
చేప వేలంలో 3 లక్షల 30 వేలు ధర పలికింది. ఈ చేప లోపల ఉండే బ్లా డర్‌కి 
డిమాండ్ ఉండడంతో ధర ఎక్కువగా వస్తుందని చెప్తున్నారు మత్స్యకారులు. వేట 
సమయంలో మత్స్యకారులకు సముద్రంలో అరుదుగా లభిస్తుంది ఈ కాచ్చిడి 
చేప. ఈ కారణంగానే చేపల వ్యాపారి దీన్ని అత్యధికంగా మూడు లక్షలకు 
పైగా వెచ్చించి కొనుగోలు చేశాడు. అనేక వ్యాధులకు తయారు చేసే ఔషధాల్లో  
ఈ కచ్చిడి చేపను వాడతారు. పిత్తాశయం, ఊపిరితిత్తులు, ఇతర వ్యాధులకు 
మందులు తయారీకి చేప లోపల ఉండే బ్లడర్ ఎక్కువ ఉపయోగిస్తారని డాక్టర్లు  
చెబుతున్నారు. ఏది ఏమైనా ఔషధ గుణాలు కలిగిన కచ్చిడి చేప కోసం ఎదురు-
చూసే మత్స్యకారులకు ఇది ఒక వరమనే చెప్పాలి.

అడవుల నుంచి జింకలు
జయభేరి, మెదక్ :

విస్తారంగా వర్షా లు కురుస్తున్నా నేపథ్యంలో అడవుల నుండి జింకలు బయటకు 
వచ్చి చూపరులకు కనువిందు చేస్తున్నాయి..ఉమ్మడి మెదక్ జిల్లా  వ్యాప్తంగా 
గత నాలుగు రోజులుగా కురుస్తున్న వర్షా లకు నారాయణఖేడ్ నియోజకవర్గం 
మనుర్ మండలం మైకోడ్ గ్రామ శివారులో సుమారు 100 కి పైగా జింకలు 
బయటకు వచ్చి గుంపులు,గుంపులుగా పచ్చిక బయిల మీద కనువిందు చేస్తు -
న్నాయి.. వర్షా లు కురవడంతో పచ్చటి చెట్ల మధ్య జింకలు గుంపులు గుంపులు -
గా,చెంగు,చెంగు మంటూ గంతులు వేస్తున్నాయి..పక్కనే పంట పొలాల్లో  పని 
చేస్తున్న రైతులు హుషారుగా తిరుగుతున్న జింకల గుంపులని తమ సెల్ ఫోన్లో  
చిత్రికరరించారు.చాలా రోజుల తర్వాత జింకలు ఇలా పచ్చిక బయళ్ల మధ్య 
చేస్తున్న విన్యాసాలు చూపరులను ఎంతగానో ఆకట్టు కున్నాయి

రోడ్డు పై వరినాట్లు  వేసి వెరైటీ నిరసన..
జయభేరి, నల్లగొండ :

తమ సమస్యల పరిష్కారానికి అధికారులకు ప్రజాప్రతినిధులకు వినతి పత్రాలు 
ఇస్తాం.. విజ్ఞప్తి చేస్తాం.. అయినా పరిష్కారం కాకపోతే ధర్నాలు వంటి ఆందోళన -
లు చేస్తాం. అవసరమైతే నిరసన కూడా వ్యక్తం చేస్తాం. నిరసనలలో కూడా వెరైటీ, 
సీజన్ నిరసనలు కూడా ఉంటాయి.. తమ ఊర్లో ని అంతర్గత రోడ్లు  మరమ్మత్తులు 
చేయాలంటూ గ్రామస్తులు వినూత్న రీతిలో నిరసన వ్యక్తం చేశారు. అదెలాంటి 
నిరసన అంటే.. అనేక గ్రామాల్లో  అంతర్గత రోడ్లు  అధ్వానంగా ఉండి చినుకు 
పడితే చిత్తడిగా మారుతున్నాయి. నాలుగైదు రోజులుగా ఎడతెరిపి లేకుండా 
కురుస్తున్న వర్షా లతో అంతర్గత రోడ్లు  దారుణంగా తయారయ్యాయి.అంతర్గత 
రోడ్ల బురదమయం కావడంతో స్థా నికులు నడవడానికి కూడా ఇబ్బంది పడుతు-
న్నారు. తమ గ్రామ అంతర్గత రోడ్లను మరమ్మత్తు చేయాలంటూ నల్లగొండ జిల్లా  
నిడమానూరు మండలం జంగాల వారి గూడెం వాసులు వినూత్న రీతిలో నిరసన 
వ్యక్తం చేశారు. ఈ గ్రామంలో 1500 జనాభా ఉంది. తమ గ్రామ అంతర్గత 
రోడ్లను మరమ్మతులు చేయాలంటూ స్థా నిక ప్రజాప్రతినిధుల నుంచి ఎమ్మెల్యే, 
జిల్లా  కలెక్టర్ వరకు వినతి పత్రాలు విజ్ఞప్తులు చేశారు. అయినా ఎవరు స్పం-
దించలేదు.దీంతో వర్షాకా లంలో అంతర్గత రోడ్లతో పడుతున్న ఇబ్బందులను 
ప్రభుత్వ దృష్టికి తీసుకు వెళ్లేందుకు ఈ గ్రామస్తులు వెరైటీగా నిరసన వ్యక్తం 
చేశారు. వర్షాకా లం సీజన్‌కు అనుగుణంగా తమ నిరసనను వ్యక్తం చేశారు. 
వర్షంలోనూ తడుస్తూ రోడ్లపై గ్రామస్తులు వరినాట్లు  వేశారు. అంతర్గత రోడ్లను 
బాగు చేయాలని కోరారు. లేకపోతే తమ ఆందోళనలను ఉదృతం చేస్తామని 
గ్రామస్తులు ప్రభుత్వాన్ని హెచ్చరించారు.

ఇందిరమ్మ కాలనీలో సురక్షా క్యాంపు
జయభేరి, కొవ్వూరు :

జగనన్న సురక్ష కార్యక్రమంతో చిన్న చిన్న ఇబ్బందులతో ఉన్న ప్రజా సమస్యలకు 
సత్వర పరిష్కారం అందుతుందని రాష్ట్ర హోం మంత్రి, విపత్తుల నిర్వహణ శాఖ 
మంత్రి డాక్టర్ తానేటి వనిత తెలిపారు. శనివారం కొవ్వూరు టౌన్ ఇందిరమ్మ 
కాలనీలో, కొవ్వూరు రూరల్ మండలంలో వేములూరు, తొగుమ్మి గ్రామాల్లో  
నిర్వహించిన జగనన్న సురక్ష క్యాంపుల్లో  ఆమె ముఖ్యఅతిథిగా హాజరయ్యారు.  
ఈ కార్యక్రమంలో భాగంగా 11 రకాల సేవల కోసం దరఖాస్తు చేసుకున్న లబ్ధి -
దారులకు ధృవపత్రాలను హోంమంత్రి తానేటి వనిత అందించారు. తొగుమ్మి 
గ్రామంలో కార్యక్రమం ముగిసిన అనంతరం వర్షంలో కూడా హోంమంత్రి ప్రజల 
నుంచి వినతులను స్వీకరించారు.   ఈ సందర్బంగా హోంమంత్రి తానేటి వనిత 
మాట్లా డుతూ.. అర్హు లైన ప్రతి ఒక్కరికి నూరు శాతం పథకాలు అందించాలనే 
లక్ష్యంతో ముఖ్యమంత్రి వైఎస్ జగన్ మోహన్ రెడ్డి కృషిచేస్తున్నారన్నారు. ఇప్పటి -
కే రాష్ట్రంలో 99 శాతం మంది అర్హు లకు పథకాలు అందుతున్నాయని, మిగిలిన 
ఒక్క శాతం అర్హు లకు కూడా జగనన్న సురక్ష పథకం ద్వారా అందించేలా రాష్ట్ర 
ప్రభుత్వం చర్యలు తీసుకుంటుందన్నారు.

ధరణి, మల్లే శ్‌కు స్వర్ణా లు
జయభేరి, హైదరాబాద్‌ : 

హుస్సేన్‌సాగర్‌ వేదికగా ఆదివారం ముగిసిన మాన్‌సూన్‌ రెగెట్టా  జాతీయ చాంపియన్‌షిప్‌లో తెలంగాణ యువ సెయిలర్లు  
లావేటి ధరని, వడ్ల మల్లేశ్‌, కొమురవెల్లి దీక్షిత పసిడి పతకాలతో మెరిశారు. అండర్‌-19 ఇంటర్నేషనల్‌ క్లాస్‌  మిక్స్‌డ్‌ విభాగంలో 
ధరణి, మల్లేశ్‌ జోడీ 17 పాయింట్లతో అగ్రస్థా నంలో నిలిచి జాతీయ చాంపియన్‌షిప్‌ కైవసం చేసుకుంది. నాన్సిరాయ్‌-అనిరాజ్‌, 
విద్యాన్షి, మనీశ్‌ జోడీలు వరుసగా రజత, కాంస్య పతకాలు కైవసం చేసుకున్నాయి. బాలికల అండర్‌-15 అప్టిమిస్టిక్‌ విభాగంలో 
దీక్షిత 12 రేసుల తర్వాత 57 పాయింట్లతో స్వర్ణం సొంతం చేసుకుంది. షగున్‌ ఝా(మధ్యప్రదేశ్‌), ఆర్తివర్మ(మహరాష్ట్ర) రజత, 
కాంస్య పతకాలు ఖాతాలో వేసుకున్నారు. బాలుర విభాగంలో ఏకలవ్య విజేతగా నిలిచాడు. మొత్తంగా ఈ టోర్నీలో తెలంగాణ 
సెయిలర్లు  ఏడు స్వర్ణా లు సహా మొత్తం 16 పతకాలు దక్కించుకున్నారు. 

కొరియా ఓపెన్‌ టైటిల్‌ కైవసం
భారత యువ బ్యాడ్మింటన్‌ జోడీ సాత్విక్‌సాయిరాజ్‌ రాంకీరెడ్డి, చిరాగ్‌శెట్టి అప్రతిహత విజయాల 
పరంపర దిగ్విజయంగా కొనసాగుతున్నది. టోర్నీ ఏదైనా టైటిల్‌ తమదే అన్న రీతిలో ఈ ద్వయం 
వరుస విజయాలతో దూసుకెళుతున్నది. కొరియా బ్యాడ్మింటన్‌ ఓపెన్‌లో సాత్విక్‌, చిరాగ్‌ జోడీ 
విజేతగా నిలిచింది. భారత యువ బ్యాడ్మింటన్‌ జోడీ సాత్విక్‌సాయిరాజ్‌ రాంకీరెడ్డి, చిరాగ్‌శెట్టి 
అప్రతిహత విజయాల పరంపర దిగ్విజయంగా కొనసాగుతున్నది. టోర్నీ ఏదైనా టైటిల్‌ తమదే 
అన్న రీతిలో ఈ ద్వయం వరుస విజయాలతో దూసుకెళుతున్నది. కొరియా బ్యాడ్మింటన్‌ ఓపెన్‌లో 
సాత్విక్‌, చిరాగ్‌ జోడీ విజేతగా నిలిచింది. ఆదివారం జరిగిన పురుషుల సింగిల్స్‌ ఫైనల్లో  భారత 
ద్వయం 17-21, 21-13, 21-14తో ప్రపంచ నంబర్‌వన్‌ జోడీ ఫజర్‌ అల్ఫియాన్‌, మహమ్మద్‌ 
రియాన్‌పై అద్భుత విజయం సాధించింది. హోరాహోరీగా సాగిన తుది పోరులో తొలి గేమ్‌ను 
చేజార్చుకున్న సాత్విక్‌, చిరాగ్‌ జంట అద్భుతంగా పుంజుకుంది. ఈ ఏడాది నాలుగో ఫైనల్లో  
బరిలోకి దిగిన ఈ యువ జోడీ ప్రత్యర్థి ఊహించని రీతిలో అద్భుతమైన స్మాష్‌లు, డ్రాప్‌షాట్లు , 
సుదీర్ఘ స్మాష్‌లతో కీలక పాయింట్లు  ఖాతాలో వేసుకుంది. 

భార‌త మ‌హిళ‌ల జ‌ట్టు  సార‌థి హ‌ర్మ‌న్‌ప్రీత్ 
కౌర్‌కు భారీ షాక్ త‌గిలింది. మిస్ కూల్ కెప్టెన్‌గా 
పేరొంద‌ని ఆమెకు మ్యాచ్ ఫీజులో ఏకంగా 75 
శాతం జ‌రిమానా ప‌డింది. బంగ్లా దేశ్‌తో టైగా 
ముగిసిన మూడో వ‌న్డే లో ఆమె అంపైర్ నిర్ణ‌యం-
తో విభేదించడ‌మే కాకుండా కోపంగా బ్యాట్‌ను 
వికెట్ల‌కేసి కొట్టడ‌మే అందుకు కార‌ణం. దాంతో, 
మ్యాచ్ ఆఫీషియ‌ల్ భార‌త కెప్టెన్ తీరును లెవ‌ల్ 2 
నేరంగా ప‌రిగ‌ణించాడు. అందుకుని ఆమెకు 75 
శాతం ఫైన్‌తో పాటు నాలుగు డీమెరిట్ పాయింట్లు  
కేటాయించాడు. ‘మైదానంలో (వికెట్ల‌ను బ్యాట్‌తో 
కొట్ట‌డం) అలా ప్ర‌వ‌ర్తించినందుకు హ‌ర్మ‌న్‌ప్రీత్‌కు 
మ్యాచ్ ఫీజులో 50 శాతం, అలాగే సిరీస్ ప్ర‌దాన 
కార్య‌క్ర‌మంలో అంపైర్ల‌ను త‌ప్పుప‌ట్టినందుకు 
మ‌రో 25 శాతం ఫైన్ విధించాం. దురుసు ప్ర‌వ -
‌ర్త‌న‌కు గానూ 3, ప్ర‌జెంటేష‌న్ స‌మ‌యంలో అలా 
మాట్లా డినందుకు ఒక డీమెరిట్ పాయింట్లు  
కేటాయించాం’ అని మ్యాచ్ అధికారి క్రిక్‌బ‌జ్‌తో 
చెప్పాడు. మూడో వ‌న్డేలో 225 ప‌రుగుల ల‌క్ష్య 
ఛేద‌న‌లో య‌స్తికా భాటియా(4) ఔట‌య్యాక 

హ‌ర్మ‌న్‌ప్రీత్ క్రీజులోకి వ‌చ్చింది. అయితే.. స్మృతి 
మంధాన‌(59)తో క‌లిసి జాగ్ర‌త్త‌గా ఆడింది. 21 
బంతుల్లో  14 ప‌రుగులు చేసిన ఆమెను అంపైర్ 
త‌న్వీర్ అహ్మ‌ద్ ఎల్బీగా ఔటిచ్చాడు. అయితే.. 
అంపైర్ నిర్ణ‌యంతో షాక్ తిన్న భార‌త కెప్టెన్ 
కోపంతో వికెట్ల‌ను బ్యాట్‌తో కొట్టింది. పెవిలి -
య‌న్‌కు వెళ్తూ అంపైర్‌ను దూషించింది కూడా. 
అంత‌టితో ఆ విష‌యాన్ని విడిచిపెట్ట‌లేదు. సిరీస్ 
ప్ర‌జెంటేష‌న్ స‌మ‌యంలో కూడా హ‌ర్మ‌న్‌ప్రీత్ 
అంపైర్ల త‌ప్పిదాలపై మాట్లాడిం ది. మ‌ళ్లీ బంగ్లాకు  
వ‌చ్చిన‌ప్పుడు అంపైర్ల త‌ప్పిదాల‌ను ఎదుర్కొ-
నేందుకు సిద్ధంగా ఉంటామ‌ని చెప్పింది. భారీ 
ల‌క్ష్య ఛేద‌న‌లో.. హ‌ర్లీన్ డియోల్(77), జెమీమా 
రోడ్రిగ్స్‌(33 నాటౌట్‌) పోరాడ‌డంతో భార‌త జ‌ట్టు  
గెలుపు వాకిట నిలిచింది. చివరి వికెట్‌గా మేఘ‌నా 
సింగ్ (6) ఔట్ కావడంతో 225 ప‌రుగుల వ‌ద్ద 
భార‌త జ‌ట్టు  ఆలౌట‌య్యింది. దాంతో, ఇరుజ‌ట్ల 
స్కోర్లు  స‌మం అయ్యాయి. కానీ, వ‌ర్షం కార‌ణంగా 
అంపైర్లు  సూప‌ర్ ఓవ‌ర్ ఆడించ‌కుండానే భార‌త్, 
బంగ్లా దేశ్‌ను సంయుక్త విజేత‌లుగా ప్రక‌టించారు. 

మ్యాచ్ ఫీజులో 
75 శాతం జ‌రిమానా

రెండో టెస్టు లోనూ ఆతిథ్య వెస్టిండీస్ జ‌ట్టు  ఆట మార‌లేదు. భార‌త 
బౌల‌ర్ల ధాటికి తొలి ఇన్నింగ్స్‌లో 255 ప‌రుగుల‌కే ఆలౌట‌య్యింది. 
పోర్ట్ ఆఫ్ స్పెయిన్‌లో ఆట మొద‌లైన గంట‌లోపే చివ‌రి ఐదు వికెట్లు  కో -
ల్పోయింది. మ‌హ‌మ్మ‌ద్ సిరాజ్5 వికెట్ల‌తో విండీస్‌ను దెబ్బ కొట్టా డు. 
ఆరంగేట్రం మ్యాచ్‌లోనే స‌త్తా చాటిన ముకేశ్‌, సిరాజ్‌కు స‌హ‌కారం 
అందించాడు. షాన‌న్ గాబ్రియెల్‌ను సిరాజ్ ఎల్బీగా ఔట్ చేయ‌డంతో 
విండీస్ ఇన్నింగ్స్ ముగిసింది. దాంతో, తొలి ఇన్నింగ్స్‌లో భార‌త 
జ‌ట్టు కు 183 ఆధిక్యం ల‌భించింది. నాలుగో రోజు క్రీజులోకి వ‌చ్చిన 
అలిక్ అథ‌న‌జే(37) ఓవ‌ర్‌నైట్ స్కోర్‌కు మ‌రో ఆరు ప‌రుగులు జో-
డించాడంతే. ఆత‌ర్వాత జేస‌న్ హోల్డ‌ర్‌(15)ను సిరాజ్ పెవిలియ‌న్ 
పంప‌డంతో విండీస్ మ‌రింత క‌ష్టాల్ లో  ప‌డింది. మొద‌ట ఆడిన‌ 
టీమిండియా 438 ప‌రుగుల‌కు ఆలౌట‌య్యింది. విరాట్ కోహ్లీ (121) 
సెంచరీ కొట్ట‌గా, య‌శ‌స్వీ జైస్వాల్(57), రోహిత్ శ‌ర్మ‌(80), ర‌వీంద్ర 
జ‌డేజా(61), అశ్విన్(56) అర్ధ శ‌త‌కాల‌తో జ‌ట్టు కు భారీ స్కోర్ 
అందించారు. ఆ త‌ర్వాత బ్యాటింగ్ చేప‌ట్టిన‌ విండీస్ మూడో రోజు 
ఆట ముగిసే స‌రికి 5 వికెట్ల న‌ష్టా నికి 229 ర‌న్స్ కొట్టింది. 

ఐదు వికెట్ల‌ తో హ‌డెలెత్త ించిన సిరాజ్.. 

వెస్టిండీస్ తో 2వ టెస్టు  2వ రోజు ముగిసిన తర్వాత, 
వెస్టిండీస్ వికెట్ కీపర్ జాషువా డా సిల్వా తల్లి విరాట్ 
కోహ్లీ ని కలిసింది. తన అభిమాన క్రికెటర్ ను చూసి 
భావోద్వేగానికి లోనైంది. ఇప్పుడు ఈ వీడియో సోషల్ 
మీడియాలో వైరల్ అవుతోంది.
సచిన్ టెండూల్కర్, సునీల్ గవాస్కర్, బ్రియాన్ లారా, 
డాన్ బ్రాడ్‌మన్ సహా పలువురు క్రికెటర్ల రికార్డు లను 
విరాట్ కోహ్లీ  సెంచరీ అధిగమించి ఉండవచ్చు. ప్రపం-
చాన్ని జయించి ఉండవచ్చు. అయితే కోహ్లీ కి మాత్రం ఓ 
అభిమాని ముందు అదంతా శూన్యం. అవును.. విరాట్ 
కోహ్లీ ని ప్రేమగా కౌగిలించుకుని.. నా కొడుకులాంటి 
వాడు అంటూ వెస్టిండీస్ క్రికెటర్ తల్లి చెప్పింది. ఈ 
అమ్మ ప్రేమ కంటే కోహ్లీ కి ఏం కావాలి చెప్పండి. వెస్టిండీ -
స్‌తో జరుగుతున్న రెండో టెస్టు  మ్యాచ్‌లో టీమిండియా 
తన తొలి ఇన్నింగ్స్‌లో 438 పరుగులకు ఆలౌటైంది. 
తొలి రోజు అజేయంగా 87 పరుగులు చేసి రెండో రోజు 
క్రీజులో నిలిచిన విరాట్.. 29వ టెస్టు  సెంచరీని పూర్తి 
చేసుకున్నాడు. 500వ అంతర్జా తీయ మ్యాచ్‌లో ఇది 

సెంచరీ కూడా. 121 పరుగుల వద్ద రనౌట్ అయిన 
కోహ్లీ .. ఎందరో దిగ్గజాల రికార్డు లను బద్దలు కొట్టా డు. 
2వ టెస్టు  2వ రోజు ముగిసిన తర్వాత, వెస్టిండీస్ వికెట్ 
కీపర్ జాషువా డా సిల్వా తల్లి.. ఆమెకు ఇష్టమైన క్రికె-
టర్‌ని కలుసుకుని ఎన్నో ఏళ్ల కలను నెరవేర్చుకుంది. 
భారత ఆటగాళ్లు  తమ హోటల్‌కు తిరిగి వచ్చేందుకు 
బస్‌ ఎక్కుతుండగా క్రికెటర్ డా సిల్వా తల్లి కోహ్లీ ని 
కలిసింది. కొన్ని క్షణాల తర్వాత, కోహ్లీ ని ప్రేమపూర్వ-
కంగా కౌగిలించుకుని ముద్దు  పెట్టు కుంది. ఈ వీడియో 
సోషల్ మీడియాలో వైరల్ అవుతోంది. విరాట్ కోహ్లీ ని 
కలవడం పట్ల జాషువా డా సిల్వా తల్లి సంతోషం వ్యక్తం 
చేసింది. నా కొడుకు జాషువా డా సిల్వా కూడా అతని 
నుండి చాలా నేర్చుకుంటాడని నేను భావిస్తున్నానని 
చెప్పింది. కోహ్లీ  అత్యుత్తమ బ్యాట్స్‌మెన్ అని కొనియా-
డింది. కోహ్లీ ని కలవాలనేది తన కల అని ఆ కల సాకా -
రమైందని, కన్నీళ్లు  పెట్టు కుంది. అయితే మైదానంలో 
కోహ్లీ కి తన తల్లి కలవడం గురించి డా సిల్వా చెప్పాడు. 
ఈ విషయం కోహ్లీ  నమ్మలేదు. మ్యాచ్‌లోని స్టంప్ మైక్ 

చాట్‌లో కోహ్లీ -డా సిల్వా సంభాషణ రికార్డ్ అయింది. 
ట్రినిడాడ్‌లోని పోర్ట్ ఆఫ్ స్పెయిన్‌లోని క్వీన్స్ పార్క్ 
ఓవల్‌లో జరుగుతున్న 2వ టెస్టు  తొలి రోజు ఆటలో 
వికెట్ కీపర్ జాషువా డా సిల్వా, కోహ్లీ  మాట్లా డుకు -
న్నారు. 'మా అమ్మ నీకు వీరాభిమాని. నువ్వు ఆడటం 

చూసేందుకే వాళ్లు  మైదానానికి వస్తుంటారు. మా 
అమ్మ నాకు ఫోన్ చేసి విరాట్ కోహ్లీ  కోసం మ్యాచ్ 
చూసేందుకు వస్తున్నానని చెప్పింది. నేను నమ్మలేకపో-
యాను.' అని జాషువా కోహ్లీ కి చెప్పాడు. ఈ సంభాషణ 
రికార్డ్ అయింది. 

కోహ్లీ  నా కొడుకు లాంటి వాడు.. 
కన్నీళ్లు  పెట్టు కున్న విండీస్ క్రికెటర్ తల్లి



సినిమా

నితిన్‌ మాస్‌ హంగామా
 నితిన్‌ తాజా చిత్రానికి ‘ఎక్స్‌ట్రా’ అనే టైటిల్‌ను ఖరారు చేశారు. ‘ఆర్డినరీ 
మేన్‌’ ఉపశీర్షిక. వక్కంతం వంశీ దర్శకత్వం వహిస్తు న్న ఈ చిత్రాన్ని 
సుధాకర్‌ రెడ్డి, నిఖితా రెడ్డి నిర్మిస్తు న్నారు. శ్రీలీల కథానాయిక. ప్రస్తు తం 
చిత్రీకరణ జరుగుతున్నది. ఆదివారం ఈ సినిమా ఫస్ట్‌లుక్‌ను విడుదల 
చేశారు. ఇందులో బాగా పెరిగిన జుట్టు , గుబురు గడ్డంతో నితిన్‌ సరికొత్త  
లుక్‌లో కనిపిస్తు న్నారు. దర్శకుడు చిత్ర విశేషాలు తెలియజేస్తూ  ‘క్యారెక్టర్‌ బేస్డ్‌ 
స్క్రిప్ట్‌  ఇది. యాక్షన్‌, కామెడీ అంశాలతో ఆద్యంతం ఆసక్తికరంగా 
సాగుతుంది. నితిన్‌ పాత్ర రెండు భిన్న కోణాల్లో  మెప్పిస్తుం ది. కథలోని 
మలుపులు ప్రేక్షకులను సర్‌ప్రైజ్‌ చేస్తా యి’ అని చెప్పారు. అరవైశాతం 
చిత్రీకరణ పూర్తయిందని నిర్మాతలు పేర్కొన్నారు. ఈ చిత్రానికి హరీష్‌జైరాజ్‌ 
సంగీతాన్నందిస్తు న్నారు. శ్రేష్ట్‌  మూవీస్‌, ఆదిత్యమూవీస్‌, రుచిర 
ఎంటర్‌టైన్‌మెంట్స్‌ సంస్థలు సంయుక్తంగా నిర్మిస్తు న్నాయి. ఈ చిత్రానికి 
సంబంధించిన మరిన్ని వివరాలను త్వరలో వెల్లడించనున్నారు. 

తెలుగులో ఇటీవల విడుదలైన సినిమాల్లో  ‘సామజవరగమన’ హిలేరియస్ కామెడీతో ప్రేక్షకులను 
కడుపుబ్బా నవ్వించింది. ఈ చిత్రంలో హీరోయిన్‌గా నటించిన రెబా మోనికా జాన్.. లేటెస్ట్ ఇంట-
ర్వ్యూలో ‘బ్రో’ మూవీతో పాటు తన కెరీర్ విశేషాలను వెల్లడించింది. టాలీవుడ్‌లో చిన్న సినిమాగా 
విడుదలై అతిపెద్ద విజయాన్ని సొంతం చేసుకున్న మూవీ ‘సామజవరగమన’. శ్రీవిష్ణు , రెబా మోనిక్ 
జాన్ జంటగా నటించిన చిత్రాన్ని అనిల్ సుంకర, రాజేష్ దండ నిర్మించగా.. రామ్ అబ్బరాజు దర్శ -
కత్వం వహించారు. జూన్ 29న విడుదలైన ఈ మూవీ బాక్సాఫీస్ వద్ద రూ. 40 కోట్లకు పైగా కలెక్ట్ 
చేసి సర్‌ప్రైజ్ ఇచ్చింది. ఇంచు మించు ప్రతి సీన్‌లోనూ ఫన్ జనరేట్ చేయడంలో దర్శక రచయిత -
లతో పాటు ఆర్టిస్టు లు సక్సెస్ అయ్యారు. ఫస్ట్ మూవీతోనే తనను ఆదరించిన తెలుగు ప్రేక్షకులకు 
హీరోయిన్ రెబా కృతజ్ఞతలు తెలిపింది. తాను మలయాళీనని, చదువు పూర్తయ్యాక మలయాళంలో 
కొన్ని సినిమాలు చేశానని చెప్పింది. ఇందులో ‘ఫారెన్సిక్’ సినిమాకు మంచి పేరొచ్చిందని, తెలుగులో 
థియేటర్స్‌లో రిలీజైన మొదటి చిత్రం ‘సామజవరగమన’ అని వెల్లడించింది. ‘అయితే ‘బ్రో’ మూవీ 
కోసం లుక్ టెస్ట్‌ వచ్చినపుడు మరొక ఫ్రెండ్ ద్వారా సామజవరగమన నిర్మాత రాజేష్ ని కలిశాను. 
కథ నచ్చడంతో సినిమా చేసేశాను. నిజానిక బ్రో’ మూవీలో చేయకపోయినా ‘సామజవరగమన’ 
వంటి మంచి చిత్రం చేసినందుకు చాలా హ్యాపీగా ఉంది’ అని పేర్కొంది. మొత్తానికి ‘సామజవరగ-
మన’ తనకు స్పెషల్ అని పేర్కొన్న రెబా.. శ్రీ విష్ణుతో  పరిచయాన్ని గౌరవంగా భావిస్తున్నట్లు  చెప్పింది. 
ఇక ‘బిగిల్’ చిత్రంలో దళపతి విజయ్‌ పక్కన నటించే చాన్స్ దక్కిందని, చిన్న పాత్ర అయినా చేస్తానని 
చెప్పడంతో డైరెక్టర్ అట్లీ ఆ పాత్ర ఇచ్చారని తెలిపింది. భాష తెలియకున్నా తన పట్ల ఎంతో ప్రేమ, 
ఆప్యాయతను చూపించారని, తెలుగు ప్రజలకు దగ్గరగా ఉండాలని కోరుకుంటున్నానని చెప్పింది.

ఇంత మంచి సినిమాతో 
హ్యాపీగా ఉన్నా

మెగా ప్రిన్స్ తో మహేశ్ భామ.. 
సెట్ట యినట్టే  
మెగా ఫ్యామిలీ హీరో వరుణ్ తేజ్ ఇంట్రడక్షన్ అవసరం లేదు. 
కెరీర్ ప్రారంభం నుంచి ఓ ఇమేజ్ ఛట్రంలో ఇరుక్కోలేదు. 
డిఫరెంట్ కాన్సెప్ట్  స్టోరీ స్ ను సెలెక్ట్ చేసుకుంటూ కెరీర్లో  ఒక్కో 
అడుగు ముందుకేస్తు న్నారు. ప్రస్తు తం ఈ ఆరడుగుల మెగా హీరో.. 
'గాండీవధారి అర్జు న' అనే భారీ యాక్షన్ ఫిల్మ్ చేశారు. ఆగస్టు  
25న మూవీ రిలీజ్ రెడీగా ఉంది. దీని తర్వాత ఆయన.. వైవిధ్య 
చిత్రాల దర్శకుడు 'పలాస 1978', 'శ్రీదేవి సోడా సెంటర్' ఫేమ్ 
కరుణ కుమార్తో  ఓ సినిమా చేయనున్నారు. ప్రస్తు తం ఈ 
సినిమాకు సంబంధించిన ప్రీ ప్రొడక్షన్ పనులు శరవేగంగా 
జరుగుతున్నాయి. అయితే తాజాగా ఈ చిత్రంలో హీరోయిన్ 
ఫిక్స్ అయింది. 'హిట్' మూవీ సక్సెస్ తో జోష్ మీదున్న మీనాక్షి 
చౌదరిని ఎంపిక చేశారు మేకర్స్. రీసెంట్ గా మహేశ్ బాబు 
'గుంటూరు కారం' చిత్రంలోనూ సెకండ్ హీరోయిన్ గా 
ఎంపికైంది. తొలిసారి సూపర్‌స్టా ర్ చిత్రంలో నటించే అవకాశం 
అందుకున్న ఈ యంగ్ బ్యూటీ.. అంతలోనే మెగా హీరో సరసన 
నటించే అవకాశాన్ని కూడా దక్కించుకుంది. ఈ మధ్యే చర్చలు 
జరిగాయట. కథ నచ్చి మీనాక్షి గ్రీన్ సిగ్నల్ ఇచ్చిందట. ఈ చిత్రం 
దర్శకుడు కరుణ కుమార్ గురించి తెలిసిందే. తొలి చిత్రంతోనే 
ఆడియెన్స్ ను ఆకట్టు కున్నారు. పలాస చిత్రం బాక్సాఫీస్ వద్ద 
విమర్శకులు ప్రశంసలను అందుకుంది. ఆ తర్వాత సుధీర్ బాబు 
కథానాయకుడిగా 'శ్రీదేవి సోడా సెంటర్'ను తీశారు. ఇది 
బాక్సాఫీస్ వద్ద యావరేజ్గా  నిలిచింది. ఇప్పుడు మూడో చిత్రంగా 
వరుణ్ తేజ్తో  కలిసి ఓ భిన్నమైన కథతో సినిమా చేయనున్నారు. 
ఈ చిత్రం.. 1960ల బ్యాక్డ్రా ప్లో  సాగనుందని అంటున్నారు. బాగా 
పరిశోధించి దర్శకుడు కథను సిద్ధం చేశారని తెలిసింది. ఇప్పటి 
వరకు కెరీర్లో  చేయనటువంటి పాత్రలో వరుణ్ తేజ్ 
కనిపించనున్నారని చిత్ర వర్గా ల సమాచారం. మాసివ్ రోల్ గా 
ఉంటుందని అంటున్నారు. ఈ పాత్ర కోసం వరుణ్ తన 
మేకోవర్నుకూడా మార్చుకోనున్నారట. సినిమాను భారీ బడ్జెట్తో  
వైరా ఎంటర్టైన్మెంట్స్ బ్యానర్పై విజేందర్ రెడ్డి తీగల, మోహన్ 
చేకూరి సంయుక్తంగా నిర్మించనున్నారు. వరుణ్ కెరీర్ లో ఇదే 
భారీ చిత్రం కానుంది. ఇప్పటికే ఈ బ్యానర్లో  నాని 30 'హాయ్ 
నాన్న' తెరకెక్కుతోంది. సినిమాను జులై 27న 
ప్రారంభించనున్నారని ప్రచారం సాగుతోంది. జీవీ ప్రకాష్ 
కుమార్ను సంగీత దర్శకుడిగా తీసుకోవాలని మూవీటీమ్ 
భావిస్తోం దట. ఆయనతో చర్చలు జరుగుతున్నాయట. ఇకపోతే 
ఈ సినిమాతో పాటు వరుణ్.. శక్తి ప్రతాప్‌ సింగ్ దర్శకత్వంలో ఓ 
పాన్‌ ఇండియా చేయనున్నారని ఇన్ సైడ్ టాక్. 

అరణ్య వీరుడి 
పరాక్రమం
 సూర్య కథానాయకుడిగా నటిస్తున్న పీరియాడిక్‌ యాక్షన్‌ ఫాంటసీ చిత్రం 
‘కంగువ’. శివ దర్శకుడు. స్టూ డియో గ్రీన్‌, యూవీ క్రియేషన్స్‌ సంయుక్తంగా 
నిర్మిస్తున్నాయి. దిశా పటానీ కథానాయిక. పాన్‌ ఇండియా మూవీగా పది 
భాషల్లో  విడుదలకానుంది. ఆదివారం సూర్య పుట్టిన రోజును పురస్కరిం-
చుకొని టీజర్‌ను విడుదల చేశారు. అడవి నేపథ్యంలో చారిత్రక, ఫాంటసీ 
అంశాలతో ఈ చిత్రాన్ని తెరకెక్కిస్తున్నారు. ఈ సినిమాలో హీరో సూర్య 
అరణ్య వీరుడి పాత్రలో కనిపించనున్నారు. టీజర్‌ ఆసాంతం సూర్య పరాక్ర-
మాలను ఆవిష్కరిస్తూ మాస్‌ అంశాలతో సాగింది. దేవిశ్రీప్రసాద్‌ బ్యాక్‌గ్రౌం -
డ్‌ స్కోర్‌ హైలైట్‌గా నిలిచింది. దాదాపు 300కోట్ల బడ్జెట్‌తో ఈ చిత్రాన్ని 
తెరకెక్కిస్తున్నారు. సూర్య కెరీర్‌లోనే అత్యధిక వ్యయంతో నిర్మాణం జరు-
పుకుంటున్న చిత్రమిది కావడం విశేషం. అడవి నేపథ్యంలో అబ్బురపరిచే 
విజువల్స్‌తో సినిమా సరికొత్త అనుభూతిని పంచుతుందని చిత్ర బృందం 
పేర్కొంది. వచ్చే ఏడాది వేసవిలో ఈ సినిమా ప్రేక్షకుల ముందుకు రానుంది. 
ఈ చిత్రానికి సినిమాటోగ్రఫీ: వెట్రి పళనిస్వామి, సంగీతం: దేవిశ్రీప్రసాద్‌. 

మళ్ళీ ఫామ్‌లోకి పూజా హెగ్డే.. 
గత రెండేళ్లు గా పూజా సినీ కెరీర్‌ చూసుకుంటే ఒక్క హిట్‌ కూడా లేదు. ‘మోస్ట్‌ ఎలిజిబుల్‌ బ్యాచ్‌లర్‌’ తర్వాత పూజా నటించిన 6 సినిమాలు 
పెవీలియన్‌ బాట పట్టా యి. సౌత్‌లో ఫ్లా పులు పలకరిస్తున్నాయని నార్త్‌కు వెళ్తే.. నార్త్‌లో కూడా ఇదే పరిస్థితి.  నిన్న,మొన్నటి వరకు సౌత్‌ 
ఇండియాలో స్టార్‌  హీరోయిన్‌ అంటే టక్కున గుర్తొచ్చే పేరు పూజా హెగ్డే. ఆమె సినిమా చేసిందంటే కోట్లు  కొల్లగొట్టడం ఖాయం అనే మాట 
కూడా అప్పట్లో  వినిపించింది. స్టార్‌  హీరోలు సైతం ఏరి కోరి పూజానే కావాలన్నారంటే ఆమె ఎంత లక్కీ చార్మో అర్థం చేసుకోవచ్చు. అయితే 
అదంతా రెండేళ్ల కిందటి ముచ్చట. గత రెండేళ్లు గా పూజా సినీ కెరీర్‌ చూసుకుంటే ఒక్క హిట్‌ కూడా లేదు. ‘మోస్ట్‌ ఎలిజిబుల్‌ బ్యాచ్‌లర్‌’ 
తర్వాత పూజా నటించిన 6 సినిమాలు పెవీలియన్‌ బాట పట్టా యి. సౌత్‌లో ఫ్లా పులు పలకరిస్తున్నాయని నార్త్‌కు వెళ్తే.. నార్త్‌లో కూడా ఇదే 
పరిస్థితి. గంపెడంతో ఆశలు పెట్టు కున్న ‘సర్కస్‌’ తొలిరోజే డిజాస్టర్‌ టాక్‌ తెచ్చుకుని బాక్సాఫీస్‌ ఘోరంగా ఫ్లాప్‌  అయింది.ఇక ఎంతో ఇష్టపడి 
కష్టపడి చేసిన ‘కిసీ కా భాయ్‌ కిసీ కీ జాన్‌’ సైతం డిజాస్టర్‌ టాక్‌ తెచ్చుకుంది. దానికి తోడుగా ముందుగా కమిట్‌ అయిన గుంటూరు కారం, 
ఉస్తాద్‌ నుంచి తప్పుకోవడంతో పూజాకు ఐరెన్‌ లెగ్‌ అంటూ ముద్ర వేశారు. ఇక పూజా పనైపోయింది అని అనుకుంటున్న టైమ్‌లో మళ్లీ బ్యాక్‌ 
టు బ్యాక్‌ కమిట్మెంట్స్‌ ఇస్తుందని తెలుస్తుంది. ఇప్పటికే నార్త్‌లో రెండు సినిమాలకు సైన్‌ చేసిన పూజా ఇప్పుడు సౌత్‌లోనూ మూడు సినిమాలు 
చేస్తుందని టాక్‌. మెగా మేనల్లు డు సాయిధరమ్‌కు జోడీగా సంపత్ నంది దర్శకత్వంలో తెరకెక్కుతున్న మాస్‌ యాక్షన్ ఎంటర్‌టైనర్‌లో పూజానే 
హీరోయిన్‌గా ఆల్‌మోస్ట్‌ ఫిక్సయిపోయిందట. రవితేజ, గోపిచంద్‌ మలినేని కాంబోలో తెరకెక్కుతున్న 4వ సినిమాలోనూ పూజనే హీరోయిన్‌గా 
అనుకుంటున్నారట. ఇక ఇప్పటికే కార్తి సరసన అవారా-2లో పూజాను ఫిక్స్‌ చేశారు. ఇలా ప్రస్తుతం సౌత్‌లోనే మూడు ప్రాజెక్ట్‌లను పెట్టు కుంది. 
వాటిలో ఒక్కటి బ్లాక్‌  బస్టర్‌ హిట్టయిన పూజా మేనియా మరికొన్నేళ్లు  సాగుతుంది. 


